
Таным табиғатында

Меңдібай ӘБІЛҰЛЫ,
филология ғылымдарының 

кандидаты, доцент.

ЕЖЕЛГІ  ДӘУІР  МҰРАЛАРЫ

Біз сонау сақ, ғұн, түркі дәуірлерінде пайда болып 
қалыптасқан балалар әдебиетінің негізгі құндылықтарына 
жете мән беруге тиістіміз. Ал балалар ауыз әдебиеті – халық 
ауыз әдебиетінің негізгі саласы. Ол уақыт өткен сайын 
дамып, өркендеп отырған. Ежелгі сақ заманы болсын, ғұн 
заманы болсын, түркі заманы болсын сол заман әдебиеті 
ауыздан ауызға тарап, бізге әр түрлі жолдармен жетті. Халық 
бар жерде өнер бар, өнер бар жерде әдебиет бар. Өнер мен 
әдебиет бар жерде мәдениет бар. Сондықтан ежелгі дәуірдегі 
балалар әдебиетінің ауызша және жазбаша мұраларына 
назар аударуға тиіспіз. 

Ұлттық идеологияның негізі ежелгі дәуірдегі балалар 
әдебиетінен тамыр тартады. Ежелгі дәуірдегі балалар 
әдебиеті балалар мен жасөспірімдерді ата-бабаларымыздың 
ежелгі замандардағы рухани дүниесімен таныстырады.

Белгілі ғалым Немат Келімбетов «Қазақ әдебиетінің 
бастаулары» деп аталатын кітабында «Бүкіл қоғамдық ой-
сананы қайта құрып, дәуір шындығын, заман ақиқатын 
қалпына келтіріп жатқан ұлы бетбұрыс кезеңінде көненің 
көзіндей болып, бізге ғасырлар қойнауынан жеткен рухани 
мұраларды, соның ішінде бертін келе қазақ халқын құраған 
ру-тайпалардың фольклоры мен ежелгі әдебиетін ғылыми 
негізде танып білудің мәні зор... Қазіргі түркі тілдес 
халықтардың арғы ататегі саналатын сақтар мен ғұндар 
дәуірінде өмірге келген ауыз әдебиеті үлгілерімен көпшілік 

оқырман қауым әлі күнге дейін жөнді таныс емес...» деп 
жазды (А., «Ана тілі», 1998, 3-бет).

Балалар әдебиетінің тарихы сонау сақтар мен ғұндардан 
бұрынғы кезеңдерді еншілейді. Ал сақтар дәуірінде сақ 
елінде мәдениет бірқанша алға өрлеген еді. Осы сақ дәуірінде 
домбырашы жыршылар мен жыраулардың болғанын, әуен 
ырғағымен би билеген биші  қыздардың болғанын тарихи 
жәдігерліктер дәлелдеп отыр. Ал сақ дәуірінде темір 
балқыту, тасқа қашап жазу, сурет салу бірқанша дамыған 
еді. Еуропадағы сәулет өнері, тастан салынған ескерткіштер 
сақтардан қалған өнер мұралары болатын.

Ал қазақ балалар әдебиетінің тарихын қай дәуірлерден 
бастаймыз? Балаларға арналған ертегілер мен аңыз 
әңгімелерде, көне мифтік әңгімелерде, өлеңдер мен жырларда 
көне заман айшықтарынан сыр шертетін туындылар аз емес. 
Жалмауыз кемпір, жалғыз көзді дәу, дию, жезтырнақ, жеті 
басты аждаһа туралы т.б. ертегілерді мәдениеті мен әдебиеті 
қалыптасқан ежелгі дәуір әдебиетіне жатқызу ақылға 
қонымды болар еді. 

Алғаш жазба әдебиеті қалыптасып, одан соң ауыз 
әдебиетінің пайда болуы әдебиеттің даму заңдылығына 
қайшы келетіні рас: «...қазақ жазба әдебиетінің бастаулары 
Түрік қағанаты тұсында, яғни, VІІІ ғасырда жазылған 
«Күлтегін» жырында жатыр дейік. Ал қазақтың батырлар 
жыры негізінен «Жоңғар шапқыншылығы тұсында, яғни, 
ХVІІ-ХVІІІ ғасырларда пайда болды» деп жүрміз. Сонда 
қалай, алдымен жазба әдебиеті, сосын ерлік эпосы өмірге 
келді ме? Әрине, бұл арада «қазақ» деген этноним сөздің 
пайда болуына ерекше мән беріп, қазақ халқының тарихын 
ХV ғасырдан бастап жүрміз. Дегенмен, біз француз, неміс, 
ағылшын сияқты халықтар өздерінің ауыз әдебиеті тарихын 
біздің жыл санауымыздан бұрынғы көне дәуірден, яғни, 
«француз», «неміс», «ағылшын» деген сөздердің жоқ 

кезінен бастайтынын ескергеніміз жөн. Тіпті, басқаларды 
есепке алмағанның өзінде, өзбек, әзірбайжан, армян, грузин 
халықтары өз ауыз әдебиеті тарихын қадым замандардан 
бастайды. «... біз қазақ ауыз әдебиетінің бастауларын 
өзіміздің арғы ататегіміз сақтар мен ғұндар дәуірінің 
батырлық дастандарынан бастағанымыз жөн деп білеміз...» 
(Аталмыш кітап, 5 және 13-беттер). 

Ежелгі дәуірдегі балалар ауыз әдебиеті
Ежелгі дәуірдегі балалар ауыз әдебиетіне жататын қазақ 

мифтері мен мифтік аңыздар туралы белгілі ғалым Шәкір 
Ыбыраев былай деп жазады: «Қазақ халқының дәстүрлі 
дүниетанымы мен сөз өнерінің бастау көзі дерлік бір жанр 
бар. Ол – мифтер: дүниенің жаратылысы, ненің қалай, қайдан 
пайда болғандығы, оның себебі мен салдары, қоршаған 
ортаның сыр-сипаты туралы айтылатын, адамзаттың сәбилік 
санасының нәтижесінде  пайда болған ғажайып әңгімелер, 
бәлкім, наным-сенімдер, түсініктер...» (Қазақтың мифтері 
мен мифтік аңыздары туралы. Кітапта: Қазақтың мифтік 
әңгімелері. Құрастырып ғылыми түсініктерін жазған: 
Ш.Ыбыраев, П.Әуесбаева. А., «Ғылым», 2002, 3-бет).

Аспан денелері «Ай мен Күн туралы», «Жетіқарақшы» 
мен «Үркер» жайында», «Үркердің қызы», «Жетіқарақшы 
(ұры)», «Ай мен күн», «Үркер», «Күн, Ай және қораз», 
т.б. Ұмай ана, Диқан баба, Су иесі, Жел иесі, ағаштар 
туралы, құстар, жан-жануарлар мен хайуанаттар, адамдар, 
адамдардың аңға айналуы туралы, адамдардың тау-тасқа 
айналуы, алып батырлар, жезтырнақ, албасты, үббе, т.б. 
мифтік әңгімелер ежелгі дәуірдегі балалар әдебиетіне 
жатады.

Балалар мен жасөспірімдердің рухани дүниесін 
байытуда, өз ұлтына деген сүйіспеншілігін арттыруда 
балалар әдебиетінің атқаратын қызметі орасан. Ежелгі 
дәуірлердегі балаларға арналған ауыз әдебиеті, жазба 

әдебиеті халқымыздың өткен дәуірлерінен мағлұмат берері 
анық. Әрбір тарихи оқиғаларға тән әдеби шығармалар 
пайда болып отырғаны белгілі. Тарих пен әдебиет егіз 
деп білсек, әр түрлі әдеби жанрлар – ертегілер, аңыз-
әңгімелер, тақпақтар, өлең-жырлар, қиссалар мен дастандар 
тарихи оқиғаларға байланысты туып отыратыны шындық. 
Сондықтан әр дәуірде, әр заманда пайда болып, ауыздан 
ауызға тарап бізге жеткен балалар әдебиетінің үлгілері де 
рухани байлығымыздың негізін құрайтын үлкен сала екені 
анық.

Біз, балалар әдебиетіне зер салар болсақ,  ауыз әдебиетін 
айналып өте алмаймыз. Ал халқымызда балалар ауыз 
әдебиеті өте бай екені белгілі. Оның себебі де белгілі: 
ата-бабаларымыз жас ұрпақтардың рухани санасын ауыз 
әдебиеті  арқылы оятқаны рас. Дүниеге шыр етіп келген 
сәбиді ауыз әдебиетінің ғажайып үлгілері күтіп тұратыны 
шындық.

Ежелгі дәуірдегі балалар әдебиеті бала тәрбиесінде, 
баланың рухани мәдениетін арттыруда жетекші орында 
тұрады. Олай дейтініміз, балалар – мемлекеттің ертеңі. 
Ежелгі сақ, ғұн, түркі халқы өз мемлекетінің іргесі мықты 
болуы үшін жасөспірімдерді рухани жақтан  тәрбиелеуге 
басты назар аударған, ойлау өрісінің тереңдігіне мән берген. 
Мемлекетті қорғау ісіне басты назар аударған.

Ежелгі сақ дәуіріндегі балалар әдебиеті
Ежелгі сақтарда темір балқыту өнері пайда болып, әскери 

соғыс техникаларының айырым бөлектері, қару-жарақтар 
(қылыш, қалқан, найза, сауыт, дулыға, қақпан, жебенің ұшы, 
т.б.) ыдыс-аяқ бұйымдары темірден жасалды. 

Сақтар сыртқы жаулардан қорғану мақсатында қорғандар 
салуды дамытты. Жебе атушы жауынгерлер екі дөңгелекті 
арбада түрегеліп тұрып садақ ататын болды. Обаларға 
ескерткіштер орнату дәстүрін  қалыптастырды. Зергерлік 

өнер дамыды. Тасқа қашап жазу жазатын зергерлер, тасқа 
қырнап сурет салатын тас қашаушылар болды. Сақтардың 
көсемдері мен батырларын құрметтеп тас мүсін, ескерткіштер 
орнату дәстүрі пайда болды. Сақтардың тастан ескерткіш 
салу дәстүрі бүкіл Еуропаға бұрын-соңды болмаған жаңалық 
болып барды. Жартастарға қашап жазулар жазды, ойып 
оюлар салды. Әдебиетшілер, шежірешілер шығармаларын 
тасқа қашап жазатын болды. Домбыра мен қобыз, дәп, 
сыбызғы, керней, дауылпаз, жетіген, шертер, т.б. музыкалық 
аспаптары болды.

Кернейді, дауылпазды соғыста әскерлердің рухын көтеру 
үшін пайдаланды.

Жыршы-жыраулары мен биші қыздары болды.
Қайтыс болған адамдарға арнап қаралы әуенді қобызбен 

орындады. Жоқтау жырлары айтылды.
Ежелгі сақтардың Шу атты батыры болған. Ол туралы 

«Шу батыр» деген дастанның да бар екені белгілі. Бұл дастан 
ежелгі сақтар дәуірінде пайда болған. «Шу батыр» дастаны 
туралы ғылыми пікірлер жазған түрік ғалымы Н.Банарлы, 
қазақтың көрнекті ғалымы Н.Келімбетов болды.   

Ежелгі сақ дәуіріндегі балалар әдебиеті өзіндік 
ерекшелігімен дараланады. Профессор Алма Қыраубаева 
қазақ мәдениеті туралы «Қазақ мәдениеті біздің дәуіріміздің 
арғы жағындағы скиф-сақ тарихынан басталып, түріктер 
(түркілер – ерекшелеген мен) тарихына жалғасады... 
Қазақтың кең даласында еркін жортқан ата-бабаларымыз 
бізден екі жарым-үш мың жыл бұрын-ақ ақыл-айламен, 
қылыш-найзамен елін, жерін сақтай білді. Дәстүріне берік 
болды. Алыс-жақын елдермен байланыс жасады. Қазақта 
«Ұлың Үрімге, қызың Қырымға» деген мақал бар. Одан 
ұғатынымыз – аталарымыздың атының тұяғы Рим мен 
Қырымға дейін жеткендігі. Он бірінші ғасырдағы ғалым 
бабамыз Махмұд Қашқари «Түрікше сөздік» деген кітабын-

да «Сол кездегі қыпшақтардың мекені Русь пен Румға дейін 
созылады» деп жазған. Қазақтар – ежелден өнерлі, шешен, 
дана халық...» деп жазды (Ежелгі әдебиет. А., «Өнер», 2008, 
136-бет).

Ежелгі сақ дәуіріндегі балалар әдебиетіне жататын «Анар 
мен Мұнар» («Анарбай мен Мұнарбай» деген нұсқасы да 
бар. М.Ә.) атты ертегіде Анар мен Мұнардың ақыл-парасаты 
сөз болады. Ата-бабаларымыздан қалған мұра тасқа қашап 
жазылған ескерткіштерді қорғау, ежелден сақталып келе 
жатқан жәдігерліктерді көздің қарашығындай сақтау идеясы 
сананы сергітеді. Ертегі ежелгі сақтарда әріп таңбасының 
болғанынан хабардар етеді.

Ежелгі сақ дәуірінің әйгілі көсемдерінің бірі – Тарғытай. 
Тарғытай туралы белгілі тарихшы Геродоттың кітабында көп 
деректер бар екені белгілі. Орталық Азия және Қазақстан 
түркілері ауыз әдебиетінде Тарғытай туралы ертегілер, 
аңыз-әңгімелер, өлең-жырлар көптеп кездеседі.

«Шырақ батыр», «Сақ қызы Күнсұлудың хикаясы», 
«Қобыз үні» деп аталатын ертегілерде Шырақ батырдың, 
Күнсұлудың, қобызшы Ерғұланның ақыл-парасаты мен 
тапқырлығы жайлы сөз болады.

Ежелгі ғұн дәуіріндегі балалар әдебиеті
Ғұндардың зергерлік өнер ескерткіштерінің қалыпты 

жағдайда дамуы олардың білімге, өнерге құштарлығын 
арттырды. Қолөнер бұйымдары әлем халықтарының 
назарын аударды. Тұрғын үйлер – киіз үйлері болды. Киіз 
үйлер көшіп-қонуға ыңғайлы еді. Соғыс кезінде, ел шетіне 
жау келгенде қауіпсіз жерлерге тез қоныс аудару әдісін 
меңгерді. Осындай жағдайларда  киіз үйлер тез жиылып, төрт 
дөңгелекті арбаларға, түйелерге, жылқыларға, сиырларға 
жүктелетін болды.

Ғұндар балалар мен жасөспірімдерге көшіп-қону 
мәдениетін, тасқа жазуды, аңшылық пен соғыс өнерін 

үйретті.  
Ежелгі ғұн дәуіріндегі балалар әдебиетіне «Бала Түмен 

туралы аңыздар», «Тәңірқұт Түмен туралы аңыздар», «Тас 
зергері Тұрқұт», «Тас зергері Тарғылдың өсиеті», «Мөде 
батыр» және «Ақтырна» ертегісі жатады.

Қазақ мифтік әңгімелеріне жататын «Ақпаңбу ақсақал 
туралы аңыз», «Қасиетті сәби», «Қызылқан» мифтік 
әңгімелері балалар әдебиетін толықтыра түседі.

«Бала Түмен туралы аңыздарда» он екі жасар Түменнің 
әкесіне еріп жорыққа қатысуы сөз болады. Әдеби-ғылыми 
еңбектерде Түмен – тарихи тұлға. Түмен бала кезінен 
аңшылықтың  әдіс-айласын үйренген, әскери ойындарды 
жетік меңгерген бала ретінде суреттеледі. Бала Түмен өзінің 
қарауындағы тоқсан әскермен елді қорғау істеріне қатысады.

Аңызда бала Түмен ақылдылығымен көзге түседі.
«Тәңірқұт Түмен туралы аңыздарда» Түменнің тас 

мүсіндерге ерекше ықылас аударатыны сөз болады. Ол тас 
мүсіндерді, балбал тастарды жаудан қорғап қалудың жолын 
іздеуші, өз халқының мәдениетін көздің қарашығындай 
қорғаушы ізгі ниетті жан ретінде суреттеледі.

«Тас зергері Тұрқұт» деген аңызда Тұрқұттың шәкірт 
тәрбиелеудегі адалдығы, зергерлердің тасқа қашап жазған, 
тасқа ойып салған еңбектерін қорғау туралы өсиеттері арқау 
болады. Бұл орайда Түмен хан мен зергер Тұрқұттың ойлары 
үндес, сабақтас.

«Мөде батыр» аңызының негізгі идеясы – атамекенді 
қорғау. Ғұн елінің жаулары Мөденің жүйрік тұлпарын 
сұрайды. Екі елдің арасында  кикілжің туып кетпеуі 
үшін Мөде тұлпарын беріп жібереді. Ғұн елінің жаулары 
енді Мөденің сұлу әйелін әйелдікке сұрайды. Екі елдің 
арасында соғыс өртінің тұтанбауы үшін Мөде бір ханымын 
беріп жібереді. Әбден дандайсыған жаулары Мөдеден жер 
сұрайды. Мөде қаһарына мініп, соғыс ашады. Соғыста 

Мөденің әскерлері жеңіске жетеді.
«Ақтырна» ертегісінде жаумен шайқас кезінде жараланған 

тоғыз жасар Ақтырна қызға аққу, бұғы, жолбарыс көмекке 
келеді. Қытай әскерлерінің келе жатқанын ғұн елінің 
билеушісіне жедел түрде жеткізу керек болады. Ақтырна 
жан-жануарлардың көмегімен хабарды дер кезінде жеткізіп, 
ғұн әскерлері соғысқа дайындалады. Қытай әскерлерімен 
соғыста оларды жеңіліске ұшыратады.

Бұл аңыз әңгімелер мен ертегілерде балалардың өз Отаны-
на деген  сүйіспеншілігі, елді сырт ел шапқыншыларынан 
қорғау ісінде бастарынан өткен жанқиярлық ерлік істері 
баяндалады.

Ежелгі түркі дәуіріндегі балалар әдебиеті
Ежелгі әдебиеттерде Көкбөрі-Елжау би туралы деректер 

кездеседі. Профессор Алма Қыраубаеваның еңбектерінде 
Көкбөрі туралы аңыз бар. Аңызда айдалада қалған баланы 
көкбөрі емізіп өсіретіні айтылады.

«Ердәулет пен көкбөрі», «Ұшатын көкжал» түркі 
дәуіріндегі балалар әдебиетіне жатады. «Ердәулет пен 
көкбөрі» ертегісінде бала Ердәулет пен көкбөрінің достығы 
арқау болған.

Ежелгі түркі дәуіріндегі балалар әдебиетінде көкбөрі 
мен балалардың достығы суреттеледі. «Ұшатын көкжал» 
ертегісінде қасқыр құсқа (бүркітке) айналып ұшып жүреді. 

Адамның құсқа айналып ұшып жүруі, қасқырдың бүркітке 
айналып ұшып жүруі ежелгі дәуірдің ауыз әдебиетінде 
көптеп кездеседі. «Көкбөрі» аңыздарында қазақтың атасы 
болған көкбөрінің немерелері Ақ қаз құсқа айналады. Сол 
қаздардан түріктердің (түркілердің) ата-бабасы тарайтыны 
айтылады (А.Қыраубаева. Ежелгі әдебиет, А., «Өнер», 2008, 
16-бет).

Белгілі ғалым Әуелбек Қоңыратбаев «...Бөрі тотемі 
Түрік қағанаты кезінен қалған салт, үрдістен де байқалады. 

Мысалы, қытайлармен соғысқанда, түрік, сеянтс, жужан, 
хұни тайпалары аттың басына қасқыр басын кигізіп алатын 
болған. «Оғыз нама» аңызында Оғызхан соғысқа аттанса, 
оның әскерін көкжал бөрі бастап отырған...» деп жазады 
(Қазақ эпосы және түркология. А., «Ғылым», 1987, 29-бет).

«Анар мен Мұнар» ертегісінде Көктөбел ат, «Ұшатын 
көкжал» ертегісінде көкжал бөрі  ақылды болады, ұшып 
жүреді.

Бір атап өтерлік жәйт: көне эпос қаһармандарының 
жаулары саналатын мыстан кемпір, дию, жалғыз көзді дәу, 
жеті басты айдаһар, жезтырнақ, қиял-ғажайып кейіпкерлер 
Тыңдаушы, Желаяқ, Көзбайлаушы, Таусоғар, т.б. ежелгі 
сақ, ғұн, түркі дәуірлеріндегі ауыз әдебиеті үлгілері –
ертегілерде, аңыздарда кездеспейді. Көне эпосқа жататын 
«Мұңлық-Зарлық» қиссасында адамның досы ретінде 
киік бейнеленеді. Ғалымдар З.Сейітжанұлы, П.Бисенбаев, 
Ә.Құдияров «Мұңлық-Зарлық» деп аталатын көне эпостық 
жыр туралы «Мұңлық-Зарлық» жырында да барлық 
жамандық мыстан кемпір арқылы іске асады. Бұл арада айта 
кететін бір жай, таудағы екі баланы (Мұңлық пен Зарлықты) 
киік «асырайды». Сонымен бірге әке мен баланы кездестіруге 
кәміл пірлер киік кейпіне түсіп, себепкер болады. Мұның 
түп-төркіні көне түсінік  – тотемдік ұғымдарға қарай тамыр 
тартады...» деп жазды (Алғы сөз. Кітапта: Көне эпос. А., 
«Қазақ университеті», 2003, 5-бет).

Бөрі аңыздарына құрылған ертегілердің бірі- «Жігіт 
пен өнерлі қыз». Бұл ертегі туралы Әуелбек Қоңыратбаев 
«Жігіт пен өнерлі қыз» ертегісі Алтай халықтарында бөрі 
аңыздарында құрылған. Алтай елдерінде бөрі тотемі бірде 
ру тегі болса, бірде үйлену салтын білдірген. Бір ғана 
мысал: Хұн патшасы өзінің екі қызына сарай соғып беріп, 
далаға тастап, олар қасқырға тиген екен, содан хұн елі 
тарапты дейтін аңыз болған. Мынау ертегі соның керісінше 

адамды қасқыр қызына үйлендіреді, екінші әйелі – хан қызы 
(адам). Ертегі анық аталық салтына құрылған...» деп жазды 
(Аталмыш кітап, 56-бет). 

Балалар мен жастарды ұлтжандылық рухында 
тәрбиелеуде сақтардың данышпаны Анахарсис бабамыздың, 
Тарғытай бабаның, сақ патшайымы Тұмардың, Ер Тұңға мен 
Шырақ батырдың, Зарина сұлудың, сақ қызы Күнсұлудың 
ерлік істерін жас ұрпақтарға өнеге етуге тиіспіз. Әсіресе, 
Ер Тұңғаның, Тұмар патшайымның, Тәңірқұт Түменнің, 
Мөде батырдың, Түркіт батырдың, Орхон-Енесай жазба 
ескерткіштеріндегі Күлтегін мен Тоныкөктің елді сырт ел 
шапқыншыларынан қорғаудағы ғажайып ерліктері, әділдігі 
бүкіл әлем халықтарына танылуы тиіс.

Сонау сақ, ғұн, түркі заманынан жеткен ауыз әдебиетінің 
үлгілері қазіргі таңда рухани құндылықтарымызды байы-
тып, балалар мен жастарды рухани жақтан өрелі болуға 
өз ықпалын тигізіп жатқанын да атап айтуға тиіспіз. 
Әдебиеттанушы Минура Масалимова ежелгі заманнан 
осы дәуірге келіп жеткен әдеби жәдігерліктер туралы 
«Сонау сақтар заманында туып, кейінгі дәуірлерге жеткен 
фольклорлық шығармалар миф түрінде, аңыз ретінде 
ертедегі гректер мен қытай жазбаларында орын алғанының 
арқасында бізге жетіп отыр. Олардың сюжеттері мен 
кейіпкерлерінің іс-әрекеттері кейінгі уақытта туған жырлар 
мен ертегілерде, аңыздауларда көрініс тапқан...» деп жазды 
(Фольклордың статусы мен теориялық негіздері. «Ақиқат» 
жұрналы, №1, 2011, 73-бет).

Ежелгі дәуір мұралары балалар мен жасөспірімдердің 
рухани азығына айналып, ұлттық идеологиямызға қосылған 
үлес болса – мақсатымыздың орындалғаны.  

    



13

Көкейкесті көзқарас

Зиба ҚҰЛАМАНОВА,
М.Х.Дулати атындағы ТАРМУ доценті.

Айнұр АМЕТОВА,
М.Х.Дулати атындағы ТАРМУ магистрі.

КЕңЕС ДӘУІРІ КЕЗЕңІНДЕГІ 
ТОПОНИМДІК ҚАБАТ

Тәуелсіздік – ең құдіретті ұғым. Оған адамзат баласы 
тұрақты түрде қол жеткізу үшін аянбай күрескен. Соңғы үш 
ғасырда Ресей империясының боданы болған қазақ халқы 
ең соңғы, ең қауіпті өткелден сүрінбей өтіп, өркениеттің 
жолына түсіп, тәуелсіздікті баянды еткен кез. 

Егер кешегі тарихымызға көз жүгіртсек, біз Кеңес 
Одағының құрамындағы Қазақ Советтік Социалистік 
Республикасы деп аталсақ та, өз әскеріміз, өз ақшамыз, 
дербес сыртқы саяси-экономикалық қарым-қатынастар 
жүргізетін мемлекеттік билігіміз болған жоқ. Рас, 
мемлекеттік рәміздеріміз (Гимн, Герб, Туымыз) болды. Бұл 
әншейін форма ғана еді. 

Қай халық болса да ежелден елді мекендер, жер, су, өзен, 
көл атауларының мән-мағынасына, тарихына ерекше көңіл 
бөлген, өйткені елді мекендердің атаулары – әр дәуірдің 
ескерткіші ретінде халық жадынан, ұғым-нанымынан дерек 
беретін, ұрпақтан ұрпаққа жалғасатын құнды шежіре, 
ұлттық ерекшелігімізді айқындай түсетін зерделілік. 

Қоғам мен мемлекетте орын алған ауқымды тарихи 
өзгерістер этностың әлеуметтік-экономикалық жағдайына, 
шаруашылық түріне, тұрмыс-тіршілігіне, мәдениетіне, 
өндіргіш күштеріне, қоныстандыруға, қоныстандырудың 
жаңа типтеріне және кеңістікте орналасуына өз ықпалын 

тигізетіні анық.
Топонимияның тарихи факторы әлеуметтік-

экономикалық, географиялық, этнологиялық және 
идеологиялық аспектілерге байланысты болады. Осы 
аспектілердің біреуі де топонимияға өз бетінше, тек өзіне тән 
ерекшеліктерімен ғана әсер ете алмайды, бірақ топонимдер 
қолданылуының қандай да бір аспектілерінде оның біреуінің 
басымдығы байқалып тұрады.

Қазақ топонимдерін қолданудың тарихи аспектісі, 
біздің ойымызша, әсіресе, географиялық атаулардың 
әлеуметтілігінде айқын көрініс береді. Барлық географиялық 
атаулар, негізінен, адамзаттың әлеуметтік саладағы іс-
әрекетінен туындайды. Ежелгі заманда қоршаған ортаның 
ерекшеліктерін атау негізіне жақындатып ат қойған адам, 
кейінірек топонимдер мен топонимиялық жүйе қалыптастыру 
үшін әлеуметтік деңгейде қызмет жасай бастады.

Қазақстан топонимиясының отаршылдық жағынан 
қайта аталу ерекшеліктері былайша сипатталады: «1. 
Отарланған жаңа жерлерге ә дегеннен-ақ Романовтар 
династиясындағы патшалар мен ұлы князъдардың, отарлау 
ісіне тікелей араласқан әскери қолбасшылардың, генерал-
губернаторлардың, патшашыл қайраткерлердің есімдерін 
қою тәсілі басым жатты. 2. Отаршыл үкімет идеологиялық 
сенімді тірегі болған православиялық дін басшылары мен 
жылым құрттай сілімтік миссионерлерін де ұмытпай, оған 
қоса дін қайраткерлері, тіпті, діни мейрамдар мен атақты 
шіркеулеріне дейін елді мекен атауларын шүлен таратқандай 
тарата бастады. 3. Енді бір өнікті әдісі: метрополиялық 
орталық жағы жер атауларын отарланған жаңа өлкеде 
қайталап қою, сол арқылы дін рухын жергілікті халыққа 
сіңіре беру тәсілі де кеңінен қолданылды. 4. Отарланған 
ұлан-байтақ қазақ даласына жаңадан қойылатын жер 
атаулары жетпей қалғанда жергілікті елді мекен, жер-су 

аттарын калькалау (яғни, аударып көшіріп қою) әдісі арқылы 
орысшаға аударып, отаршылдық рухпен сіңіре беру тәсілі 
де жүзеге асырылды. Мысалы: Ақсу – Беловод, Шортанды 
– Щучье, Балықшы – Рыбачье. 5. Әсіресе, Романовтар 
династиясындағы патшалар мен бекзадалардың атына “ново” 
деген үстеме сөз қосу арқылы да жергілікті жер атауларына 
кісі аттарын қою ескерілді. Әрі бұл әрекет ерекше мән бере 
жүргізілгендіктен Ново-Николаевка, Ново-Алексеевка, 
Ново-Михайловка, Ново-Романовка деген қаптаған атау-
ларды көреміз» [1.203].

Бұрын қазақ халықтық топонимикалық жүйесі табиғи 
жолмен дамып келген, ал отаршылдық топонимия болса, 
қолдан жасалған идеологияны іске асырып, орыстандыру 
үшін қолданылған. Табиғи жолмен дамып келе жатқан 
ономастикалық атауды өзге мәдениет өкілдері баса-көктеп 
өтсе, мыңдаған жылдар бойы құрылған өркениет өзгере 
бастайды. Топографиялық картадағы қазақ топонимиясының 
ұлттық колоритін жою орыс патшалығының басты мәселесі 
болған.

Патшалық империя әкімшілігі қазақ топонимдерін 
өзгерту мәселесін жоспарлы түрде жүргізді. Кезінде 
отаршылдық мазмұндағы географиялық жер атаулары 
мүлде күшейіп, барынша қаулай дамыды. Қазақтардың 
ұлан-асыр өлкесіндегі ғасырлар бойы қалыптасқан тарихи 
атауларын отаршыл өкімет саналы түрде өзгертуді шындап 
қолға алғаны тарихтан белгілі. Қазақстан топонимиясын 
идеологияландыру Қазан төңкерісінен кейін де үдей түсті. 
Кеңес өкіметі кезінде Қазақстан картасында жергілікті 
халыққа бейтаныс мыңдаған жаңа географиялық атаулар 
пайда болды. 

Қазақ топонимдерінің орыс тіліндегі аудармалары қазақ 
этносының ұғымына сай келмегенімен қоймай, аударған 
кезде қазақ сөздерін бұрмалап, мағынасын өзгертіп жіберген. 

Қазақстан тәуелсіз ел болғандықтан осы мәселеге баса назар 
аударылу қажеттігі туды. Бұл мәселені тек қана мемлекеттік 
деңгейде қарастырып қоймай, қазақ топонимдерін 
бүкіләлемдік деңгейге көтеру керек, себебі географиялық 
атаулар халықаралық қарым-қатынастарда маңызды рөл 
атқарады.

Қазақ топонимдерін стандарттау мен жүйелеу мәселелері 
тек қана лингвистика немесе география ғылымдарының 
обьектісі ғана емес, жалпымемлекеттік деңгейде топоним-
дердің әлеуметтік және құқықтық аспектілерін де терең 
зерттеген жөн. Егер топонимді өзге тілдерге аударған кезде 
бастапқы мәні өзгеріп, ұлттық колориті жойылып кететін 
болса, бұл топонимді адамзат тұрмыс-тіршілігі саласында 
толық қолдану мүмкін емес. Топонимдердің қолдану аясы 
күннен-күнге ұлғайып, өте қарқынды дамуда, сондықтан бұл 
– кезек күттірмейтін өзекті мәселе.

Қазақ топонимдерінің әлеуметтік және мәдени 
құндылығы олардың ұлттық-мәдени ерекшелігімен 
анықталады. Көптеген қазақ топонимдерінде мыңдаған 
жылдар бойы қалыптасқан тарихи және аялық семантика 
жинақталған. Топонимдер тек қана тілдік ескерткіш емес, 
бұл – мәдениет ескерткіштері, өткен дәуірге куә болатын 
тарихи ескерткіштер. Олар қазақ халқының санасы мен 
отансүйгіштігін қалыптастыратын бірден-бір фактор болып 
табылады.

Қазіргі кезде өте құнды тарихи топонимдерді қалпына 
келтіру және тоталитарлық, отаршылдық, идеологиялық 
топонимдерді қайта өзгерту мәселелерін талқылауға 
Қазақстан жұртшылығы түгел қатысып отыр деуге болады.

Өмірдегі ең қиын нәрсе – жадтың көмескіленуі. Қазақ 
тағдырының, тарихи есі мен болмысының көрсеткіші 
іспеттес жер-су, елді мекен атауларынан айырылу оның 
ұлттық рухын жоғалтуға ұрындырады. 

Кезінде саясатпен әдейі бұрмаланған және орыстанған 
атауларды байырғы қазақ топонимдеріне ауыстыру 
қажеттілігі әлі де болса өз кезегін күтіп тұр.

Соңғы кезде жер-су, елді мекендердің атауларын өзгерту 
республикамызда науқанға айнала бастады. Қазақ халқына 
еңбегі сіңген ардагер, қайраткер, батыр ұл-қыздарымызға 
көше аттарын, оқу орындары мен мәдени ошақтарды сыйлап, 
тіпті, ауыл мен аудандарды солардың есімдерімен атап 
жатырмыз. Халқы қадыр тұтатын, өмірден көшкен зиялы 
жандарды есте қалдыру, аруағын құрметтеу мақсатымен 
біздің аймақта да мұндай іс-әрекеттер қолға алынуда. Кей 
жағдайда асырасілтеушілік іс-әрекеттер де  табылады. 

Негізінен туған жердің әр қатпары өзінің о бастағы 
тарихи атымен аталғаны жөн. Аңырақай, Мақпал, Төркөл, 
Буратышқан, Атлах, т.б. осы сияқты тәрбиелік-танымдық 
мәні зор атауларда халқымыздың көз жасы мен маңдайының 
соры жатқан мол тарих бар екені ақиқат. Ендеше жер-су, 
көше атауларын өзгертуге байыппен қарап, өткенімізге 
қиянат жасамау қажет.

Қазақстанның кейбір аймақтарында орыс этносы сан 
жағынан басым болып келеді. Сондықтан шығар, осы 
аудандар тұрғындары жасырын, ал кейде ашық түрде 
Мемлекеттік ономастикалық комиссияның жұмыс барысына 
қарсылық білдіріп, орыс топонимдерін сақтап қалуға көп 
күш жұмсап жатыр.

Белгілі ономаст-ғалым, проф. Т.Жанұзақ  қазіргі заманғы 
ономастиканың келелі проблемаларын санамалап көрсетеді: 
«Оның біріншісі – қолданбалы жағы, яғни практикалық 
мәселесі болса, екіншісі – ғылыми тұрғыдан зерделей 
зерттеу, толассыз ізденіс жүргізу, ал үшіншісі – білікті де 
білімді, әр жақты мамандар даярлап, оларды мәпелеп өсіру». 
Оның пікірі бойынша, тарихи топонимдерді өзгертуде 
ономастикалық саясатының қиындықтармен ұшырасуы, 

негізінен, ономастикалық тұжырымдаманы дұрыс 
қолданбаудан екені айтылады.

Қазақстан егемендік алып, Біріккен Ұлттар Ұйымына  
мүше болғаннан бері тәуелсіз топонимикалық саясат 
жүргізілуде. Бұл саясаттың маңызды нәтижесінің бірі 
– тарихи атауларды бірте-бірте қайтарып, қалпына 
келтіру және көптеген қазақ атауларының орыс тіліндегі 
транслитерациялық қатесін түзетіп бір ізге салу. Бұл салада 
атқарылатын істер әлі де болса қыруар көп.

Біріншіден, Қазақстандағы жер-су аттарының жүйелі 
қалыпқа келтіру мәселелерінің ғылыми-теориялық 
негіздерін зерттеп одан әрі жетілдіру; екіншіден, тарихи, 
тілдік мәнділігі зор топонимияны зерттеу, таныту мәселелері 
(топонимиялық сөздіктер, кітаптар жасау қажет); үшіншіден, 
жоғары оқу орындарында (филология, тарих, география, т.б. 
факультеттерде) элективті курс, топонимиялық пәндерді 
кеңінен оқыту; төртіншіден, мерзімді баспасөз беттерінде 
ауқымды түрде топонимиялық тақырыптарға айналған 
материалдарды жария ету; алтыншыдан, ғылыми кеңес беру 
тұрғысында жұмыс жүргізетін топонимиялық кеңес құру, 
ғылыми-практикалық конференциялар, семинарлар өткізу, 
т.б.

Дұрыс топонимиялық саясат жүргізу дегеніміз – бұл 
барлық этно-әлеуметтік, мәдени, саяси, демографиялық және 
әлеуметтік факторларды еске алып, қазақ топонимиясының 
ғылыми, этно-мәдени, тарихи-әлеуметтік негіздерін терең 
зерттеуді білдіреді. Қазіргі ұлттық топонимиялық саясатқа 
әкімшілік және құқықтық орындар тарапынан қолдау 
көрсетілуі қажет. Тәуелсіз Қазақстанның топонимиясында 
оның қолдану аясы мен қызметі жайында туындайтын 
мәселелер бүкіл мемлекеттік, ұлттық және саяси деңгейде 
шешімін табу қажеттілігін көреміз. Бұлар ұлттық 
санамыздың, патриоттық сезімнің қалыптасуына шешуші 

ықпал жасайды.
Қазақ топонимиясы мен антропонимиясы ата-

бабаларымыздың мыңдаған жылдар бойы жинап келе 
жатқан рухани байлықты сақтайды. Бұл – қазақ халқының 
ғасырлар қойнауында қалыптасқан дүниетанымының 
рухани болмысын келешек ұрпағына жеткізудің бірден-бір 
жолы, сондықтан да Тәуелсіздігіміздің ұлы жемістерінің 
көрінісі болып табылады.

Пайдаланылған әдебиеттер:
1. М.Мырзахметұлы. Түркістанда туған ойлар. А., 1998.
2. Т.Жанұзақ. Қазақ ономастикасы. А., 2009.
3. Ономастикалық жұмыстардың тұжырымдамасы. 2005.

Гүлзира ӘБДІКӘРІМОВА,
Қызылорда қаласындағы

№197 қазақ орта мектебінің 
мұғалімі.

ӘДЕБИЕТ САБАҒЫНДА 
ОҚУШЫНЫ ЕңБЕККЕ БАУЛУ

Бүгінгі күнде қоғамымыздың кез келген саласы өзі үшін 
де, елі үшін де өскелең экономикалық және әлеуметтік 
жауапкершілік жағдайында өмір сүріп, жұмыс істей білетін 
белсенді, қабілетті, ізденгіш азаматтарды талап етеді. Оның 
үстіне техника мен ғылым дамыған қазіргі кезеңде мамандық 
атаулының барлығы бейімділікті, ептілікті, ерекше ой 
қызметін, мол шығармашылық мүмкіндікті, өзін қоршаған 
түрлі жағдайларға тез икемделіп қана қоймай, оларды керекті 
бағытына шығармашылықпен бұра білу қабілеттілігін қажет 
етеді. 

Қоғамның дарынды адамдарға деген қажетін 
қанағаттандыру талабы оқыту, білім беру жүйесінің алдына 
баланың жеке қабілеті мен әлеуметтік белсенділігінің 
дамуына жол ашу, шығармашылық тұлға қалыптастыру 
міндетін қойып отыр.

Шығармашылық қасиетті адам баласының бойында 
қалыптастыруда сөз өнерінің берері өте көп. Мектепте 
әдебиет сабағында өнер өкілдері мен оның туындылары 
қанша шебер насихатталғанымен, бала сөз өнерін өзі  пір 
тұтып, сол іспен өзі де сүйіп айналыспаса, оның бойында  
сезім тазалығын, шынайылығын қалыптастыру, ой-тіл 
ұтқырлығы, ой мен іс-әрекеттегі жүйелік, қиял мен сезімнің 
ұшқырлығы, ерік-жігердің күштілігі тәрізді қабілет-
қасиеттерді дарыту мүмкін емес. 

Жалпы білім беретін мектептерде әрбір пәнді оқытудың 
ғылыми дәрежесінің неғұрлым жоғары болуы, ғылым 
негіздерінің берік игерілуі, имандылық, еңбек және 
адамгершілік тәрбиесінің, эстетикалық және дене тәрбиесі-
нің жақсартылуы жастарға дәріс беруші ұстаздардың негізгі 
міндеті. Мұны жүзеге асыруда үлкен рөл атқаратын әдебиет  
сабақтарында оқушыларды еңбекке тәрбиелеу ісінде мынаны 
алдыға мақсат етіп қойған жөн: 

1. Оқушының дүниетаным көзқарасын ашу арқылы 
еңбек тәрбиесін беру. 2. Еңбек тәрбиесіне байланысты 
бүгінгі өмірден дидактикалық  материалдарды пайдалану. 
3. Сабақтан алған білімі мен еңбектің тәрбиелік ықпалын 
шығарма жазу арқылы таныта отырып мамандыққа деген 
сүйіспеншілігін ашу. 

Әдебиет сабағында басшылыққа алған осы мақсатымызды 
көркем сөз жанрларының мына түрлерінде іс жүзіне 
асырып, еңбек тәрбиесін беруге болады: а) ауыз әдебиеті 
шығармашылығында берілетін еңбек тәрбиесі; ә) Ыбырай, 
Абай, т.б. шығармашылығында берілетін еңбек тәрбиесінің 

әсері; б) қазақ кеңес әдебиеті шығармашылығында берілетін 
кәсіптік еңбек тәрбиесі. 

Осылардың нәтижесінде көрінетін оқушылардың 
шығармашылық жазу еңбектеріндегі еңбек тәрбиесінің 
әсерін бақылап, байқап отыру да олардың болашаққа деген 
арманына, кәсіптік талғамының ашылуына жол ашады. 
Әдебиет пәнінен берілетін еңбек тәрбиесінің негізі мектептің 
бастауыш буынынан басталып, күрделене түсіп, оқушының 
мектеп бітірерде өзінің қандай мамандықты таңдап, болашақ 
қадамын анықтайтын тұсқа дейін жүріп отырады. Әсіресе, 
оның еңбек жөніндегі көзқарасы анықталып, қалыптасатын 
тұсы – 5-9-сынып аралығында. Жоғары сыныптар тұсында 
шәкірттің еңбек туралы танымы сапалық жаңа деңгейге 
жетеді. 

5-сыныптың әдебиет оқулығында берілген 
шығармалардың барлығы еңбек тәрбиесіне негізделген 
деп қарауға болады. «Керқұла атты Кендебай», «Қырық 
өтірік», «Толағай» ертегілері, т.б. Ертегінің бәрінде де 
көркем  бейнелердің іс-тәжірибелерінен байқалатын 
еңбек тәрбиесі бар. Сол образдардың бойына сіңген еңбек 
тәрбиесін оқушыларға талдау барысында көрсетіп беруге 
болады. Мәселен, «Керқұла атты Кендебай» ертегісінде 
қандай еңбек көріністері бар? Оны Кендебайдың шыққан 
әлеуметтік ортасымен байланыстырып қарау керек. Алдымен 
Қазанқаптың кедейлік өмірі Кендебайдың адамгершілік, 
ерлік бейнесіне әсер етіп, оның халықтық батыр дәрежесіне 
көтерілуі тікелей еңбекпен байланысты болуына оқушының 
көзі жеткізілуі керек. Кендебай – жасынан еңбекке 
араласып өскен бала. Қаратаудың басындағы көп кедейдің 
қиын тағдыры оны ақылды бала етіп өсіреді. Өзінің 
бойындағы дарынды қасиеттерді халық үшін жұмсайды. 
Аң аулап мергендік өнерді игереді. Еңбегімен кедейлерді 
тегін асырайды. Кендебайдың еңбегі, негізінен, аңшылық 

кәсіппен байланысты. Оның өсуі де, адамгершілік қасиеті де 
осы еңбекте жатыр. Аңшылық – ерте заманнан тіршілік көзі. 
Сонымен бірге аң аулау ерлікті, батылдықты қажет етеді. 
Ерлік аңшылық арқылы танылып отырған. 

«Қырық өтірік» ертегісіндегі Тазша – өз айтуынша, әрі 
құрылысшы, әрі мерген, әрі малшы және егінші. Оның бұл 
кәсіптерді меңгеруі, тамаша білуі, осы еңбек салаларын 
көріп, іс жүзіне асырғаны – осылардың барлығын өлеңге 
қосып, жырға айналдыруынан аңғарылады. Осы еңбек 
иелерінің ертегіге арқау болуы қазақ халқының ертеден-ақ 
бұл кәсіптерді өміріне, тіршілігіне арқау еткендігінен деп 
білеміз. Мұндай кәсіптерді халқымыз ерекше бағалаған. 
Тазша баланың бейнесі арқылы ауыл жастарын егінші, 
малшы болуға баулысақ, қала балаларын құрылысшы болуға 
баулимыз. Атақты егінші, малшы, құрылысшы адамдар 
көп шығып, олардың еңбегі құрметке айналғандығын айта 
кету керек. Осындай түсінік әңгіме арасында адамдардың 
суреттерін көрсетіп талдау арқылы да, оқушылардың 
өздері білетін ауыл еңбектеріне деген әсері арқылы да 
жүргізуге болады. Қалалық жердегі әсем ғимараттар мен 
сәулетшілер туралы, құрылыс мәні туралы сөз еткен жөн. 
Соның  нәтижесінде оқушылардың мамандыққа деген ойы, 
көзқарасы ашылады. 

«Толағай» ертегісіне көз жүгіртейік: «Жеті жаста садақ 
тартты», «Құтылмайды қашқан құлан». Мергендігі мен 
аңшылығы, еңбекке деген ұмтылысы жас ұрпақ көкірегіне 
талап, талпыныс ізін салары сөзсіз. Бастаған істі «Жарты 
жолда қалдырмай», шыдамдылық, сабырлылық танытуды 
Толағай арқылы бала бойына сіңіре білуіміз керек.

Ертегілер негізінде бала бойына еңбексүйгіштік, кәсіп 
игеру сияқты тәрбиені жалғастыру әдебиет пәнінің міндеті 
деп қарау керек. Әрбір шығармада еңбек детальдары 
кездесіп отырады. Оқушы танымын кеңірек талдай отырып,  

осы детальдардан өмірлік қалыптасуға бейімдеу пән 
мұғалімдерінің шеберлігін, сөз саптауын, аңғарымпаздығын 
қажет етеді. Ұстаз арқылы, оның сөзі арқылы берген білімі-
нің нәтижесінде мамандықтың не екенін біліп, табиғатын 
тануға, өзінің болашағына деген танымы өсіп, қызығушы-
лығы артады. 

Әдеби шығармаларда берілетін еңбек тәрбиесін сабақта 
ғана емес, сыныптан тыс оқытылатын шығармалар бойынша 
да жүзеге асыра аламыз. 

Қазіргі қазақ әдебиеті шығармаларында қазақтың ақын-
жазушылары әдебиетіміздегі еңбек тәрбиесін жалғастыра 
отырып, оған жаңаша мазмұн берді. Бұл оқулықтарда 
берілген және әдебиеттің барлық жанрында  өз көрінісін 
тапқан. Көркем әдебиет туындылары жас шәкірттерді 
кішкентай кезінен еліне деген, еңбекке деген сүйіспеншілігін 
арттырады, адамгершілікке, ұжыммен жұмыс істей білуге 
баулиды. Кәсіптік еңбектің болмысын танып қызығушылық 
арманына қанат бітіреді. Еңбекті сүю арқылы мақтаныш 
сезімін оятады. 

Әдебиет сабағы арқылы еңбекке тәрбиелеу, оқушыға 
өмірде өз орынын табуға ықпал  ету мұғалімнің тәжірибесі-
не сүйенсе, дер кезінде дұрыс берілген тәрбие, еңбекке 
икемділік шәкірттің өмірлік жемісі болмақ. 

ЕңБЕК  ҚҰДІРЕТІ

             Жастайынан жалықпай еңбек еткен
             Елге сыйлы мерейлі төрге жеткен.
             Дүниеде ешқашан тарықпайды,
             Өйткені ол шаруасын дөңгелеткен.

Қазақ тілі: озық тәжірибе, ортақ әдіс

Әлия ШАЙМЕРДЕНОВА,
«Қарақұдық» жалпы орта 

білім беретін мектебінің 
мұғалімі.

Павлодар облысы,
Ертіс ауданы.

КЕЛЕР ШАҚ. БОЛЖАЛДЫ             
КЕЛЕР ШАҚ

(7-сынып)

Сабақтың мақсаты: білімділік – оқушыларға келер 
шақ, болжалды келер шақ, олардың шақтық маңызы 
туралы түсінік беру; дамытушылық – оқушыларды 
сатылай кешенді талдауға, морфологиялық талдауға үйрету; 
тәрбиелік – адамгершілік, отансүйгіштік, еңбексүйгіштік 
қасиеттерін нығайтуға, ғылымды сүюге тәрбиелеу. 

Сабақтың барысы.
І.Ұйымдастыру.
Оқушының әрекеті. Оқушылар сабаққа дайындалады.
Мұғалімнің әрекеті. Түгелдеу. Оқушылардың сабаққа 

дайындығын бақылау. Оқушыларды сабаққа жұмылдыру.
ІІ. Үй тапсырмасы.
Оқушының әрекеті. Осы шақ. Нақ осы шақ.
Мұғалімнің әрекеті. Осы шақтың түрлері, нақ осы шаққа 

байланысты сұрақтар.
ІІІ. Жаңа білімді меңгерту кезеңі.
Оқушының әрекеті. 1. Сабақтың мақсатын, міндетін 

ашады. 2. Оқулықпен жұмыс істейді. 3. Проект технологиясы 
бойынша зерттеу жүргізеді.

Жоба тақырыбы: Келер шақ.  Болжалды келер шақ.

Мақсат: келер шақ, болжалды келер шақтың өзіндік 
белгілерін анықтау.

Міндет: оқулықтағы теориялық білімді талдау, модульге 
салу, жобаны қорғау.

Өзекті мәселе: келер шақты ажырату.
Әдіс-тәсіл: негізгісін бөліп алу, түсініктерді анықтау, 

сызба-модуль дайындау.
Болжам: ғылыми мағлұмат берілген тақырыпты мұқият 

талдап, тірек-сызба арқылы негізгісін бөліп алсақ, білім 
тиянақты, жүйелі терең меңгеріледі.

Шығармашылық ізденіс жұмыстары. Ғылыми 
мағлұмат берілген тақырыпты мұқият талдау.

Мұғалімнің әрекеті. 1. Оқушыларды өтілетін жаңа 
тақырыппен таныстырады. 2. Сабақтың мақсаты мен 
міндетін айқындайды. 3. Оқушыларға жобаны қорғату 
арқылы сабақты меңгертеді.

Келер шақ қимылдың, іс-әрекеттің  сөйлеп тұрған сәттен 
кейін болатынын білдіреді. Мысалы: Ол мектепке ерте 
бармақ. Сендер үйге келерсіңдер. Бұл сөйлемдегі бармақ, 
келерсіңдер деген етістіктер бару, келу қимылдарының әлі 
болмағанын, бірақ келешекте болатынын білдіріп тұр.

Болжалды келер шақ қимылдың, іс-әрекеттің  болу 
мүмкіндігін айқын көрсетпей, болжай ғана айтады. 
Болжалды келер шақ есімшенің -ар, -ер, -р, болымсыз 
етістіктен кейін -с  жұрнағы қосылу арқылы жасалады да, ол 
етістік үш жақтың бірінде  жіктеліп жұмсалады.

Болжалды келер шақтың жіктелу үлгісі.
Жекеше:       
I.    Бар+ар+мын, кел+ме+с+пін
ІІ.   Бар+ар+сың, кел+ме+с+сің
       Бар+ар+сыз, кел+ме+с+сіз                     
ІІІ.  Бар+ар,  кел+ме+с                      

Көпше:
Бар+ар+мыз, кел+мес+піз
Бар+ар+сыңдар, кел+ме+с+сіңдер
Бер+ар+сыздар,  кел+ме+с+сіздер
Бар+ар, кел+ме+с
Қосымша: Орхон-Енисей ескерткіштерінде де келер шақ 

есімшенің  -ар, -ер, -ыр, -ір, -р, -ур. -үр жұрнақтары арқылы 
жасалған: қабысар, қалур (қалар), қорқыр (қорқар), т.б.

Келер шақтың -ма, -ме және есімшенің -з, (-с) жұрнағы 
арқылы жасалған: білмез (білмес), келмез (келмес), т.б.

Оқушының әрекеті. Жоспар: 1. Келер шақ, болжалды 
келер шақ сөздерінің мағынасын ашу. 2. Болжалды келер 
шақтың белгілеріне тоқталу. 3. Анықтама шығару. 4. Келер 
шақтың түрлерін ажырату.

№1. Келер шақ қимылдың, іс-әрекеттің  сөйлеп тұрған 
сәттен кейін болатынын білдіреді.

№2. Есімшенің -ар, -ер, -р болымсыз етістіктен кейін -с  
жұрнағы қосылу арқылы жасалады

№3 Келер шақ қимылдың, іс-әрекеттің  сөйлеп тұрған 
сәттен кейін болатынын білдіреді. Мысалы: Ол мектепке 
ерте бармақ. Сендер үйге келерсіңдер.

Бұл сөйлемдегі бармақ, келерсіңдер деген етістіктер 
бару, келу қимылдарының әлі болмағанын, бірақ келешекте 
болатынын білдіріп тұр.

Болжалды келер шақ қимылдың, іс-әрекеттің  болу 
мүмкіндігін айқын көрсетпей, болжай ғана айтады. Болжалды 
келер шақ үш жақтың бірінде  жіктеліп жұмсалады. 

№4. Келер шақтың түрлері

Болжалды   Мақсатты   Ауыспалы
Мұғалімнің әрекеті. Жоспар: 1. Келер шақ, болжалды 

келер шақ сөздерінің мағынасын ашу. 2. Болжалды келер 
шақтың белгілеріне тоқталу. 3. Анықтама шығару. 4. Келер 
шақтың түрлерін ажырату.

№1. Келер шақ қимылдың, іс-әрекеттің  сөйлеп тұрған 
сәттен кейін болатынын білдіреді.

№2. Есімшенің -ар, -ер, -р болымсыз етістіктен кейін -с  
жұрнағы қосылу арқылы жасалады.

№3 Келер шақ қимылдың, іс-әрекеттің  сөйлеп тұрған 
сәттен кейін болатынын білдіреді. Мысалы: Ол мектепке 
ерте бармақ. Сендер үйге келерсіңдер.

Бұл сөйлемдегі бармақ, келерсіңдер деген етістіктер 
бару, келу қимылдарының әлі болмағанын, бірақ келешекте 
болатынын білдіріп тұр.

Болжалды келер шақ қимылдың, іс-әрекеттің  болу 
мүмкіндігін айқын көрсетпей, болжай ғана айтады. Болжал-
ды келер шақ есімшенің -ар, -ер, -р болымсыз етістіктен 
кейін -с  жұрнағы қосылу арқылы жасалады да, ол етістік үш 
жақтың бірінде  жіктеліп жұмсалады. 

№4. Келер шақтың түрлері

Болжалды   Мақсатты   Ауыспалы
Шығармашылық ізденіс жұмысы. Ғылыми мағлұмат 

берілген тақырыпты мұқият талдау.
ІV. Бекіту кезеңі.
Оқушының әрекеті. 1-тапсырма. 134-жаттығу. Келер шақ 

етістіктерін жекеше, көпше түрде жікте.
2-тапсырма. 135-жаттығу (ауызша): а) болжалды келер 

шақты білдіріп тұрған етістіктерді тауып, қалай жасалып 
тұрғанын түсіндіру; ә) мақал-мәтелдердің мағынасын ашу.

3-тапсырма. 136-жаттығу. а) ойнамас, күлер, жазар 
етістіктерін жіктеп, сөйлем құрау; ә) етістіктердің біреуіне 

кешенді талдау.
Шығармашылық ізденіс жұмысы. Тәуелсіздік мерекесіне 

орай келер шақты қатыстыра отырып аттас тақырыпқа ой 
толғау, жыр толғау арнау.

Мұғалімнің әрекеті. 
1. 134-жаттығуды дұрыс орындауын қадағалау. 2. 

135-жаттығудағы етістіктердің қалай жасалып тұр-
ғанын түсіндіру, мақал-мәтелдердің мағынасын ашу. 3.  
Сөйлемдердің дұрыс құрылуын қадағалау, сатылай кешенді 
талдау бойынша етістікті талдау сатысының ретін бақылау. 
4. Шығармашылық  жұмысты талдау.

V. Қорыту кезеңі.
Оқушының әрекеті. Оқушылар теория мен практикалық 

жұмыстарды атқару барысында нені меңгергендерін 
қорытындылайды.

Мұғалімнің әрекеті. Сонымен бүгінгі сабақта нені 
меңгердік?

VІ. Үй тапсырмасы.
Мұғалімнің әрекеті. І деңгей. 133-жаттығу. ІІ, ІІІ деңгей 

«Ауылым – алтын бесігім» тақырыбына келер шақты 
қатыстырып эссе жазу.

Сарашыдан. Мұғалім бұл сабақ үлгісін кестеге 
түсіріп жолдаған екен (Сабақ кезеңі. Оқушының әрекеті. 
Шығармашылық ізденіс жұмысы. Мұғалімнің әрекеті). Олай 
қатарластыра орналастыру жұрнал көлемінің ыңғайына 
келмеді.

  

    



29

Жанна ҚАБИҚЫЗЫ,
Батыс Қазақстан облысының

Қаратөбе ауданындағы
«Шөптікөл» жалпы орта білім

беретін мектебінің мұғалімі.

                           ЕЛІКТЕУ СӨЗДЕР                                                                                                                                           
                          ТУРАЛЫ ТҮСІНІК

                          (6-сынып)

Сабақтың  мақсаты:  білімдік – еліктеу сөздердің 
мағыналық ерекшелігін таныту,  білім, білік дағдыларын 
қалыптастыру; тәрбиелік – сөздерді байланыстырып сөй-
леуге жаттықтыру, сергектікке, жинақылыққа, еңбексүйгіш 
болуға тәрбиелеу; дамытушылық – логикалық ойлау 
қабілетін, лексикалық сөздік қорын, сөйлеу мәдениетін 
дамыту.

Түрі: жаңа сабақ. Әдісі: баяндау, сұрақ-жауап, ой қорыту. 
Көрнекілігі:  кесте, үнтаспа, “Еліктеу” сөзжұмбағы. 
Пәнаралық байланыс:  музыка, әдебиет.   

Сабақтың барысы.  
I. Ұйымдастыру.
II. Үй тапсырмасын сұрау /сұрақ-жауап арқылы тексеру/     
- Қазақ тілінде неше сөз табы бар?  
- Біз қандай сөз таптарымен таныстық?
III. Жаңа сабақ.
- Бүгін біз тағы бір сөз табымен таныс боламыз.  Бұл 

сөз табы – заттар мен құбылыстардың сыртқы түріне, 
дыбыстарына, қимыл-әрекеттеріне еліктеумен байланысты 
шыққан сөздер. Түсіну үшін мына кестеге назар аударайық   
/Кестені пайдаланып жаңа сабақты түсіндіру/.

- Балалар, бұл мысалдардағы қарқ, тарс, шаң-шұң, 
қылтың-сылтың, сырт-сырт деген сөздер айналадағы 

заттар мен құбылыстардың дыбыстарына, сыртқы түріне, 
қимыл-әрекеттеріне еліктеуден туған. Сондықтан мұндай 
сөздерді еліктеу сөздер деп атайды.  

Енді осы еліктеу сөздердің басты белгілеріне тоқталайық.  
1. Барлық басқа сөз таптары сияқты еліктеу сөздер де 

құрамына қарай дара ----------- күрделі  болып бөлінеді              
/кесте бойынша түсіндіру/.

2. Мағынасына қарай  еліктеуіш ------------- бейнелеуіш 
болып бөлінеді.

3. Көбіне көмекші етістіктермен тіркесіп, қайталанып, 
қосарланып келіп отырады: сарт етті, саңқ-саңқ ете қалды.

IV. Оқулықтағы берілген жаттығуларды орындату.
V. Үнтаспадан  Нұрғиса Тілендиевтің “Аққу” күйін 

тыңдату. 
- Аққудың үні мен қимылын күй ырғағымен қалай 

жеткізген, сөзбен қалай айтып жеткізуге болады?
VI. Үнтаспа арқылы өлеңдерден үзінділер оқылады, тың-

дату. Өлеңдердегі еліктеу сөздерді естіп тауып, оң қолдарын 
көтеріп үлгеруі керек.

1. Көбелек келіп көлп етті,
    Көбігін ішіп ол кетті.
    Жапалақ келіп жалп етті,
    Жартысын ішіп ол кетті.
    Қарға келіп қаңқ етті,
    Қалғанын ішіп ол кетті.
    Сауысқан келіп саңқ етті,
    Сарқып ішіп ол кетті.
2. Бойы бұлғаң, сөзі жылмаң,
    Кімді көрсең мен сонан.
    Болмасын кекшіл, болсайшы көпшіл,
    Жан аямай кәсіп қыл.
    Орынсыз ыржаң, болымсыз қылжаң
    Бола ма дәулет, нәсіп бұл? 

3. Шыр-шыр еткен торғайды 
    Қорғамасаң болмайды.
    Кіп-кішкене торғай да 
    Балапанын қорғайды.
4. Бақа, бақа, бақ-бақ,
    Басың неге жалпақ?
    Көзің неге тостақ?
    Бұтың неге талтақ? 
VII. Деңгейлік тапсырмалар:
1-қатарға. Берілген еліктеу сөздерді етістіктермен 

тіркестір, сөйлем құра.
бұрқ-сарқ ...                    зыр-зыр ...
сатыр-сұтыр ...             гүрс ...
шиқ-шиқ ...                      сарт-сұрт ...
зу-зу ...                             қытыр-қытыр ...
2-қатарға. Етістіктерді тиісті еліктеу сөздермен тіркестір, 

сөйлем құра.
... қарау                             ... күлу
... құлау                             ... жүру
... шайнау                          ... соғылу
... секіру            
Сабақты қорыту үшін “Сөзжұмбақ” шешу. Сұрақтарға 

жауап беріп шешкенде ерекше торкөзде “Еліктеу” деген сөз 
шығады.

1. Қатты қорыққан кездегі қозғалыс  /селк/  
2. Қазанның жай қайнауы /бүлк/ 
3. Ең жіңішке дауыстың естілуі /шіңк/ 
4. Жөтелдің түрі /күрк/ 
5. Тамшының дыбысы /тырс/ 
6. Күлкінің түрі /кеңк/ 
7. Қасыңнан бір нәрсе өте шықты, қалай сипаттайсың?      

/зу/  
VIII. Бекіту сұрақтары: 

- Еліктеу сөз дегеніміз не?
- Қандай түрлері бар?
- Еліктеу сөздер сөйлемде қандай қызмет атқарады?  
IX. Үйге тапсырма: ереже жаттау; еліктеу сөзі бар 

жұмбақ, мақал-мәтелдер жазып келу.

Гүлбаршын АҒЫЛМАНОВА,
Мәди Бегенов атындағы 

жалпы білім беретін
орта мектептің мұғалімі.

Маңғыстау облысы,
Бейнеу ауданы.

ЕМТИХАН БИЛЕТТЕРІ 
(7-сынып)

№1. 
1. Көп мағыналы сөздер.
2. Зат есім. Зат есімнің жасалуы.
3. Мына сөздерге дыбыстық талдау жаса: болашақ, 

мектеп.
№2. 
1. Сөздің тура және ауыспалы мағынасы. 
2. Сын есім, мағыналық түрлері.
3. Берілген сөйлемге морфологиялық талдау жаса.  Ауыл 

сыртынан гүрілдеген дыбыс естілді.
№3. 
1. Омонимдер.
2. Сын есімнің шырайлары.
3. Сөйлемдегі сөздерді сөз таптарына талда. Жақсылыққа 

жақсылық – әр кісінің ісі, жамандыққа жақсылық – ер 
кісінің ісі.

№4. 
1. Синонимдер.
2. Сан есім. Дара және күрделі сан есімдер.
3. Абырой, бірлік сөздеріне дыбыстық талдау жаса.
№5. 
1. Антонимдер.
2. Сан есімнің мағыналық түрлері.
3. Сыбаға сөзіне фонетикалық талдау жаса.
№6. 
1. Табу.
2. Есімдік, есімдіктің түрлері.
3. Асты сызылған сөздерді құрамына ажырат. Балаларға 

ата-бабаларының қалай өмір сүргенін, қандай өсиет 
қалдырғанын айтып беремін.

№7. 
1. Эвфемизмдер.
2. Етістік. Естістіктің құрамына қарай бөлінуі.
3. Асты сызылған сөздерді буын түрлеріне қарай ажырат. 

Тіршіліктің ішкі-сыртқы жағдайларын жақсартуға 
талпыну – адам болмысына тән нәрсе.

№8. 
1. Дисфемизмдер.
2. Сабақты және салт етістіктер.
3. Сөйлемді сөйлем мүшесіне талда. Баянауылға біз күн 

түске тармаса жеттік.
№9. 
1. Фонетика. Тіл дыбыстары.
2. Етістер, түрлері.
3. Берілген сөздердегі дауысты дыбыстарды тауып, 

түрлеріне ажырат: әдебиет, көрік, асыл.
№10. 
1. Дауысты дыбыстар. Жуан және жіңішке дауыстылар.
2. Есімше, есімшенің жасалуы.

3. Даналық, батыр сөздеріне дыбыстық талдау жаса.
№11. 
1. Ашық және қысаң дауыстылар.
2. Көсемше, көсемшенің жасалуы.
3. Сөйлемге морфологиялық талдау жаса.  Егіншілер 

ертеңгі астан кейін аттануға жиналып жатқанда радио 
саңқ етті.

№12. 1. Еріндік және езулік дауыстылар.
2. Үстеу, мағыналық түрлері.
3. Сөйлемді сөйлем мүшесіне талда. Көшелерде электр 

шамдары жарқ-жұрқ етіп, күндізгідей жап-жарық болып 
тұрады.

№13. 1. Дауыссыз дыбыстар, дауыссыздардың түрлері.
2. Үстеу, құрамдық түрлері.
3. Берілген сөздердегі дауыссыз дыбыстарды тауып, 

түрлеріне ажырат: жұмбақ, қарлығаш, текемет.
№14. 1. Буын, буынның түрлері.
2. Еліктеу сөздер, түрлері.
3. Мына сөздерге дыбыстық талдау жаса: сынып, өсиет, 

уақыт.
№15. 1. Үндестік заңы. Буын үндестігі.
2. Одағай, одағайдың түрлері.
3. Мына сөздерге дыбыстық талдау жаса: қуаныш, 

жақсылық.
№16. 1. Үндестік заңы. Дыбыс үндестігі.
2. Шылау, шылаудың түрлері.
3. Сөздерді буын түрлеріне ажырат: еңбек, толқын, 

мақсат.
№17. 1. Екпін, екпіннің түрлері.
2.  Зат есімнің түрленуі.
3. Сөйлемдегі сөздерді сөз табына талда. Мөлдір шық күн 

көзіне күмісше жылтырайды.

№18. 
1. Тұрақты тіркестер.
2. Етістіктің шақтары. Осы шақ.
3. Дауысты дыбыстарды тауып, түрлеріне ажырат: 

қасиет, көмір, ұғымтал.
№19. 1. Көнерген сөздер. Тарихи және архаизм сөздер.
2. Етістіктің шақтары. Келер шақ түрлері.
3. Мына сөздерге дыбыстық талдау жаса : еріншек, сәуле, 

байлық.
№20. 1. Неологизмдер.
2. Өткен шақ түрлері.
3. Сөйлемді сөйлем мүшесіне талда. Алшынбай ауылы 

теңіздей теңселген Шұбаркөлді жағалай қонды.
№21. 1. Кәсіби сөздер мен термин сөздер.
2. Етістіктің райлары. Ашық рай.
3. Асты сызылған сөздерді буынға бөліп, түрлеріне 

ажырат. Бөлменің бір қабырғасында қазақша оюлы тұскиіз 
тұр. 

№22. 1. Тұйық етістік. Тұйық етістіктің түрленуі.
2. Сөздердің байланысу тәсілдері.
3. Дауыссыз дыбыстарды тауып, түрлеріне ажырат: 

қабілет, бостандық, шәкірт.
№23. 1. Орфография мен орфоэпия.
2. Сөздердің байланысу түрлері.
3. Өнерлі, талапты сөздеріне фонетикалық талдау жаса.
№24. 1. Диалект сөздер.
2. Сөз тіркесі. Сөз тіркесінің түрлері.
3. Сөйлемге морфологиялық талдау жаса. Жұмыстан соң 

олар табиғат аясында демалды.
№25. 1. Дара сөздер мен күрделі сөздер. 
2. Сөз тіркесінің құрылысы. Матасу.
3. Сөйлемдегі сөздерді сөз табына талда. Ол жолда ешбір 

ауылға соқпас, жалпақ дөңнің үстімен ауылға тура тартар.

Қазақ әдебиеті: озық тәжірибе, ортақ әдіс

Галина КӘРМЕНОВА, 
                        Семей қаласындағы 

№3 орта мектеп-кешенінің 
мұғалімі.

СҰЛТАНМАХМҰТТЫң ӨМІРІ   
МЕН ШЫҒАРМАШЫЛЫҒЫ

(9-сынып)

Сабақтың мақсаты: білімділік – Сұлтанмахмұттың 
өмірі мен шығармашылығына тоқталу, балалық шағы, білім 
алу жолдары, қызметі, алдына қойған мақсатқа жету жолын 
оқып үйрену; дамытушылық – ақын шығармалары арқылы 
әдеби-теориялық білімдерін, өзіндік ой-пікірін жүйелі 
жеткізуін, ойлау, салыстыру қабілеттерін дамыту; тәрбиелік 
– оқушыларды ұлттық патриотизмге, оқу-білімнің маңызын 
түсіне білуге, жеке тұлға ретінде қалыптасуға тәрбиелеу.

Түрі: жаңа білімді меңгерту. Әдіс-тәсілдері: талдау, 
сұрақ-жауап, әңгімелеу, түсіндіру, тест, хронологиялық 
кесте. Көрнекілігі: Сұлтанмахмұттың шығармалар жинағы, 
кесте, хат, диалог-жұрнал, тест сұрақтары, нақыл сөздер 
жазылған плакат, кеспе кәртішке.

Сабақтың барысы.
І. Ұйымдастыру (амандасу, түгелдеу).
ІІ. Үй тапсырмасын сұрау.
ІІІ. Жаңа сабақ. 
- Балалар, біздің бүгінгі, ертеңгі, болашақтағы мақсаты-

мыз не? (Оқу оқып, білім алу). Ал сабағымыздың мақсатында 
Сұлтанмахмұт Торайғыровтың өмір мен шығармасын оқып 
үйренуді екі кезеңге бөліп қарастырамыз. 

І. «Өмірін өнер-білімге арнаған жас өрен». Сұлтанмахмұт 
Торайғыровтың  өмірін хронологиялық кесте бойынша оқып 
үйренеміз (1893-1920ж.)

Жылдары Болған оқиғалар
1893 жылы
28 қазан

Омбы уезі, Шағырай болысының Қарауыл Шабар ауы-
лы, қазіргі Көкшетау облысының «Қызылту» ауданы. 

6 жасында Әкесінен хат танып, молдалардан сабақ алады.  
1902-1903 ж. Әлі, Тортай, Мұқан молдалардан оқиды.  Мұқан араб, 

парсы тіліндегі өлеңдерді қазақшаға аударған.
1906-1907 ж. Сұлтанмахмұт Мұқан молдаға еліктеп 13 жасында 

өлең жазады. «Секілді өмір қысқа жарты тұтам».   
1908-1910 ж.
Баянауыл

Молда үйінде жатып Әбдірахман медресесінде оқиды. 
Өлең атаулыға жаны қас молда «Өлең жазсаң, теріс 
батамды беремін» деп қорқытып, малай есебінде 
ұстайды. Молда қаталдығына шыдамай оқуды тастап 
кетеді.

1911-1912 ж. Көрші ауыл Нұрғали Бекбауов деген жаңаша оқыған, 
қазақ-татар тілдерінде шығатын газет-жұрнал, пән 
әдебиеттерін оқып тұратын кісіні молдалыққа жалдай-
ды. Бала ақын қазақ-татар тіліндегі әдебиеттермен та-
нысып, таланты оянып, дүниенің мәнін, заман жайын 
ұғына бастайды. 

Өлеңдері: «Дін», «Сарыбас», «Соқыр сопы», «Оқу», «Кезек 
қашан келеді?». Ескі оқу мен жаңа оқудың айырмасын, 
өнер-білімнің  пайдасы, дін, байлық, кедейлік, еңбек 
жайында толғанады.

1912 ж. 
қыркүйек

Троицк. «Ахун Рахманқұли» деген татар медресесінде 
оқиды. Бір қыс оқыған соң денсаулығына байланысты 
шығып қалады.
«Іздегенім табылды, халқыма күн болам» деген 
ақынның судай тасыған көңілі сап тыйылып, жазда 
Троицк маңына бала оқытуға кетеді. 

Осы кезде
1913-1914 ж.

«Ауырмай есімнен жаңылғаным» деген әңгіме жазады. 
Троицк. «Айқап» жұрналы шығып тұратын. Соған хат-
шы болып орналасады. Ойы толысып, шабыты тасып, 
өлең, әңгіме, мақала жазған кезі.  «Қамар сұлу» рома-
нын, «Өлең, ән айтушылар», «Қазақ тілінде оқу оқыту 
қалай?» деген мақалаларын жазады. 

1914 ж. жаз Ізденіп оқу үшін әрі тура айтар өрлігінен редакциядан 
кетуге тура келеді.

1914 ж. күз Баянауыл. Мақсаты қаржы жинап, үлкен қалаға барып, 
оқу оқымақ. Елде бала оқытып, елді оқуға, мәдениетке 
талпындырмақ болды. «Шоң серіктігі» деген мәдени-
ағарту ұйымын құрады.

1914-1916 ж. 
күзіне дейін

Семей. Мақсаты – орысша оқу, бірақ тиісті оқуға 
білімі жетпейді, кісі жалдап оқуға қаржысы болмайды, 
төменгі дәрежедегі оқуға жасы келмейді.

1916-1917 ж. Қатонқарағай, Зайсан жерлерінде бала оқытады. Сәті 
түскенде оқытушы жалдап, орысша оқиды. Елде жүріп 
«Кім жазықты?» деген өлеңмен роман жазады.

1917 жыл
наурыз

Томск қаласына келіп оқуға түседі. Пән сабақтарынан 
басқа орыс тілі сабақтарына көңіл бөледі. Ресейде 
Ақпан революциясы болады.

1918 жылы Семей. Қазақ комитетінде қызмет істеп «Сарыарқа» 
газеті, «Абай» жұрналына өлеңдер мен мақалалар 
бастырады. «Алаш ұраны» «Таныстыру» сияқты 
шығармалар туады.          

Осы кезде Баянауыл. Ауылда жатып, философиялық кітаптарды 
оқып, білімін тереңдетіп, көзқарасын кеңейтеді. «Ке-
дей», «Адасқан өмір», «Айтыс» (аяқталмаған) поэма-
ларын жазады. 

1919 жылы «Социализм» (мақала), «Осы да әділдік пе?», «Неге жа-
саймын?», «Ғайса кім?» деген шығармаларын жазды.
Павлодарға келіп уездік революциялық комитеттің 
бастығына жолығады, «Шідерті» деген жерге 
революциялық комитеттің бастығы етіп жібереді. 
Мұнда 2-3 айдан кейін ауруы меңдеп, төсек тартып жа-
тып қалады.
Ауырып жатып «Айтыс» поэмасын бастайды, бірақ 
аяқталмай қалады.

21.05.1920 ж.
(27 жас)

Қайтыс болады.

ІІ. «Тағдырдың өзі берген куәлікті» деген айдармен 
Сұлтанмахмұттың шығармашылық мұрасына талдау 
жасаймыз.

13 жасында жазған өлеңі қалай аталады? («Секілді өмір 
қысқа жарты тұтам»)

а) Қандай өлең түріне жатқызамыз? (өмірбаяндық)
ә) Ақын мақсаты не? («Өмір қысқа, оқып білім ал») 
2. Өзіне-өзі серт беріп жазған тағы қандай  өлеңін білеміз? 

(«Шығамын тірі болсам адам болып»)
а) Ақын мақсаты не? (Адам болу, жаман болмау, еліне 

қолғабыс ету, надандықтан құтқару)
ә) Білім іздегенін қай сөзден көреміз? (Жарық сәуле қуған)
б) Көрде жату ненің белгісі? (надандықтың)
в) Күн алына ма? Күн арқылы ақынның айтпақ ойы (Оқу 

оқып,білім алу, мақсатқа жету)
г) «Асылық емес» дегенді қалай түсінеміз? (Артық, бос, 

жалған емес деуінен азамат ақынның іздену жолындағы  зор 
талабы, қиял-арманы көрінеді.

ІІІ. «Шәкірт ойы» өлеңі. Талдау.
Сұлтанмахмұт қандай ақын?  (Сыршыл ақын, мақсаты – 

оқу, білім алу)
Күнге ұмтылу нені білдіреді? (Қажымау, талмау, 

еңбектену, мақсатына жету)
Өлең құрылысы: 8 буынды, 18 тармақты, 3 шумақты, аб, 

аб шалыс ұйқас. 
ІV. «Неге жасаймын?» (жатқа оқу).
Сусыз, шөлсіз тұманды күн адамға жақсылық әкеле ме? 

Қасқыр мен қой дос бола ма?
Адал боп туып, арамдық жинасаң дұрыс па? 
Тазарып жақсылыққа жету үшін көп уақыт керек.
Өмірі оқу іздеп, қиыншылыққа шыдап, алған бетінен 

қайтпай, қайсар болды, соның барлығы  – «өзі үшін емес, 
кейінгіге қолғабыс тигізу».

Талай шаштар ағарар  -а                                     
Талай тәнді жер алар   -а                   
Талай буын қуарар       -а            Шұбыртпалы ұйқас
Талай өмір суалар        -а       
V. «Бір адамға».  6 шумақтан тұратын бұл өлеңде дәуір 

шындығын қарапайым сөзбен айта білген. 
Неше адам қатысқан?  (Шал мен ақын).
1914 жылы ел аралап жүріп, ақын  Павлодар маңында  атағы 

жер жарған Шорман ауылына түседі. Байлығына мақтанған 
әулет ата-тегінің патшадан алған шен-шекпендерін, езілген 
халықтан жинаған қазына-мүлкін  көрсетеді. Бай үйінің 
асыл жиһаздарын көрген ақын

«Суреттер және көрдім жүзі жарқын, 
Ойладым: «Оңдырған-ау баққан халқын». 
Соншама құны толық бұлды түйме, 
Артына қалдырмас па жақсы даңқын?!» деген.
Сырт қарағанда мақтау сияқты болғанмен, бұл өлең-

дердің астарында не жатыр?
(Ащы мысқыл, зілді кекесін, еңбекші халықты аяусыз 

езген үстім тап өкілдерінің жиіркенішті қылықтары).
«Оңдырған-ау» деген сөз «оңдырмаған» деген мағынада 

айтылған кекесін (ирония). Мысқылдап суреттеуді сатира 
дейміз.

VІ. «Бір адамға» өлеңі туралы ақынға қандай баға 
береміз? (Ақын ойының тереңдігі. Ақындық шеберлігі. 
Сыншылдығы).

Көтерген тақырыбының өзектілігін, Шорман әулетінің 
халыққа жасаған қиянатын Жаяу Мұса Байжанұлының «Ақ 
сиса» әнін тыңдап баға береміз.

VII. «Өмірімнің уәдесі» (жатқа оқу).
1. Өлеңнің мазмұны не жайында? (Оқып білім алуға серт 

етеді).
2. Тақырыбы не жайында? (Жастық шақта бәрін ұғып 

үйренуге, еткен еңбекке сенуге, ақын болуға сенімі). 
Ақынның айтқан ойы, ұсынар идеясы не? (Білім алып, 

оған кездескен қиындықты жеңе білуге, еңбектен бақыт 
жанатынын насихаттайды). 

VIII. Сырласу бойынша диалог-жұрнал.
Ақын Автормен сырласу Шығармамен сырласу, ой, пікір

ІХ. Кеспе кәртішке
Өлеңнен үзінді Қай өлең? Көркем сөз           

образдары
Болмаса толған айдай
балқып туған.

«Шығамын тірі болсам 
адам болып».

  Теңеу

Өлеңнен үзінді Қай өлең? Көркем сөз             
образдары

Көргенде күміс кесе, алтын аяқ
Бір сөзді тамағыма қойдым таяп.  

  «Бір 
адамға».

Эпитет 

Өлеңнен үзінді Қай 
өлең?

Көркем сөз
 образдары

Тәтті үміттің қиялы сәуле беріп, 
Ұйықтатпайтын толқынның бәрін жойды  

«Жас 
жүрек»

Эпитет

Х. Тест сұрақтары:
1. Сұлтанмахмұт қай жерде, қай жылы туған?
а) 1892 ж. Торғайда;
ә) 1893 ж. Көкшетауда;
б) 1895 ж. Қостанайда.
2. Бала Сұлтанмахмұт алғаш сауатын кімнен ашқан? 
а) молдадан; ә) әкесінен; б) орыс мектебінен.
3. Сұлтанмахмұт алғашқы өлеңін неше жасында 

жазған, ол қалай аталады? 
а) 15 жасында «Туған елінде»;
ә) 17 жасында «Шәкірт ойы»;
б) 13 жасында «Секілді өмір қысқа, жарты тұтам».
4. Сұлтанмахмұттың білім іздеп барған алғашқы 

қаласы?
а) Семей;        ә) Троицк;         б) Баянауыл.
5. Сұлтанмахмұт еңбек жолын бастаған қазақ 

баспасөзін ата:
а) «Таң» жұрналы;         ә) «Қазақ» газеті; 
б) «Айқап» жұрналы.

6. Сұлтанмахмұттың өлеңмен жазылған романын 
тап:

а) «Қамар сұлу»; 
ә) «Кім жазықты»;
б) «Бақытсыз Жамал».
7. Сұлтанмахмұттың 1914 жылы ашқан ұйымы қалай 

аталады?
а) «Білім тарату қоғамы»;
ә) «Шоң серіктігі»;
б) «Мейірімділік қоғамы».
8. Мына өлең жолдары ақынның қай шығар-

масынан?
Анау қырда татар тұр,
Басқалармен қатар тұр.
Мынау қырда қазақ тұр,
Қастарында азап тұр.
а) «Анау-мынау»;   ә) « Бір адамға»;   б) «Кедейлік».
9. Ақынның бес бөлімнен тұратын философиялық 

поэмасын білесің бе?
а) Таныстыру; ә) «Адасқан өмір»; б) «Айтыс».
10. Сұлтанмахмұт туралы жазылған романның ав-

торы кім?
а) Мұзафар Әлімбаев; 
ә) Бейсембай Кенжебаев; 
б) Дихан Әбілев. 
ХІ. Үйге тапсырма: І деңгей: Ой толғау «Менің 

Сұлтанмахмұтым»; ІІ деңгей: Сыр толғау «Алаштың 
асыл перзентіне хат»; ІІІ деңгей: Жыр толғау «Ақын рухы 
ақындарға жалғасқан».

                                                                               Ақжонас РЫСҚАЛИЕВА,
Орал қаласындағы

№19 жалпы орта білім
беретін мектептің мұғалімі.

«ТОЛАҒАЙ» ӘДЕБИ ЕРТЕГІСІ
(5-сынып)

Сабақтың мақсаты: білімділік – «Толағай»  әдеби 
ертегісінің мазмұны, идеясымен таныстыру; дамытушы-
лық – әдеби ертегіні ертегіден ажырата білуге үйрету, 
өзіндік ойын дәлелдей, тұжырымдай білуге жетелеу; 
тәрбиелік – елге, Отанға деген патриоттық сезімдерін ояту, 
сүйіспеншілігін арттыру.

Түрі: дәстүрлі, жаңа сабақ. Әдісі: талдау, салыстыру, 
топтастыру, ойтолғау, т.б. Көрнекілігі: интерактивті тақта. 

Сабақтың барысы.
Ұйымдастыру.  Сәлемдесу. Сабаққа даярлау.
Өткен тақырыптарды пысықтау.
- Балалар, біздер осы кезге дейін әдебиет сабағында 

қандай көлемді тақырыптармен танысып едік? (Тұрмыс-
салт жырлары, ертегілер, аңыз әңгімелер, шешендік сөздер, 
діни әңгімелер)

- Осы тақырыптарды сұрақ-жауап әдісі арқылы пысықтап 
өтейік.

1. Ауыз әдебиетінің түрлерін ата. 2. Қаз-қаз, балам, қаз 
балам, Қадам бассаң мәз болам... Ары қарай жалғастырып айт. 
3. Ертегінің қандай түрлері бар? 4. Қазыбек би жауабындағы 
бір, төрт, жеті сандары қандай ұғымды білдіреді? 5. Құранда 
неше сүре бар? 6. Адам Ата мен Хауа Ананы азғырушы...  
Адамды Алла қалай жаратты? 7. Шешендік сөздердегі үш 
кемдік не? 8. Құстың, шөптің, адамның жаманы қай ертегіде 
кездеседі? 9. Бес бақыт деген не?

Жаңа тақырыпты меңгерту.
- Балалар, жаңа ертегінің үш түрін атап өттік. Ауыз 

әдебиетінде ертегінің үш түрі болса, әдебиетте әдеби ертегі 
деген де кездеседі екен. Бүгінгі жаңа сабағымыз осы әдеби 
ертегі туралы болмақ. (Сабақтың тақырыбын интерактивті 
тақтадан көрсете таныстырып, мақсатын айту)

Не білеміз? Не білгіміз келеді? Не білдік?

Білім. 
Елін, жерін қорғаған батырлар туралы жыр болуымен 

қатар аңыз әңгімелер де әдебиетімізде мол кездесіп отырады. 
Осындай аңыз бойынша жазылған шығармалардың бірі – 
«Толағай» әдеби ертегісі.

Ертегінің авторы белгілі болғандықтан, оны әдеби ертегі 
деп атайды. Әдеби ертегі, көбінесе, ел арасында ауызша 
айтылып келген аңыз әңгімелердің негізінде туады. Ол өлең 
немесе қара сөз түрінде айтыла береді. Әбділда Тәжібаевтың  
«Толағай» әдеби ертегісіне Толағай тауы туралы халық 
аңызы негіз болған.

Түсіну. «Толағай» ертегісі.
Толағай тауы.
Ертегінің басын айтып түсіндіру.
Болжам жасау.
- Қалай аяқталуы мүмкін?
Картадан көрсету.
Шығыс Қазақстан облысының Тарбағатай ауданында, 

Зайсан көлінің шығыс жағында Ақжар ауылына жете 
берістегі бұл тау басқа таулардан жеке, оқшау тұрған, 
биіктеу келген жуан төбе, үлкен шоқыға ұқсас екен. ШҚМУ 
қазақ әдебиеті кафедрасының фольклорлық экспедициясы 
Тарбағатай өңірінен осы аңызды жазып алған. Қолжазба 
нұсқасы осы кафедраның арнайы қоры мен Ұлттық Ғылым 
Академиясы Мұхтар Әуезов атындағы Әдебиет және өнер 
институтының  қолжазбалар орталығында сақтаулы.

Талдау. 1-қатар: Жоспар құру. 2-қатар: Тақырыбы, 
идеясын анықтау. Толағайға мінездеме беру. 3-қатар: 
Кітаппен жұмыс.

Жоспар:
1. Толағайдың дүниеге келуі.
2. Толағайдың өсуі.
3. Аң аулағанда немесе жолбарыспен кездесу.
4. Анамен әңгіме немесе Толағай шешімі.
5. Толағай ерлігі.
Тақырыбы: Толағай ерлігі. Идеясы: Ерлік, ел үшін жанын 

қию. Мінездеме: Толағай – батыл, аңшы, жанашыр, мерген, 
күшті, ақылды.

Мінезі, дене құрылысын сипаттайтын жерін тауып оқу 
(Бір, үш, жеті жасының суреттелуі).

Айсұлудың портретін тауып оқу.
Ана мен баланың әңгімелескен диалогін тауып оқу.
Салыстыру.  Біз осы 5-сыныпта қандай ертегілер 

оқып едік? Толағай әрекетіне ұқсас ертегі кездестірдік пе? 
(«Керқұла атты Кендебай» ертегісімен салыстыру)

       Кендебай Ұқсастығы Толағай
1. Халық шығармасы 
2. Қара сөзбен жазылған              
3. Қызықты, атқаратын іс-
әрекеті көп
4. Оқиға жақсылықпен 
аяқталады. 

Өсу жолдары 
ерекше 

Күшті, алып
Халыққа 

жақсылық 
жасаушы

Авторы бар 
шығарма.
Өлеңмен 
жазылған. 
Қайғылы 
аяқталады. 

Қолдану. 1. Эссе, хат жазу. 2. Проблемалық сұрақ.                         
3. Сурет, мақал-мәтел.

- Толағай секілді ер болу қолыңнан келе ме?
- Алда-жалда жұрт күйзелсе, сен не істер едің?
- Қазіргі жастар бойынан осындай ерлік істер табылады 

ма?

Жинақтау. Ертегіден мен не үйрендім?  (бір сөзбен 
түйіндеу)

Дыбыстар сөйлейді.
Т – ... О – ... Л – ... А – ... Ғ – ... А – ... Й - ...
Қорытынды. Атадан жаман ұл туса,
                         Елінің малын жейді.
                         Атадан асыл ұл туса,
                         Елінің қамын жейді.
Үйге тапсырма:  1) әдеби ертегінің мазмұнын баяндау;  

2) өзіне ұнаған жерден үзінді жаттау; 3) мәтіндегі тұрақты 
сөз тіркестері мен синонимдерді теріп жазу.         

Нұрсұлу ИБРАГИМОВА, 
Оңтүстік Қазақстан облысының

Түлкібас ауданындағы
«Алғабас» жалпы орта мектебінің

мұғалімі.

МІРЖАҚЫП ДУЛАТҰЛЫ. 
«ШЕШЕНІң БАЛАЛАРЫН СҮюІ»

Сабақтың мақсаты: білімділік – Міржақыптың 
«Қирағат» жинағына енген «Шешенің балаларын сүюі» атты 
өлеңінің мағынасын ұғындыру; тәрбиелік – адамгершілікке, 
имандылыққа, ата-ананы құрметтеуге, ұлттық салт-
дәстүрлерді сақтауға, елжандылыққа баулу;  дамытушылық 
– оқушылардың сын тұрғысынан ойлау қаблеттерін арттыру, 
ой-өрісін, дүниетанымын кеңейту. 

Түрі: аралас сабақ. Әдісі: баяндау, сұрақ-жауап, тест, 
топтастыру, салыстыру, болжау. Көрнекілігі: электрондық 

оқулықтар, бүктеме, таблицалар, кітап көрмесі.
Сабақтың барысы.
Үй тапсырмасы тест әдісі бойынша сұралады.
1. Міржақып Дулатұлы қай облыста дүниеге келген?
а) Семей облысы;                        ә) Талдықорған облысы;
б) Оңтүстік Қазақстан облысы;  г) Торғай облысы.
2. Міржақып қандай оқу орнында оқыған?
a) Орынбор рабфагінде; 
ә) Торғай қаласындағы орыс-қазақ мектебінде;
б) Петербург артеллерия училищесінде;
в) Ахмет-Риза медресесінде.
3. Сол кезеңдегі қазақ оқығандарының бас қосатын 

орны қай жер болды?
а) Алматы;    ә) Торғай;     б) Омбы;    в) Орынбор.
4. Омбыда ол кіммен танысады?
а) Шәкәрім;                   ә) Ахмет Байтұрсынұлы;
б) Мағжан Жұмабаев;  в) Жүсіпбек Аймауытов.
5. Міржақыптың «Жастарға» деп аталатын өлеңі қай 

газетте басылды?
а) «Түркістан уалаятының газеті»; 
ә) «Дала уалаятының газеті»;
б) «Серке» газеті; 
в) «Айқап» жұрналы.
6. 1909 жылы қазақ даласын дүр сілкіндірген үш 

кітап:
а) «Терме», «Азамат», «Жұмбақ»;
ә) Абайдың өлеңдер жинағы, «Қырық мысал», «Оян, 

қазақ!»;
б) «Домбыра», «Қорамсақ», «Көкпар»;
в) «Алтын құс», «Алмас қылыш», «Көшпенділер».
7. Міржақыптың қазақ әдебиеті тарихындағы ерекше 

орны қандай?
а) Публицистикалық жанрдың негізін салды;

ә) Қазақ әдебиеті тарихында тұңғыш роман жазды;
б) Табиғат лирикасы тақырыбына тұңғыш қалам тартты.
в) Тұңғыш дәрігер-жазушы болды.
Міржақып шығармалары бойынша жинақтама кесте.

Жинағы Прозасы Публисти-
калық 

туындысы

Поэзиясы Қалам
тартқан

басылымдары
«Оян, 
қазақ!»

«Бақытсыз 
Жамал»

«Біздің 
мақсатымыз»

Жинаққа 
енген 
өлеңдері

«Серке», «Қазақ»

«Азамат», 
«Терме»

Жаңа сабақ. Міржақып Дулатұлы. «Шешенің балаларын 
сүюі».

Міржақып Ыбырай Алтынсариннің ағартушылық 
дәстүрін мұрат тұтқан. Мұғалімдік қызметінің алғашқы 
күндерінде-ақ оқулық мәселесінен қиындық көргендіктен 
осы салада өнімді еңбек етті. 1911 жылы шыққан бастауыш 
сынып оқушыларына арналған «Қирағат» оқу құралына 
Абай, Ыбырай шығармаларын,өзінің шағын шығармаларын 
енгізді. Сол жинаққа енген өлеңдердің бірі – «Шешенің 
балаларын сүюі».

Сөз сырына саяхат. «Шеше» сөзінің мағынасына үңілу.
Өлеңді окып шығып, өлеңнің мағынасына назар аударту.

Өлеңде түн ұйқысын төрт бөліп, ақ сүтімен өсірген баласы-
ның жалқау болмай, тентек болмай, «адамдықты ақтайтын 
адам бол»деп аялайтын ананың ақ тілегін білдіреді. 

Өлеңге әдеби талдау.
Тақырып. Тақырып деп, көбіне, үлкенді-кішілі 

шығармалардың атын айтамыз. Демек, тақырып 
деген атау – әрі жалқы, әрі жалпы ұғым. Бұл өлеңнің 
тақырыбы – ананың балаға деген махаббаты.       

Идея. Идея тақырыппен тығыз байланысты. Бұл өлеңнің 
идеясы – ананы сүю, балаға ана қадірін ұқтыру.

Өлеңнің құрылысы. Өлең 4 шумақ,16 тармақтан тұрады. 
Қара өлең ұйқасымен (а, а, б, а) жазылған.

Көркемдік ерекшелігі. Өлеңде көркемдегіш құралдардан 
эпитет, тұрақты тіркестер қолданылған. Эпитет қазақша 
«қосалқы» деген ұғымды білдіреді. Ол заттың, құбылыстың, 
ұғымның белгілі бір қасиеті мен сапасын екінші бір ұғым 
арқылы бейнелейтін, түсіндіретін, анықтайтын сөз, яғни 
эпитет белгілі бір қасиет пен сапаны анықталатын сөзбен 
тіркесіп қана анықтайды. Өлеңдегі эпитеттер: сорлы ана, 
байғұс ана. Тұрақты тіркестер: төбесі көкке жету (қуану);  
түн ұйқысын төрт бөлу (ұйықтамау). Өлең сұрақ-жауап 
үлгісінде жазылған, яғни, сұраулы, хабарлы сөйлемдерден 
құралған.

«Шешенің балаларын сүюі» өлеңіне талдау

Тақырыбы – Ананың балаға деген махаббаты.
Идеясы – Ананы сүю, құрметтеу.
Әдеби жанры – Поэзия.
Көркемдік ерекшелігі – Эпитет, тұрақты тіркестер.

Өлеңнің құрылысы – 11 буынды,4 шумақ, 16 тармақ, қара өлең 
ұйқасымен жазылған.

Міржақыптың анасы Дәмеш қарапайым, жұмсақ мінезді 
болған екен. Алайда той-думандарда жан тебірентер әсем 
дауысы атақты әншілердің өзін таңқалдырған. Ал, әкесі 
ұста болған. Міржақып өзінің өнерлі анасынан екі жасында 
айырылған. Өлеңде ақынның анасына деген ұлы махаббаты 
жатқандығы анық.

Сөзжұмбақ. «Аналар» 
1. Адам атаның қасындағы ана.
2. Шоқанның әжесі.
3. Толағайдың анасы.
4. Абайдың анасы.

5. Жиренше шешеннің дана әйелі.
6. Абайдың ертегі айтқыш әжесі.

Ана тақырыбы – мәңгілік тақырып. Осы сыныпқа дейін 
ана тақырыбында қандай шығармаларды өттік, соған 
ойқозғау жасайық.

1. Баубек Бұлқышев. «Ана».
2. Ақселеу Сейдімбек. «Әйел-Ана» ертегісі.
3. Төле бидің шешендігі. «Ананың арқасы».
Электрондық оқулықтан ана туралы шығармалар 

үзінділерін тыңдату.
Сұрақ: «Менің атым – әйел, мына қыздың анасымын. 

Бәрің де анадан тудыңдар. Анамен алыспайды да, атыспайды 
да» деп бір топ барымташылардан қызын арашалап қалған 
ана қай шығармада еді? (Ғабит Мүсірепов.«Ананың анасы». 
Жазушы қазақ әдебиетінде аналар тақырыбына ең көп қалам 
тартқан).

Ойтолғау. «Анаға құрмет көрсету – адам баласының 
парызы» деген тақырыпта балаларды сөйлету.

Шығармадағы кейіпкерлерге (Ана мен балаға) мінездеме.
Болжаңыз. Тұрмыс тауқыметі қиындап, жұмыссыздық 

етек алған кезеңде отбасылық дәстүрлерге нұқсан келіп 
жатыр. Перзенттік борышын түсінбейтіндер де бар. 
Болашақта анаға деген құрмет қандай болмақ? Соны 
болжаңыз.

Балаларға өз ойларын айтқызу.

  

                                

 А    

    Н   

А      

 Л    

   А    

  Р  

ХХ ғасырдың басында заманымыздың заңғар жазушысы 
Мұхтар Әуезовтің «Ел боламын десең, бесігіңді түзе» 
деген сөзін есте ұстасақ, мемлекет тарапынан анаға 
деген қамқорлықты күшейтсек... Анаға деген құрмет өз 
дәрежесінде болады деп болжайық.

Тренинг: «Эпитет». Әр оқушы өз аналарының есімінің 
бірінші әрпінен басталатын эпитет сөз тауып интертақтаға 
жазу.

              Аяулы       ақылды   парасатты 
    сымбатты                                        мейірімді                                          

         маңғаз                                                 биязы 
   қарапайым 
                    көрікті                               қымбатты 
                                    сұлу    кішіпейіл

Бекіту. «Бес арыстарымыздың» аналары неге «байғұс 
ана», «сорлы ана» болды? Балаларға ойларын айтқызу.

Біздің заманымыз жақсы. Өздеріңнің айтуларың бойынша, 
«маңғаз, әдемі, ақылды ...». Үнемі сондай болып жүру үшін 
біз не істеуіміз керек? (Жақсы оқып, оның үмітін ақтауымыз 
керек).

«Асыл қазынам». Міржақып Дулатұлы шығармашылығы 
бойынша кітап көрмесімен таныстыру, «Қазақ әйелі» 
бүктемесімен таныстыру (интертақтада шығару арқылы). 
Қорытынды. Әдемі аналар әлдилеп отырған әлем әрқашан 
жақсы болмақ. Адам өмірінің мәні мен сұлулығы, адамның 
болашаққа сенімділігі, баланың ата-анасын ардақ тұтып, 
өзінің перзенттік парызын бір сәт есінен шығармауына 
бүгінгі сабақ арқылы себепкер болдық.

 

АНА 

Гүлзия СҮЙЕУОВА,
                            Жаңаөзен мектеп-гимназиясының

мұғалімі.
Маңғыстау облысы,

                           Жаңаөзен қаласы.

СӘКЕН СЕЙфУЛЛИННІң 
«КӨКШЕТАУ» ПОЭМАСЫ

(11-сынып)

Сабақтың мақсаты: білімділік – Сәкен шығармашы-
лығының аясы кеңдігін байқату, поэма мазмұнын 
басшылыққа ала отырып, өз ойларын ортаға салуға 
жұмылдыру; дамытушылық – оқушының ойлау қабілетін, 
өз ойын әсерлі, кестелі, образды сөздермен жеткізе білу, 
мәнерлеп оқу шеберліктерін дамыту; тәрбиелік – сөз 
өнерін қастерлей білуге, табиғатты аялауға, сезімталдыққа, 
адамгершілікке тәрбиелеу.

Түрі: жаңа сабақты меңгерту. Әдіс-тәсілдері: сұрақ-
жауап, баяндау, түсіндіру, проблемалық, салыстыру, 
мультимедиа, интерактивті тақта. Көрнекіліктері: суреттер, 
сызбалар, үлестірмелі парақшалар. Пәнаралық байланыс: 
қазақ тілі, тарих, география.

Сабақтың барысы.
Ұйымдастыру: оқушы зейінін сабаққа аудару; сабақтың 

мақсатымен, тақырыбымен таныстыру; сыныпты үш топқа 
бөлу.

Үй тапсырмасын сұрау. Экраннан Сәкен суреті, эпиграф 
көрсетіліп тұрады. Үлестірмелі парақшалар таратылады 
(Тақтадан көрініп тұрады).

І топ: 1. Сәкеннің  өмірі туралы не білесің? Қандай 
жерлерде білім алды? 2. Сәкен – революционер ақын. Ол 

туралы не айтасың?
ІІ топ: 1. Сәкен қай жерлерде қызмет етті? 2. «Сәкен – 

лирик ақын» дегенге өз пікірің.
ІІІ топ: 1. Сәкеннің шығармаларын ата. 2. Қандай 

драмалық, прозалық шығармалары бар?
Оқушылар үй тапсырмасын айтып болғаннан кейін 

тақтадан Сәкен Сейфуллиннің өмірі, қызметі, еңбектері 
жөнінде хронологиялық таблица көрсетіледі).

Жаңа сабақ. (1-слайд) «Абайдың інілері, қазақтың 
ірілері – Сәкен, Ілияс, Бейімбет» деп ақын жырлағандай, 
бүгінгі сабағымызда «Үш бәйтерегіміздің» бірі – Сәкен 
Сейфуллиннің «Көкшетау» поэмасымен оқып танысамыз.

(Экраннан Көкшетау жері, Бурабай көлі, Жұмбақтас, 
Оқжетпес суреттері көрсетіледі). 

(2-слайд) «Көкшетау» поэмасы 1928 жылы жазылды. 
«Көкшетау» – туған жер туралы, оның ғажап сұлулығы мен 
тарихы жайлы поэма...

Оқулықпен жұмыс. Хрестоматиядан «Көкшетау» 
поэмасын оқушыларға тізбектей оқыту.

1-тапсырма. (3-слайд)
«Оқжетпес» тарауынан таудың зәулім екенін танытатын 

сөздер мен сөз тіркестерінің астын сызу.
Сүп-сүйір бейне найза, шың, құз биік, 
Төбесі кейде тұрад бұлтқа тиіп.
Қарасаң етегінен шың басына,
Тақияң жерге түсед тұрған киіп.
          Тіп-тік шың көкке қарай  кеткен бойлап,
          Тұрғандай таусылмайтын бір ой ойлап.
           Жалғыз-ақ шың басына ноқаттай боп,
           Құйқылжып, қалықтайды бүркіт ойнап.
- Балалар, біз Сәкен Сейфуллин және Мағжан Жұмабаев 

шығармаларымен таныстық, екі ақынның шығармаларында 
ұқсастық, үндестік бар екен, бірақ әр ақынның өз ерекшелігі 

мен айырмашылығы да бар, тіпті, кейде қарама-қарсылық 
пен қайшылық барлығы да байқалады. 

Оқушыларға тапсырма беріледі.
Сәкен мен Мағжан шығармаларындағы үндестік пен 

айырмашылық (4-слайд).
2-тапсырма.
      І топ                         ІІ топ                       ІІІ топ
Сәкентанушы             Үндестік           Мағжантанушы
(Оқушылар тапсырманы орындап болған соң экраннан 

сызба көрсетіледі).
- «Көкшетау» поэмасы – Сәкен Сейфуллиннің  тіл 

байлығын танытқан шығармаларының бірі.
Сәкен Сейфуллиннің поэмада түрлі сөз айшықтарын 

қолданғанын байқаймыз (Берілген поэма тарауларынан 
әдеби-теориялық ұғымдар мен фразеологизм, күрделі сөз, 
көнерген сөз және т.б. тауып жазу).

3-тапсырма.
     І топ                      ІІ  топ                           ІІІ топ
«Көкшетау»           «Бурабай»                  «Оқжетпес»
(5-слайд)
- Балалар, Қазақстанның 7 кереметінің біріне Көкшетау-

дың «Жұмбақтасы» енген. Көкшетаудың өткені, бүгіні, 
болашағына шолу жасайық (6-слайд).

     І топ                       ІІ топ                          ІІІ топ
 Бүгініне                Болашағына                 Өткеніне
Оқушылар өз пікірлерін білдіреді.
- «Көкшетау» поэмасындағы кейіпкерлер Адақ пен 

қалмақ қызының бейнесін салыстыру (7-слайд)

 
Адақ Қалмақ           

қызы 

Сәкен Сейфуллин қандай тұлға? (8-слайд)

Сабақты бекіту. Тест тапсырмалары (9-слайд)
1. Сәкеннің алғашқы өлеңдер жинағы?
а) «Шолпы», 1912 ж. Қазан;
ә) «Уақ-түйек», 1915 ж. Уфа;
б) «Өткен күндер», 1914 ж.;
в) «Қырық мысал», 1909 ж.Петербург.
2. Саяси лириканың басы болып аталған өлеңі:
а) «Қараңғы қазақ көгіне»;
ә) «Сайлаулар хақында»;
б) «Замандастар»;
в) «Асығып тез аттандық».
3. Сәкеннің жеке кітап болып басылған пьесасы:
а) «Бақыт жолында»; ә) «Майдан»; 
б) «Қарагөз»;              в) «Түнгі сарын».
4. Сәкен басқарған жұрналдың аты:
а) «Абай»;           ә) «Әдебиет майданы»;
б) «Сарыарқа»;   в) «Айқап».

 
 

Сәкен 
Сейфуллин 
(1894-1938) 

 

«Бақыт жолында»  

«Альбатрос»  

«Социалистан»  

«Тар жол, тайғақ кешу»  

«Айша», «Жемістер»  

«Өткен күндер»  

«Асау тұлпар»   Ақын  

Қоғам қайраткері  

Драматург   

Жазушы   

Ұстаз   

Зерттеуші  

5. Абайды үлгі тұтқан өлеңі:
а) «Аспанда»;                                ә) «Туған ел»;
б) «Кім басшы, аға, халыққа?»;   в) «Ақын».
VІ.Үйге тапсырма: «Сәкен – табиғат пен адам өмірінің 

жаршысы» тақырыбына шығарма жазу.   

    
                                                                                    

Айгүл БАЙМЕШОВА, 
                                                                       Мәншүк Мәметова атындағы 

                                                      Ақтөбе медициналық колледж
мұғалімі.

«АҚЫН ӨЛІМІ ТУРАЛЫ АңЫЗ» 
ПОЭМАСЫ

Сабақтың мақсаты: білімділік – оқушыларға поэма-
ның мазмұнын меңгерту, композициясына және көркемдік 
ерекшелігіне талдау; тәрбиелік – әрбір жеке тұлғаны 
батырлыққа, қайсарлыққа, отансүйгіштікке тәрбиелеу; 
дамытушылық – оқушылардың танымдық іс-әрекетін 
дамыту, сөздік қорын молайту, дүниетанымын  кеңейту.

Пәнаралық байланыс: тарих, қазақ тілі, музыка. 
Сабақтың жабдықталуы: интерактивті тақта, портреті, 
кітаптар көрмесі. Пайдаланылған әдебиеттер: 1) Қасым 
Аманжолов. IV томдық шығармалары (55-60-б.); 2) «Жалын» 
жұрналы. 2011 ж.; 3) З.Қабдолов, С.Қирабаев, Х.Әдібаев. 
Қазақ әдебиеті (255-258-б.) т.б.

Оқушы білуі тиіс: ақынның өмірі мен шығармашылығы, 
поэмадағы қазақ халқының ерлік дәстүрінің шырқау биікте 
суреттелуі.

Сабақтың типі: жаңа білімді меңгерту. Әдіс-тәсілі: СТО 
стратегиялары («БҮҮ» әдісі, топтастыру, эссе, бес жолды  
тұжырым, кластер, сауалнама, рафт).

Сабақтың барысы. 
Ұйымдастыру. Үй тапсырмасын сұрау (Қасым Аманжолов 

өмірі мен шығармашылығы) 
Интерактивті тақтада слайд түрінде көрсетіледі.
1. Қасым Аманжолов қай жерде дүниеге келді?
а) Шығыс Қазақстан облысы, Абай ауданы;
ә) Қарағанды облысы, Қарқаралы ауданы, Қызыларай 

ауылы;
б) Қостанай облысы, Арқалық қаласы;
в) Солтүстік Қазақстан облысы Жамбыл ауданы.
2. Әскер қатарына қай жылы алынды?
а) 1933;      ә) 1934;      б) 1935;       в)1936.
3. Тұңғыш өлеңдер жинағы қашан шығарылды?
а) 1909 ж. «Қырық мысал»; ә) 1915 ж. «Уақ-түйек»;
б) 1938 ж. «Өмір сыры»;      в) 1910 ж. «Өткен күндер».
4. Абайдың «Сегіз аяқ» өлеңі үлгісімен жазған Қасым 

Аманжоловтың өлеңі:
а) «Шықтым өмір шыңына»;   ә)  «Толғау»;
б) «Сырбайға»;                          в) «Дариға, сол қыз».
5. Ақынның соғыс тақырыбына жазған поэмасы:
а) «Боран»;                ә) «Ақын өлімі туралы аңыз»;
б)  «Біздің дастан»;   в) «Жамбыл тойына».
Жаңа сабақ. - Балалар, соғыс деген сөзді естігенде көз 

алдарыңа не елестейді?
І. Қызығушылықты ояту. 
              майдан         қаралы күн            ұран
                                                             
                                      СОҒЫС
                                    
           туған жер           сарбаздар            жеңу

- Ендеше, тақтаға назар аударайық. Ақынның портреті 
шығармалар жинағы көрсетіледі (слайд түрінде).

Мағынаны ашу. Бүгін біздің өтетін жаңа сабағымыздың 
тақырыбы: «Ақын өлімі туралы аңыз» поэмасы (соғыс 
тақырыбына арналған). Біздің мақсатымыз – поэмаға жан-
жақты талдау жасау. 

Интерактивті тақта: Алғашқы аты: Абдолла (1943 ж.). 
Кейіпкері: ақын Абдолла Жұмағалиев. Жанры: поэма. 

Ақын-жазушылар пікірлері:
«Ақынның соғыс тақырыбына жазылған шығарма-

ларының ішінде ең шоқтығы биігі – «Абдолла». Бұл – 
батырдың қанымен жазылған, әр сөзі оқ болып атылған, от 
болып шашылып тұрған оптимистік трагедия».    

                                                           Әбділда Тәжібаев.
«Қасымның бұл поэмасынан қанды майданда жараланған 

жолбарыстай жау отымен жағаласқан өрт жанарлы жауынгер 
бейнесін көреміз... Поэма оқушыны тартып, кейіпкерге 
ыстық сезім тудыратын, ерлік істеріне сүйсіндіретін 
шығарма». Қалижан Бекхожин.

Ақын бұл поэмада II дүниежүзілік соғыс кезінде адам 
қасіреті мен қасиетін сұрапыл серпінмен жазған. Майданда 
қапылыста мерт болған досы Абдолла Жұмағалиевке 
арнаған.

Қан майданда өмір мен өлім бетпе-бет келіп тұрған      
шақта ақындық тебіренісі терең суреттеледі. Соғыста 
мерт болған мәрт батырдың қазасы ерекше шабытпен 
бейнеленген. Аяулы досқа деген махаббаты, орны толмас 
өкініш сезімі тебіреніске ұласып, философия тұрғысынан 
қарауға серпін берген. 

Үнтаспадан поэманың үш шумағы тыңдалады, әрі қарай 
поэманы оқушылар мәнерлеп оқиды.

Сөздікпен жұмыс слайд түрінде көрсетіледі.
Нұх – пайғамбар аты. Прометей – от құдайы.

Қызойнақ – жастардың бас қосқан ойыны. 
Гүрзі – соғыс қаруының аты. 
І топтың тапсырмасы: поэманың композициялық 

құрылысы
Оқиғаның басталуы. Жекпе-жек кеп өмір, өлім 

Соққыласып жатқан жоқ па?
Оқиғаның байланысы. Өр кеудесін етіп қалқан 

Сол баяғы жатыр бір жас.
Оқиғаның дамуы. Күллі әлемнің ашу-кегі

Орна менің кеудеме кеп!
Оқиғаның шиеленісуі. Қысты келіп жан-жағынан 

Темір торлы жау құрсауы.
Оқиғаның шарықтау шегі. Кідірді ер, оқ таусылып,

Автоматы ең соңғы рет, 
Алды демін, тынды сұлық...

Оқиғаның шешімі. Жалт етті ту, жалт берді өмір.
ІІ топтың тапсырмасы: Абдоллаға мінездеме
     талантты            ақын          қайсар       жауынгер

                                                                                                        
     кекшіл                                                            адал
                              отаншыл      батыл      
ІІІ топтың тапсырмасы: поэмадағы көркемдегіш 

құралдарға талдау.
Теңеулер: ұшқандай ет құс боп көкке, қойылғандай 

болды сол от динамиттің пілтесіне, айдаһардай көтерді 
бас, естігендей тозақ күйін, жараланған жолбарыстай, т.б. 
Метафора: Қанды пышақ – жау күлкісі. Анафора: Осы-
ақ болды келген қолдан. Осы-ақ болды-ау, әттең, шіркін! 
Эпитет: аударды бір отты көзін. Кекті зіл, қорғасын бұлт.

 

Абдоллаға 
мінездеме 

азаланып жетті дауыл.
ББҮ әдісі слайд түрінде көрсетіледі (әр оқушы дәптеріне 

орындайды).

Білемін Білгім келеді Үйрендім

Жастайынан жетім 
қалғандығын, бірнеше 
өлеңдерінің тақырыбы 
туған жерге, Отанды 
сүюге, құрметтеуге 
арналғандығын 
білемін. «Ақын өлімі 
туралы аңыз» поэмасы 
Абдолла Жұмағалиев 
туралы екендігін 
білемін.

 Ақын Абдолла
Жұмағалиев 
пен Қасым 
Аманжоловтың 
достығы туралы 
терең білгім келеді. 
Ақындардың қазіргі 
таңда ұрпақтары 
қалай жалғасуда, 
соны білгім келеді.

Абдолла секілді ба-
тырды елі әрқашан 
құрметтейді. 
Ерлігі ешқашан 
да ұмытылмайды. 
Абдолла секілді 
ержүрек, батыл 
қайтпас, қайсар 
болуды үйрендім.

Ойтолғаныс: слайд түрінде.
Бекіту. Поэма апофеозбен аяқталады. Апофеоз – ақын 

өліміне қайғыру, батырға деген сүйіспеншілік.
Үйге тапсырма: поэманы оқу, үзінді жаттау, Абдолла 

Жұмағалиев туралы мәліметтер жинау, рафт жазу.
Бағалау. Оқушыларға тиісті баға қойылады.

р/с Оқушы-
ның аты

Өзін-өзі 
бағалау

Топ 
басшысының 

бағасы

Мұғалімнің 
бағасы

Қорытынды
 баға

1
2
3
4
5

Айнұр НАУРЫЗОВА,
Жәңгір хан атындағы жалпы білім 

беретін орта мектептің мұғалімі.
Батыс Қазақстан облысы,

Бөкейордасы ауданы.

АБАЙДЫң ӘБДІРАХМАНҒА 
АРНАҒАН ӨЛЕңДЕРІ

(8-сынып)

Сабақтың мақсаты: білімділік – Абайдың Әбішке 
арналған өлеңдерінің идеясы мен тақырыбын, көркемдік 
тілін, мазмұнын меңгерту; тәрбиелік – өлең арқылы 
оқушыларды адалдыққа, адамгершілікке, әке мен бала 
арасындағы шынайы махаббатқа тәрбиелеу; дамытушы-
лық – оқушылардың лирикалық шығармаларды талдау 
дағдыларын, тіл байлықтарын дамыту.

Түрі: практикалық сабақ. Әдісі: түсіндіру, сұрақ-жауап, 
талдау, саралау. Көрнекілігі: интерактивті тақта, Әбіш,Абай 
портреттері, үйлестірме қағаздар. Қосымша әдебиеттер: 
«Абай жолы» романы бойынша «Қарашығын», «Өкініште», 
«Қапыда» тараулары, «Абай» энциклопедиясы, Жамбыл, 
«Алғадай туралы ойлар». Әдістемелік әдебиеттер: Қанипа 
Бітібаева. «Әдебиетті тереңдетіп оқыту», «Әдебиетті оқыту 
технологиясы».

Сабақтың барысы.
І. Ұйымдастыру.
ІІ. Үй тапсырмасын сұрау. 
(Әбіш туралы тың мәліметтері игеру үшін үйге берілген 

«Абай жолы» романы бойынша оқушыларға сұрақтар 
беріледі).

1. Романда Әбіштің портреті қалай берілген? Тауып 

оқыңдар. 2. Әбіш қандай оқу орындарында оқыды? 3. 
Оқудан келген Әбіш пен әкесі Абай арасындағы сағыныш 
қалай суреттелген? 4. Оқудан келген Әбіштің бойынан 
қандай өзгерістер мен жағымды жаңалықтар көрдіңдер? 
Оған деген ауылдастарының көзқарасы қандай еді? 5. Әбіш 
пен анасы Ділдә арасындағы қарым-қатынас қандай болды? 
6. Әбіштің ауруға шалдыққанын алғаш білген кім? 7. Әбіш 
туралы әке пікірі қандай? 8. Әбіштің сүйген жары кім? Бұл 
ұлы махаббатқа кім себепші болды? 9. Мағрипа қандай қыз? 
Романнан портретін тауып оқыңдар. 10. Әбіштің ауруға 
шалдыққанын білгенде Абай қандай көңіл-күйде болады? 
11. Әбіштің әкесімен бақиласқан соңғы сөзін романнан 
тауып оқыңдар. 12. Әбіштің демі үзілген сәті романда қалай 
берілген? 13. Әбіш дүниеден өтті, оны қалай жерледі? 14. 
Осы кезеңде Абайдың дұшпандары қанда әрекетке барды? 
15. Романда анасы Ділдә мен жары Мағрипа Әбішпен қалай 
қоштасады? Қандай салт-дәстүр көрініс тапты?

-Міне, балалар, біз бүгінгі жаңа сабағымызды бастамай 
тұрып Әбіш кім, Абай кім, әке мен бала, ана мен бала, 
бауырлар арасындағы ұлы махаббат қандай екенін білдік. 
Роман арқылы біз Әбіштің қандай адам болғанын, елі үшін, 
халқы үшін қандай ұлы тұлға болып қалғанын түсіндік. Енді 
бүгінгі танысатын Абайдың өлеңдер топтамасы арқылы 
сабағымыздың соңына қарай «Абай кім?», «Әбіш кім?», 
«Мен кіммін?» деген ойда жоба жасап, «Толық адам» 
проблемасы бойынша өз пікірлерімізді қорғаймыз. 

ІІІ. Әбіш туралы қосымша мәлімет беру (Бұл 
тапсырма да оқушыларға алдын ала берілген).

Әбіш (Әбдірахман) (1869-1895) – Абайдың Ділдәдан 
туған баласы. Ол Семей қаласындағы уездік мектепте оқыды. 
1886-1889 жылдары Түмен қаласындағы Александров 
реалдық училищесінің 5,6,7-сыныптарын оқып бітірді. 
1889-1892 жылдары С.Петербургте Михайлов артиллерия 

училищесінде әуелі қатардағы юнкер дәрежесінде түскен  
Әбішке 1890 жылы унтер-офицер, 1892 жылы портпей-
юнкер, сол жылдың тамызында подпоручик деген әскери 
атақ беріледі. Әбдірахман училищені өте жақсы деген 
бағамен бітіреді де, 1892 жылы Ташкенттегі бекініс 
гарнизонының артиллериясына қызметке жіберіледі. 1895 
жылы 15 қарашада ауыр науқастан қаза табады. 

ІV. Тірек-сызба арқылы Абайдың Әбіш туралы 
жазылған өлеңдерімен таныстыру.

   
  

                                      

         

V. Мәнерлеп оқу (Оқулықтағы Абайдың Әбішке арнаған 
өлеңдерін мәнерлеп оқу).

VІ. Өлеңдегі түсініксіз сөздермен дәптерге сөздік 
жұмысын жүргізу.

Сідет – міндет;              Тәбділ – өзгеру, ауысу;
Тағылым – өнеге, үлгі;   Бенде – пенде.
VІІ. Өлең бойынша практикалық тапсырмалар:

 
«Талаптың мініп 

тұлпарын» 

Абайдың Әбішке 
арнаған  
өлеңдері 

 

«Кешегі өткен 
Ер Әбіш» 

«Бермеген құлға 
қайтерсің» 

Мағыш 
қазасына 
шығарған  
жоқтауы 

Сүйікті ұлына 
30-ға жуық 

өлең шығарған 

а) Өлеңді оқи отырып, Әбішке мінездеме беру;
ә) Өлеңнің көркемдік тіліне талдау жасау.
Көркемдік тәсіл Үзінді
Эпитет

Әсірелеу

Жүрегі жылы, бойы құрыш.
Боямасыз ақ көңіл,
Кешегі өткен Ер Әбіш,
Өнері оның жұрт асқан.

б) Өлеңнің құрылысына талдау.
              5                 3  
Кешегі өткен / Ер Әбіш/,           а 
              5                 3
Елден бір асқан /ерек-ті/.           б
              5                  4
Жүрегі жылы/, бойы құрыш/,    а
              5                  3         
Туысы жаннан/ бөлек-ті/.          б
8 буынды, 4 тармақты, 2 бунақты шалыс ұйқаспен 

жазылған.
VІІІ. Салыстыру. 7-сыныпта оқыған Жамбылдың 

«Алғадай туралы ойлар» өлеңін еске түсіру, Абай өлеңімен 
салыстыру. Әбіш дүниеден озған кезде «Абай жолы» 
романында Жамбылдың Абайға Мағауия арқылы көңіл 
айтатын жұбату сөздерін тауып оқып, екі ақынның өмір 
жолы мен шығармашылығындағы ұқсастықты аңғарту. 

Венн диаграммасы
Абай «Әбдірахман 

өлгенде»
Ұқсастығы Жамбыл 

«Алғадай тура-
лы ойлар»

Өлеңде Әбіштің то-
лық образы ашыла-
ды. Әкенің өз бала-
сына берген бағасы. 
Баласы ауыр науқас-
тан қаза табады.

Екі өлеңде де әкенің зары, 
жоқтауы, өз-өзіне айтқан 
жұбату сөздері көрінеді.
Өлең жоқтау түрінде жа-
зылған. 7-8 буынды шалыс 
ұйқаспен жазылған.

Өлеңде қарт әке-
нің көңіл-күйі, 
күйзелісі көбі-
рек көрсетіледі. 
Баласы соғыстан 
оралмаған.

ІХ. Лирикалық өлеңге толық талдау

Өлеңдегі 
лиризм

Жанрлық 
сипат

Негізгі 
мәселе

Тартыстар

Өлеңде қайғы, 
ащы зар, өшпес 

мұң, өкініш, 
арман, сенім, үміт, 
жұбаныш, мақтан 

ету, үлгі ету 
көрініс тапқан.

Жоқтау, 
көңіл айту, 

жұбату.
Көңіл-күй 
лирикасы.

Әке мен 
бала 

арасындағы 
махаббат.

Толық адам 
проблема-

сы.

Қайғы мен 
жұбаныш, 

жұбаныш пен 
өкініш, жақсылық 

пен жамандық, 
өмір мен өлім.

Х. Сабақты бекіту. Толық адам проблемасы бойынша 
жоба қорғау.

     

                                
                                                             

ХІ. Үйге тапсырма: өлеңді жаттау, Абайдың Әбдірахман-
ға арналған басқа  өлеңдерімен танысып, мәнерлеп оқу. 

Х. Бағалау.

Абай іздеген толық 
адам кім?                                                                          
Адамзаттың бәрін 
сүйетін, ғылым-білімге 
құштар, халық үшін 
жаралған тұлға. 

 

 

Мен кіммін?                                     
Абай армандаған тұлға 
болуды, елін-жерін шексіз 
сүйген, өнерге, ғылымға, 
білімге жаны құштар жан 
болуды армандайтын 
шәкіртпін. 

 

 

 

Әбіш кім?                                    
Еліне, әкесіне, 
отбасына адал, жүрегі 
таза, пәк, өнер-білімге 
шексіз берілген өте 
білімді, мәдениетті 
жан. 

Әлия ЖҰЛДЫЗБАЙҚЫЗЫ,
Б.Қанатбаев атындағы 

орта мектептің мұғалімі.    
Атырау облысы,

Мақат ауданы,
Доссор ауылы.

«ҚАЙЫРЛЫ  ТҮН» ӨЛЕңІ
(6-сынып)

Сабақтың мақсаты: білімділік – «Қайырлы түн » өлеңін 
мәнерлеп оқу, тақырыбы мен идеясын ұғыну, теориялық  
ұғымдарды  ақынның  суреттеу тәсілімен бірге қарастыру; 
дамытушылық – оқушының  таным деңгейлерін кеңейту, 
лирикалық өлеңдегі  ақынның айтар ойын анықтауға, 
көркемдегіш тәсілдерді ажырата  білуге дағдыландыру, 
мәнерлеп оқу арқылы дауыс екпінін (грамматикалық, 
логикалық, психологиялық кідірістерді) қалыптастыру, 
шығармашылық қабілеттерін дамыту; тәрбиелік – поэзияға 
қызығушылығын туғызу, сезім тудыру арқылы эстетикалық 
тәрбие беру.

Көрнекілік: электронды оқулық, Мұқағали өмірі 
туралы деректер, слайдтар, интерактивті тақта, баспасөз 
материалдары. Пәнаралық байланыс: жаратылыстану, 
музыка. Түрі: жаңа білім қалыптастыру сабағы. Әдісі:  тест, 
сұрақ-жауап, ой қозғау, ізденіс, әңгімелеу.

Сабақтың барысы.
Ұйымдастыру. Оқушыларды 3 топқа бөліп дөңгелек үстел 

құру.
«Танысу» тренингі. 

- Сәлеметсіздер ме, оқушылар! Алдымен танысып алайық. 
- Мен, Камидуллина Әлия Жұлдызбайқызы,

Мұнайлы өңір – Доссор деген жерденмін,
Өздеріңмен сөз өнерін бөлісуге келгенмін.
Бұл сабақтан алған, көрген, түйгенің
Естеріңде қалсын мәңгі сендердің!
Қанеки, енді сіздер де өз есімдеріңізді ерекше түрде, яғни, 

алдына сын есім қоса отырып таныстырып шықсаңыздар.
- Өте жақсы, Майқанова тәтей айтпақшы, аттарыңыз 

«жоғары идеялы» есімдер екен. Майқанова қай шығарманың 
кейіпкері  еді? (Бердібек Соқпақбаев. «Менің атым – Қожа»).

«Қызығушылықты ояту» кезеңі.
Үй тапсырмасын сұрау. Осы повестен алған білімдеріңді 

қорыту мақсатында төмендегі тест сұрақтарына жауап 
берейік (Слайдтан кинофильм кадрлары және сұрақтар 
көрінеді).

1. «Қожа, сен көшедегі иттерді тәртіпке салу үшін 
ауылда қалатын болдың». Кімнің сөзі?

а) Майқанова;     б) Жанар;   
ә) Жантас;           в) Оспанов.
2. Қожа Майқанованы ең алғаш қайда кездестіріп еді?
а) мектепте;        б) жиналыста;  
ә) көшеде;           в) дүкенде.
3. А.С.Пушкиннің «Қысқы кеш» өлеңін өте жақсы 

жаттап айтқан оқушы кім?
а) ешкім;             б) Жантас;  
ә) Жанар;             в) Қадыров.
4. Майқанованың сөмкесіне бақа салып қойған кім?
а) Жантас;            б) Жанар;
ә) Қожа;                в) Жақанов.
5.Қожаға әкесі туралы айтқан қария кім?
а) әжесі;                б) директор;
ә) Сәйбек;             в) Дәуірбаев.
6. «Қадыров – түбінде адам болатын бала». Кімнің 

сөзі?

а) директор;           б) Майқанова;  
ә) Оспанов;            в) Ахметов.
7. «Төбемнен шатыр етіп жай түскендей болды. 

Не істерімді білмеген қалпымда орнымнан сүйретіліп 
түрегеле бердім. Маңдайымнан бұрқ етіп, суық терім 
шығып кетті. Ох, шіркін-ай!». Қожаның қай сәті 
бейнеленген?

а) педсоветте;                       б) орыс тілі сабағында;
ә) анасымен жүздескенде;   в) қазақ тілі сабағында.
8. Жеке бас құпия кеңесін өткізген кім?
а) Жанар;     ә) Жантас;       б) әжесі;    в) Қожа.
9.Қатты қорыққан әжесі кімді ертіп әкелді?
а) Майқанованы;               б) Әубәкір шалды;
ә)  анасын;                          в) директорды.
- Өте жақсы, оқушылар. Бұл тақырыпты жақсы меңгерген 

екенсіздер. Неліктен естеріңізде қалды деп ойлайсыздар? 
(Қожа – реалистік бейне. Ол – күнде көріп жүрген, етене 
араласып жүрген өз таныстарың).

Реалистік образ – кәдімгі өмірде болған, бар және бола 
беретін, қоғам өзгеруіне қарай ылғи жаңарып отыратын тип 
(Серік Мақпыров. Әдебиеттануға кіріспе).

Сіздер бұл повесте Қожаның балалық шағына куә 
болдыңыздар, ал «Бақытты балалық шақ» дегенді сіздер 
қалай түсінесіздер?

Осы жөнінде ой қозғасақ   (Әр топтан бір оқушыны 
сөйлету).

Үй жұмысын қорыту.  Шындығында да, адам өмірінің 
ең қызықты, ең қамсыз шағы – балалық кезең.

  Бақыт деген – сенің бала күндерің,
  Бақытсыз-ақ бақытты боп жүргенің.
  Бақытын да, басқасын да білмеуің,
  Бақытсыз-ақ ойнағаның, күлгенің.
Бақыт деген – әркімдерде бір арман,

Сол арманның шыққан жері құмардан.
Ал сен үшін бақыт деген – дәл қазір
Бақыт жайлы жаза алмаған шығармаң,- деп жырлаған 

өлең  жолдарының авторы әркімнің айтар ойын дөп 
басқандай. 

Осы жолдардың авторын білесіздер ме?..
Біздің бүгінгі сабағымыз осы өлең жолдарының авторы 

Мұқағали Мақатаевқа арналады (Интерактивті тақтадан 
ақынның суреті көрінеді).

Тақтаға күн жадысы, сабақтың тақырыбы жазылады.
«Ой шақыру» кезеңі. Ақын туралы не білеміз? 

(Оқушылар пікірі тыңдалады).
- Иә, Мұқағали есімі халық арасына кеңінен таралған. 

Уақыт өткен сайын ақын есімінің дараланып, халықпен бірге 
жасауы – соның айғағы. Жылма-жыл мектеп, аудан, облыс, 
республика көлемінде дәстүрлі Мұқағали оқулары өтіп, онда 
жүздеген оқушылар поэзияны қалай құрметтейтіндігін, ақын 
өлеңдерінің адам жүрегіне қаншалықты жақын екендігін 
дәлелдей түсуде. Сіздердің араларыңызда да осы сайысқа 
қатысушылар бар деп ойлаймын. Жүлдегер оқушылардан 
кімдерді білесіздер?

Бүгін сіздерге Мұқағали оқуларына жылма-жыл қаты-
сып, жүлделі орын алып жүрген, көптеген аудандық, 
облыстық сайыстарының жеңімпазы, өнерімен де, ақындық 
қабілетімен танылып жүрген, облыстық  IV Мұқағали 
сайысының «Алғыс хат» иегері, мектептің 9-сынып оқушысы 
Бағытова Динара ақынның сөзіне жазылған «Саржайлау» 
әнін және өзінің арнау өлеңін орындап береді...

«Қайырлы түн» өлеңі электронды оқулықтан оқылады.
Өлеңді тереңірек ұғыну үшін екі оқушыға мәнерлеп 

оқыту.
Мәтіндегі түсініксіз сөздерді тапқызып, сөздік жұмысын 

жүргізу.             

Сөздік жұмысы (Түсіндірме сөздік)
Дін аман – бәрі де аман, түгел. Дамылда – тынығу, 

тыныстау, тыныштық. Перде – есік, терезеге, театр сахнасына 
құрылған шымылдық. Таптамасын – жаншымасын, 
баспасын. Толаста – саябырлау, тыным табу, тынышталу. 
Кесел – ауру, сырқат, дерт. Боз – бетегелі, изенді, селеулі  ақ 
дала. Шәйі – жұмсақ орамал, шәлі. Құс жолы – аспандағы 
ұзыннан-ұзақ созылып жатқан ақшыл жолақ, алыс жұлдыздар 
сілемі. 

«Мағынаны  тану» кезеңі. Әр топқа өлең шумақтарын 
бөліп оқытып, ақынның ішкі ойын, нені тілейтінін тапқызу, 
сөздердің мағынасын ашу.

1. Орман үшін неге қауіптенеді? Басты жауы не? Таудың 
жылауы деп нені ұғамыз? 

2. Таптамасын танктер, ұшырама кеселге деген 
тіркестерді қалай түсіндіңдер? 

3. Ақын түн қараңғылығының  әдемілігін қалай 
суреттеген?

Өлеңнің тақырыбы:  күллі  дүниеге, жалпы адамзат 
баласына деген ақынның бейбіт тілегі. 

Идеясы: түнгі тыныштықтың бұзылмауы, әдемілікті 
бағалау, бейбітшілікті сақтау.  

Жанры: өлең. Шумақ: 6. Тармақ: 4-5. Бунақ: 2. Буын: 7-8. 
Ұйқас: шалыс, қара өлең ұйқасы. 

Әдеби теориялық ұғымдар. Эпитет – көк аспан, тәтті 
ұйқы, ақ басты ала тау, ұлы кеуде, ақ аспан, алып жер. 
Кейіптеу: шамыңды өшір, түсіре ғой пердеңді, ақ мойыныңа 
асылды. Метафора: жер – ана, тыныштық – жас ұл. 
Қаратпа сөздер: Жер-ана, алып Жер, ақ аспан, көк аспан. 
Негізгі түйіні, тәрбиелік мәні: ел тыныштығын тілеу, Жер-
ананы құрметтеу, бейбітшілікті сақтауға шақыру.   

(Слайдтан адам қолымен аялап тұрған жер планетасы-
ның суреті көрінеді).

Мұқағали «Менің анкетам» атты өлеңінде «Мекен-
жайым – Жер менің, Жерде жүрген ақын атты пендемін» 
деген екен. Жер – бүкіл тіршілік атаулының мекені. Ендеше, 
жер планетасы туралы не білеміз? (Географиямен байланыс)

Жер шарындағы  экологиялық жағдай.
Жаңа сабақты бекіту: «Оқырман көзімен».
Не білдік?   Не сезіндік?    Не түйдік?
1. «Жазушылар»: өлеңнен алған әсерін, ой-пайымын қара 

сөзбен әсерлеп, түйіндеп жеткізу. 2. «Суретшілер»: өлеңнің 
негізгі идеясы бойынша сурет салу. 3. «Ақындар»: «Болмасаң 
да ұқсап бақ...», бір шумақ өлең құрастыру (бейбітшілік, 
Отан, туған жер).

Қорытынды.  Жер – біздің ортақ үйіміз. Жер-ананы 
құрметтеу, оның әрбір сүйем жерін, ондағы табиғат 
байлығын қорғау, әрбір адам үшін басты борыш пен міндет 
екенін ұмытпайық! Сіз бен біз тәуелсіз елдің бақытты 
ұрпақтарымыз. Әрқашан ұйқымыз тәтті, түніміз тыныш, 
аспанымыз ашық болсын!

Үйге тапсырма: «Қайырлы түн» өлеңін жаттау, ақынның 
мерейтойына байланысты баспасөз материалдарын 
жинақтау, өлеңдерін  көкірекке тоқып оқу, «Біз бейбітшілікті 
сүйеміз» тақырыбына шығарма жазу.

ЖЕР – АНА

               Соған ғана жүрек сырын ашамыз,
               Кең төсінде аяқты алшаң басамыз.
               Жер-Анасыз бақытты өмір жоқ бізге,
               Онсыз қалай мейір нұрын шашамыз,
               Онсыз қайтіп асулардан асамыз?!

Пәнаралық байланыс

Алтын ТӨЛЕПБЕРГЕНҚЫЗЫ,
Абай атындағы орта мектептің

қазақ тілі мен әдебиеті 
пәнінің мұғалімі.

Айнагүл ҚОЙШЫБАЕВА,
 тарих пәнінің мұғалімі.

Қарағанды облысы,
Шет ауданы,

«Жұмыскер» ауылы.

«КӨШПЕНДІЛЕР» ТРИЛОГИяСЫН     
ӘДЕБИ-ТАРИХИ ТҰРҒЫДАН     

ТАЛДАУ
(9-сынып)

Сабақтың мақсаты: тәрбиелік – ұлтжандылық,      ынты-
мақшыл қасиеттерді оқушылардың бойына дарыту, 
қиындықты жеңе білуге тәрбиелеу; білімділік –   
«Көшпенділер» трилогиясының мазмұнымен таныстыру, 
көркем әдебиеттің тарихты білу барысындағы маңыздылы-
ғын түсіндіру, хандық дәуір кезеңі жайлы білімдерін бекіту 
және қолдана білуге жаттықтыру; дамытушылық – қазақ 
халқы тарихының маңызды тұстарын аша отырып, өз ойын 
ашық айтуға, дәлелдермен сөйлей білуге, оқиғаны талдап, 
бағалай білуге үйрету, қорытынды жасау дағдыларын 
қалыптастыру.

Типі: кіріктірілген сабақ. Әдіс-тәсілдері: топпен, 
шығармашылық жұмыс, деңгейлік тапсырмалар. 
Пайдаланылған әдебиеттер: 1) Ілияс Есенберлин. 
«Көшпенділер» трилогиясы; 2) «Қазақстан тарихы» 
энциклопедиялық анықтамалық. «Аруна», 2005 ж.; 3) 

Мұхтар Мағауин. «Қазақ хандығының әліппесі». 4) «Қазақ 
тілі мен әдебиеті» жұрналы. 2003 ж.

Сабақтың барысы.
• Ұйымдастыру. Амандасу, сабақтың мақсатымен, 

тапсырмалармен таныстыру.
«Көшпенділер» елдік дәстүріміз, ғасырларға созылған 

шытырманға толы тарихымыз бар екенін көркем әдебиет 
көлемінде тұңғыш таныстыра алды» деп ғалым Рахманқұл 
Бердібаев айтқандай, бұл шығарма – ХV-ХІХ ғасырларда 
қазақ хандығының тұтас тарихын баяндайтын туынды. 
1969 жылы «Қаһар», 1971 жылы «Алмас қылыш», 1973 
жылы «Жанталас» жарық көріп, 1976 жылы «Көшпенділер» 
трилогиясы болып жинақталып шықты. Бұл кітапта қазақ 
халқы басынан өткерген қыруар киыншылықтар, сыртқы 
жаумен шайқастағы халықтың бірлігі, адамдар арасындағы 
қарым-қатынас, тарихи қайраткерлер туралы мол мағлұмат 
беріледі.

• «Атаудың мәнін  аш» тапсырмасы. «Көшпенділер» 
трилогиясы «Алмас қылыш», «Жанталас», «Қаһар» 
романдарынан тұратынын жоғарыда айттық. Сұрақ: Жазушы 
осы атаулар арқылы нені меңзеп тұр? Атаулар мазмұны роман 
барысында ашылды ма? Өз пікіріңді дәлелде. (Оқушылар 
пікірі)

• Үй тапсырмасы бойынша жұмыс. Алдын ала берілген 
тапсырмаға сәйкес романнан алынған үзінділер бойынша 
көрініс көрсету.

I топ. «Алмас қылыш» романы бойынша «Қазтуған 
жырау мен Қотан жыраудың айтысы».

Әбілқайырдың ұлы Шах-Будан сұлтанның асында 
қыпшақтың ұлы жырауы Қазтуған мен Қотан жыраудың 
айтысы. Айтыс төрешісі жүзден асқан жырау – Асан қайғы.

Асан қайғы: Бас бәйге кімде-кім жауға қарсы елдің 
ерлігін дұрыс айтып бере алса, соған беріледі. Орта бәйге 

өз руының жер-суын қорғаудағы істерін суреттеп берген 
адамға тапсырылады. Ал аяқ бәйгеге Дешті Қыпшақ елінің 
болашағын кім дұрыс болжай алса, сол ие. Бір жыраудың 
болжауын екінші жырау сынауы керек. Егер сынай алмаса, 
жеңіледі.

II топ. «Жанталас» романы бойынша Қабанбай батыр 
бейнесі. 

III топ. «Қаһар» романынан Кенесары мен Жүсіп 
диалогы.  

• «Кім қалай билік етті?» шығармашылық тап-
сырмасы. Алдын ала жасалған дайындық бойынша 
оқушылар хандар кестесін жасауы керек. Әр ханның тұсына 
жүргізген саясаты, атқараған игі істері жазылады. «Алмас 
қылыш» дәуірі бойынша I топ:

1. Керей, Жәнібек: хандықты құрушы және нығайтушы.
2. Бұрындық.
3. Қасым: хандықты нығайтты. Шайбани әулетімен 

күресті,  хандықтың қоғамдық, құқықтық заңдарын 
қалыптастырды, т.б.

4.  Момыш: ... . 5. Тайыр: ... . 6. Тоғым: ... . 7. Ахмет Өзбек: 
... . 8. Бұйдаш: ... . 9.  Хақназар: ... . 10. Шығай: ... . 11. Тәуекел: 
… . 12. Есім: ... . 13. Жәңгір: ... . 

Осылайша «Жанталас» романы бойынша II топ, «Қаһар» 
романы бойынша III топ өз жүмыстарын талдап қорғайды.

• Үзінділер мен оқиғалар бойынша тапсырма (жал-
пылама сұрақ):

1. Абылай жолы – ауыр жол, 
    Батыр Кене, біліп қой.
    Абылайдай берік бол, 
    Алам десең абырой.
Жыр жолдары кімдікі? Кенесарыға нені ескертеді?
(Кенесарының қазақтың басын қосамын деп әуреге 

түсіп жүргеніне қарап айтқан Нысанбай жыраудың сөзі, 

«Қаһар» романы).
2. Сарбаздар орға келіп тірелмек түгілі, тіпті, оған 

жуымай, анандайдан садақтарынан жебені қарша 
боратқан қалпы жалт береді. Бір қызығы, сарбаздар оқты 
қанша атса да, бірлі-жарым солдатқа тигені болмаса, бәрі 
бірде асып кетіп, бекіністің ішіне түсіп жатыр.

Үзіндіде қай шабуыл жайлы айтылған? (Кенесары 
сарбаздарыныц Ақмола бекінісін алуы туралы).

3. Өкінішім: үш жүздің басын қоса алмадым; аз елге хан 
болдым. Қазаққа мал емшегін емізгенмен, жер емшегін емізе 
алмадым. Егін егуді үйретсін деп орыс мұжықтарын да 
әкелдім. Жер деген – алтын қазына. Бірақ мал баққан, найза 
ұстаған  сорлы қазақ тез көндіге қоймады. Мен жаудан 
қазақтың жері біткенін корғаймын деп жүргенімде дүние 
құрғыр өтіп кетіпті ғой.

Кімнің сөзі? Қашан және кімге айтқан?
(Абылайдың өлер сәтте Бұқар жырауға айтқан арман 

сөзі). 
4. ...Кішкентай жүрегімді білегіңе шынжырлап байлап 

қойғандайсың. Ол шынжырды үзетін менде кұдірет жоқ. 
Бар тілегім біреу-ақ: екі жүйрік ат әкел. Таңды күтпей 
біздің елге қайтайық.

Үзінді қай романнан алынған? Қай кейіпкердің сөзі?
(«Жанталас» романы. Тұтқынға түскен қалмақ 

қызының батыр Баянныц інісі Ноянға айтқан сөзі).
5. Хан өз елін жауынан қатты шапты. Таң атқанша 

Талас өзенінің осы арадағы бес-алты кедей ауылын, бала-
шағасын шұбыртып, өліктерін арқалатып құмға айдап 
салды. Бұл оқиғаны жорықтан қайтқан ел азаматтары 
естіп, қандары қызды, қаһарларына мінді, хан ауылдың 
күлін көкке шығарып шаппақ болды. 

Өз елін шапқан қай хан? Шабуға не себеп болды?

(Ауыр қыстан күйзеліп шыққан Дулат ауылдары 
Бұрындық ханның жайлауына көптен соқпай 
жүргендіктен, осы Талас өзені бойына қонған. Өз жерінің 
бос еместігін естіген хан қаһарына мінеді. «Алмас 
қылыш» романы.)

6. Ол күшейіп келе жатқан Жоңғар хандығының қазақ 
еліне өте қауіпті екенін бірден түсінді. Сондықтан да 
Ресеймен қарым-қатынасын жақсартып, оған арқа 
сүйемек боп бірнеше рет әрекет етті. 1702 жылы Өскемен 
бекіністеріне қазақ елшілерін жіберді, бірақ  оларды жолай 
ойраттар ұстап алып өлтірген. Уфаға да жіберді. Өзі 
сырқаттан 1715 жылы қайтыс болады. 

Үзінді қай хан туралы? (Тәуке. «Жанталас» романы.)
«Ынтымақшыл топ» тапсырмасы. Топтар өздеріне 

берілген сұрақты ашу барысында барынша ұйымшылдық 
танытуы керек. Бағалау барысында картаны қолдану 
машығына да мән беріледі.

I. Қазақ хандығының Мұхаммед  Шайбани әулетімен, 
Бұхар хандығымен қарым-қатынасы қандай болды?

II. «Ақтабан шұбырынды, Алқакөл сұлама» оқиғасы 
туралы баянда.

III. Патша өкіметі хандық билікті қалай жойды?
Әр топ өздеріне берілген кезеңдегі тарихта ерекше орын 

алған ханға топтастыру тәсілімен баға береді. Мысалы:

Абылай хан

Деңгейлік тапсырмалармен дербес жұмыс.
III деңгей.
1. Романдағы өзің білетін жағымды, жағымсыз 

кейіпкерлерді ата.

2. Абылайдың орындай алмаған арманы. 
II деңгей.
1. Романдағы Ағыбай   батыр, Амангелдінің   (1916 ж.)   

атасы   Иман батырдың ерлік көрсететін тұстарын ата.
2. Ақмола бекінісін  алу  кезіндегі Кенесары қолданған 

ұтымды тәсіл туралы  айт.
I деңгей.
1. Ташкен   құшбегі   Бегдербекке барған Саржан мен 

Есенгелдінің қателігі.
2. Қоңырқұлжа неліктен патша өкіметін жақтады?
3. «Көшпенділердің» тарихи роман екенін дәлелде. 
4. Хандардың дұрыс саясат жүргізуіне көмектескен 

жыраулар туралы айт.
5. Баян батыр қалмақ қызымен кетіп бара жатқан Ноянды 

өлтірді. Осы жердегі Баян батырдың әрекетіне баға бер. 
Талдау жаса.

6. Кенесарының қазақтың соңғы ханы екендігін дәлелде.
• Ой жинақтау сұрақтары:
1. Роман несімен кұнды?
2. Үш кітапты біріктіріп тұрған қандай тақырып?
Топтардың және оқушылардың жұмысын жекелей 

бағалау және талдау.
Сабақты өткізуге дайындық ретінде оқушылар алдын   

ала «Көшпенділер» трилогиясымен оқып  танысты және 
жетінші, сегізінші сыныптарда өткен Қазақ хандығының 
құрылуынан бастап жойылуына дейінгі кезеңді мұқият 
қайталады.

Оқулыққа қосымша
Жанбота СЕКЕЙ, 

Шәкәрім атындағы
 Семей мемлекеттік университетінің 

аға оқытушысы, ф.ғ.к.

КӨРКЕМДІК МОДУСТАРДЫң 
ТЕОРИяЛЫҚ АСПЕКТІЛЕРІ

Әдеби шығармадағы көркемдік модустар (лат. modus 
– тәсіл, әдіс) – өнер заңдарын маңыздандырудың негізгі 
тәсілдері. Егер көркемдіктің парадигмалары, бағыттары 
әдеби ағымдар мен тарихи дәуірлерді қарастыруға 
негізделсе, көркемдік тәсілдер трансриторикалық сипатымен 
ерекшеленеді. Көркемдік модус түрлері – героика, трагика, 
комизм, идиллика, элегия, драматизм, ирония эстетикалық 
сана-сезімнің типологиялық түрлері болып табылады. Кез 
келген көркем шығарма эстетикалық модальдылыққа ие.

Сондықтан әдебиеттану ғылымында көркемдік тәсілдер 
көркем мазмұнның субъективті жағына ғана емес (идеялық-
эмоционалдық баға мен авторлық эмоцияға), кейіпкерлер мен 
жағдаяттардың түрлі типтеріне, оқырман қабылдауына да 
қатысты қолданылады. Бұл теориялық мәселеге байланысты 
құнды ой-пікірлер М.М.Бахтин, В.И.Тюпа, Л.Е.Фуксан 
сынды ғалымдардың еңбектерінде кездеседі. Көркемдіктің 
әрбір тәсілі жеке бір жүйеге құрылып, шартты уақыт пен 
шартты кеңістікті, мотивтер жүйесі мен «дауыстар» жүйесін 
құруға жетелейді. Алайда көркемдік-эстетикалық жүйенің 
түпқазығы «тұлға диадасы» мен оған қарама-қарсы тұратын 
«мен – әлем» формуласы болып табылады.

Егер мифологиялық санада жеке тұлға мен оның 
даралығы, қасиеттері сөз болмаса, ежелгі дәуір әдебиетіндегі 
көркемдік ойлауда қаһарманның ерен ерлігі мен адам 
нанғысыз өжеттігін сипаттап, дәріптеуге ұмтылды, осы 

арқылы көркемдік тәсілдердің алғашқысы – героиканың 
негізі салынды (грекше heros – жартықұдай). Ішкі әлем 
мен сыртқы дүниенің тәртібі көркемдік ойлаудың екі 
жағын біртұтас жымдастыра білді. Сондықтан адамның 
ішкі миссиясы мен оның өмірдегі берілген қызметі бірігіп 
героикалық модусты құрайды. 

Көркемдіктің аталған модустарын қарастыра келіп, 
зерттеушілер батырлық образ қоршаған ортасының тәртібін 
қатаң сақтап, тазалыққа, әділдікке ұмтылуымен және өзінің 
жеке өміріне немқұрайдылығымен ерекшеленетіндігін атап 
көрсетеді.

Ал «субъект-объект-адресатты» танудың алғашқы 
тарихи көркем тәртібінен екі жаңа сатиралық және 
трагедиялық тәсілдер пайда болады. Сатира (лат. satura – 
қосынды) – жеке тұлғаның жеке «менінің» әлемдегі орнының 
толық еместігін, шалалығын көрсетеді. Тюпа үшін мұндай 
шалалық «жеке тұлғаның өзіне берілген рөлімен сәйкес 
еместігін» білдіреді.

Шығарманың кейіпкері, қаһарманының көркемділігін 
танытуда сатиралық белгілі бір рөлдік шекарадан асып кете 
алмайды. Алайда батырлықтан ада етудің өзі сатиралық 
көркемдіктің негізгі мәнін ашпайды, бұл жерде автор 
тарапынан белсенді мазақ ету, келеке қылу бағыты болу 
керек, осы тәсіл арқылы кейіпкердің, нысанның кінәраты 
толтырылып, бүтін идеялық дүниеге айналады. Бұл құбылыс 
Аристофан, Н.Гоголь комедияларында, т.б. байқалады.

Сатиралық тұлға туралы тұжырымдар бірдей дәрежеде 
көркемдік модус баяндауындағы кейіпкерге де (нысан), 
авторға да (субъект), оқырманға да (адресат) қатысты. 

Трагизм (гр. tragodia – ешкі әні) – көркемдіктің батырлық 
образды сатиралық қабылдауына  қарама-қарсы тәсілі. 

Тюпа өзінің жоғарыда аталған еңбегінде көркемдіктің 
бұл типін (Шеллинг еңбегіне негізделген) төмендегідей 

сипаттайды: «егер жеке танымдық үдеріс рөлдік шекарасы-
нан кеңірек болса, кейіпкерді міндетті түрде «қылмысқа» 
жетелеп, оны әлемдік тәртіп алдында кінәлі болуға 
мәжбүрлейді. Трагедиялық күнә мен сатиралық жалған 
атақтылық қарама-қайшылық аумағында ерекше көрінеді 
де, тұлғаның өзінің қалпын сақтауға ұмтылысына назар 
аудартады». 

Трагедиялық модусте кейіпкердің ішкі екіге бөліну үдерісі 
ұласып кетуі де ғажап емес. Мәселен, Төлен Әбдіковтің «Оң 
қол» әңгімесіндегі Алманың ішкі қарсыласы – «оң қолы», 
ал «Парасат майданы» повесінде күнделік иесінің   ішкі 
«бейтаныс құрбысы» секілді кейіпкерлерге тыныштық 
бермей, ақыл мен жүрегін жаулап алуға тырысады. 
Жазушының «Оң қол» әңгімесі, «Парасат майданы» 
повестері сияқты туындыларында сананың екі айырыққа 
түсуі «ішкі адам» мен «сыртқы адамның» ымырасыздығы 
түрінде көрінген.

«Оң қолдағы» Алма, «Парасат майданындағы» күнделік 
иесі – адамгершілік пен адалдық үшін күресіп, іштей айқасып, 
рухани күйзеліске, дағдарысқа ұшыраған жандар. Олар – 
өмірде рухани жалғыздыққа душар болғандар. «Оң қол» 
әңгімесіндегі Алма – «ішкі тұлғаның екіге жарылу» ауруына 
душар болған адам. Оның оң қолын Алма терең ұйқыға 
кеткенде басқа зұлым күш билеп, ақыры тұншықтырып 
өлтіреді. Медицина тілінде бұндай аурудың түрін ішкі 
тұлғаның екіге жарылуы деп атайды, яғни, бір дененің 
бойында екі түрлі «жан иесінің» кезектесіп, қатар өмір сүруі. 
Төлен Әбдіковтің «Парасат майданы» повесіндегі тағы 
бір ерекшелік – тартыстың адам мен бірнеше адамдардың 
өзара тартысына құрылмай, екіге жарылған, содан жапа 
шеккен жеке бір тұлғаның санасында дамуы. Шығармада 
Күнделік иесі мен оның екінші жартысы Бейтаныс 
құрбының арасындағы арпалыстың, қарама-қайшылықтың 

адамгершілік-моральдық, қоғамдық-әлеуметтік астарын 
аңғарамыз. Бейтаныс құрбының пайымдауынша, жақсылық 
пен жамандық − бір-біріне қанша кереғар болғанымен, бір-
бірімен өзектес, сабақтас, бірінсіз-бірі өмір сүре алмайтын 
егіз құбылыс. Күнделік иесінің ой саптауына қарап отырып, 
біз оның негізінен жүрегі ізгі жан екенін аңғарамыз. Жақсы 
адам бола тұра қайшылығы, ой-сезімі әлеміндегі арпалыс 
драмасы бір басына жетіп жатыр. Екінші тұлғасы – Бейтаныс 
құрбы − оның жан жарасы. Бұл – астарлап берілген, ішкі 
философиялық толғаныс.

Рухани ақиқатты танудың эстетикалық тәсілі тұлғаның 
өзін-өзі тануының уәжі іспеттес, белсенді түрде қолданы-
лады. Тұлғаның екіжақтылығы көркем мәтіннің мағыналық 
қазығын жасауда ғана емес, стилін жасауда да маңызды рөл 
атқарады. 

Көркемдіктің бұл қатарына кейіпкердің өзін-өзі 
зерттеуі, өзін-өзін тануының жеке тұрмыстық әлемдегі 
ұйымдастырушысы ретінде, характерлік уәж ретінде сипаты 
зор. 

Эстетикалық маңыздылықтың тіптен бөлек түрі 
– комизм (гр.komos – безендірілгендер, безендіру). 
М.Бахтиннің пікірінше, комизм карнавалдық күлкінің 
негізінде қалыптасқан. Тұлғаның әлемдегі орны, бейнесі 
«мейрам арқылы, бетперде арқылы беріледі. Комикалық 
тұлға (алаңғасар, ақымақ, әзілкештер, т.б.) әлемнің әдеттегі 
тәртібіне, заңдылықтарына мүлдем сәйкес келмейді. Әлем 
әдебиетінде ашықтан-ашық алаңғасарлықтың көріністері 
көптеп саналады. Комизмнің бұл түрі А.П.Чеховтың 
«Шенеуніктің өлімі», «Жаным сол», «Шие бағы» 
туындыларында сипатталады.

XVIII-XIX ғасырлар тоғысында басталған эстетикалық 
төңкеріс еуропалық мәдениеттің романтикалық дәрежеге 
ауысуымен, сол арқылы эстетикалық жүйенің тұтастай 

жаңаруымен ерекшеленді. Енді көркемдіктің назарында 
жеке өмір адам тағдырының (табиғат, өлім, адамдардың 
өзара қарым-қатынасы) рөлдік емес, шынайы қалпы деп 
танылып, ал оқиғалар тізбегі басқа әлем немесе басқалардың 
өмірі деп берілді.

Эстетикалық сананың жоғарыда атап көрсеткен кезеңінде 
айырықша ерекшеленген идиллиялық (гр.eidillion – сурет) 
бағыты сәйкес жанр негізінде бекіді, жасалды. Қазіргі 
заманғы зерттеушілер жаңа дәуірдің идилликасы үшін 
ішкі «меннің» рөлдік, жағдаяттық шекараларымен бірігіп, 
жымдасып кететінін айтады. И.А.Есаулов «Әдеби туындыны 
талдауда дұрыс қабылдау спектрі» еңбегінде идиллиялық 
кейіпкердің ішкі және сыртқы бейнелерінің бір-бірінен 
қатты айырмашылықтары жоқ болатынын айтады. 

Элегиялық (гр.elegos – аянышты ән)  – өмірдің, тұрмыстың 
шегін танудың нәтижесі. Элегиялық «мен» адамның бір 
сәттік тылсым сәттерінен, «жоғалғанды жоқтау» мен 
«өткенге өкініш», «қоштасу сәті», «мұңның құпиясынан» 
тұрады. 

Орыс әдебиетінде элегиялық көркемдіктің элегиялық 
модусы Н.М.Карамзиннің шығармашылығындағы 
сентиментализм негізінде пайда болды. Тюпа бұл 
құндылықтар жүйесінде ортақ Жаратушының жұмбағы 
көрінетіндігін, бұл жұмбақтың астарында кез келген 
тірлік уақыт пен кеңістіктегі «тұлғалық бүтіндігін» сақтай 
алатындығын айтады. Идиллика кейіпкердің өмірін 
«қарапайым тұрмысы шеңберіне» оп-оңай сала алады.

Жеке, оңаша қалу хронотопы көркемдіктің бұл тәсілі  
үшін, кейіпкердің өзіне-өзі риза болатын сатиралық 
тоқмейілсуден өткен өмірдің сүйіспеншілігінің нұрлануын 
білдіреді, бұл – Тюпа сөзімен айтсақ, «объективті суреттегі 
жалпы өмір тынысының қайтарымсыздығы».

Драматизмді «гр. drama – әрекет) драматургиямен 
теңестіруге болмайды. Егер элегиялық көңіл-күйді «барлығы 

да өткінші» деген қағидаға бағыныштылықта болса, 
идиллиялық «барлығы да болады» деген ойға жетелейді, 
ал драматургиялық жағдай «ештеңе де із-түссіз ғайып 
болмайды, әрбір қадамың осы және болашақ өмір үшін 
маңызды» деп тұжырымдалады.

Драмалық кейіпкерлер ішкі еркіндігі мен сырттық 
талпынысының мәңгілік күресінде жүреді, мұнда ішкі 
«меннің» мәні оның сыртқы келбетінен анғұрлым кеңірек, 
анғұрлым тереңірек. 

Эстетикалық сананың драмалық модусының мысалдарын 
А.Пушкин мен А.Чехов шығармашылығынан кездестіреміз. 

Егер трагедиялық «мен» – өзімшіл тұлға болса, 
драмалық «мен» – «мені» мен «менікінің» айырылып 
қалуы мүмкін «ішкі шексіз, өзгертуге келмейтін келбеті». 
Кейіпкердің қайғыруы, қиналуы драматизмді трагизмге 
жақындастырады. Тюпаның ойынша трагедиялық қайғыру 
«кінәмен» байланысты болса, драмалық – өзінің өмірі үшін 
жауапкершілігі, оның бұғауланғандай болуы.

Драматизм элегиялық оңашалануды жеңу, оған алғашқы 
мен өту барысының хронотопы тән. Орталық драмалық 
жағдаят кейіпкерлердің өзара сағыну мен аңсау, кездесу мен 
қоштасуларының аясында шиыршықталып, ашыла түспек.

Иронияның (гр. eironia – притворство) модус ретінде 
сентиментализм мен драматизмнен ерекшелігі «меннің» 
сыртқы әлемге еш қатысы болмайды. Бахтиннің айтуы 
бойынша, дүниеге ирониялық көзқарас – «жалғыздан жалғыз 
ойнап, ортадан алшақтатып жіберген қалпында басынан 
кешіретін карнавал».

«Көркемдіктің модустары» еңбегінде Тюпа «мен» мен 
«менікінің» сәйкес келмеуі тұлғаның өзін қоршаған ортаға 
және өзіне-өзі деген соғысын, күресін тудыратынын айтқан.  
Көркемдіктің ирониялық тәсілінде субъект романтикалық 
«менін» танып білуі немесе трагедиялық «өзінен-өзі айнуы» 
да мүмкін.

Айгүл НҰРЫМБЕКОВА,
Семей қаласындағы 

№15 орта мектептің мұғалімі.

ӘЛМАҒАМБЕТТІң АБАЙ 
ӘНДЕРІН ОРЫНДАУДАҒЫ ЖӘНЕ 

ТАРАТУДАҒЫ ОРЫНЫ

Абай әндерін халыққа көп таратқан  әншілер әйгілі 
Майбасардың Мұхаметжаны, Әлімханның Мұқасы, сондай-
ақ ақынның өз тәрбиесінде болып, үлгі-өнегесін көріп өскен, 
оқу-тоқуы аз болса да, кезінде қалың елге белгілі болған төл 
шәкірті – Әлмағамбет Қапсалямұлы.

Әншінің өмірі мен өнері жөнінде ел ішінде ауызекі 
көптеген әңгімелердің куәсі болғанымызбен, оның нақтылы 
өмірі мен шығармашылығы  туралы жазылған толық 
мәліметтер аз. Алайда кейбір деректерде кездеседі. Мәселен, 
ұлы ақынның қайтыс болғанына он жыл толуына орай 
Семейдегі Жағырапия қоғамының ұйымдастыруымен 1914 
жылы 26 қаңтар күнгі еске алу кешінің “Бағдарламасы”.  
Осы кештің бірінші бөлімінің  бағдарламасында “Любовь 
юноши. Стихи. Мотив Абая, исполнитель Алмаганбет 
Капсалямов” деп атап көрсетілген. Осыған байланысты 
«Айқын» жұрналының  №4 санында (1914 ж.) Мұстақым 
Малдыбаев жариялаған қысқа хабарда Әлмағамбет есімі екі-
үш жерде аталып өтіледі. 

Тағы бір дерек. 1915 жылы 13 ақпанда Абайдың туғанына 
70 жыл толуына орай Семейдің Приказчиктер клубында 
қазақша әдебиет кеші өтеді. Мақсаты – «Россия мұсылманы 
атынан ашылған Петроградтағы соғыс ауруханасы һәм 
оқушы жастарының пайдасына» қаржы жинау. Бұл кештің 
бағдарламасы орыс  және қазақ тілінде жазылған. Бағдарлама 

төрт  бөлімнен  тұрады. Осының екінші бөлімінде Әлмағамбет 
Қапсалямовтың «Ырғақты», «Татьяна», «Жарқ етпес» 
әндерін орындайтындығы көрсетілген. Ал үшінші бөлім 
бойынша Жанақ пен баланың айтысын да орындайтындар 
Ғабдулахмит пен Әлмағамбет екендігі жазылған /«Абай» 
жұрналы. 1992, №4, 37-б./

«Қазақ тілі» газетінің 1924 жыл 27 желтоқсандағы №131 
санында жарияланған «Білдіру» атты құлақтандыруда «Осы 
жылы 29 желтоқсанда Луначар клубында қазақтың байтақ 
даласында өткен атақты  сыршыл ақын Абай (Ибраһим) 
Құнанбайұлының дүниеден көшкеніне жиырма жыл толуын 
еске түсіру үшін Семейдің «Географический общества  
құрметтеп ескерткіш кешін жасайды» дейді де, Абай әндері 
орындалатыны айтылады, әншілер Әміре, Әлмағамбеттердің 
есімдері аталады.   

Мұхтар Әуезов әнші Әлмағамбетті жақсы білген, таныс, 
сырлас, дәмдес болған. Жазушы романда оны Абайдың 
балалары Ақылбай, Әбіш, Мағауиялардың қатарында, 
соларға қатысты оқиғалар ішінде көрсетіп, суреттеп отыра-
ды. Мысалға, «Қазір Әбіш қазақ әндерін тартып кеткен еді. 
Осы жылдар жаңа келген «Бурылтай» әнін әсем бұралтып, 
созып жөнелгенде, Әбіштің қасына барған Әлмағамбет 
әнді шырқап тұрып қосылып кетті. Жиынға түсінікті қазақ 
әні бар скрипкада, әрі өнерлі, жіңішке ашық үнді әншінің 
көмейінде ырғалғанда жұрт жаңадан рахат тауып, тамашалап 
отыр... Ауыл иесі Мұсабайдың өтініші бойынша Әбіш Абай 
әндеріне ауысты. Әлмағамбет «Тәңірі қосқан жар едің сен» 
деген өлеңімен «Татьяна» назын толқытып жөнелді».

Әлмағамбет туралы Абай ауданы, Қасқабұлақ ауылында, 
Семей қаласында тұратын немере, шөберелерінен сұрау 
арқылы Әлмағамбет баласы Шабдан ақсақалдың Абай 
мұражайына әкесі туралы жазып, қалдырып кеткен 
құжаттары мен Молдабек Жанболатовтың «Тобықты-

Шыңғыстау» шежіресі арқылы біраз мағлұматты айтуға 
болады. Әлмағамбеттің өз әкесі Қапсалям Тобықты ішінде 
Тоғалақ деген рудан. Тоғалақтың тоғыз баласының бірі – 
Серкебай. Серкебайдан Шалғынбай, Уақбай, Қапсалям туа-
ды. Қапсалям 1830 жылы туып, 95 жасында 1925 жылы қай-
тыс болған. Шыңғыстауда Бақанас өзенінің Әрхам Ысқақов 
алған арықтың сол жағалауында жерленген. Бүгінде бейіті 
бар. Бақанас ауылынан екі шақырым жерде. Қапсалямның 
бәйбішесі Қанымбала Абай үйінің тошаласын ұстаған. 
Зираты Көкен тауының шығыс жағындағы Қызылқайнар 
деген жерде. Бойы кіші, жүріс-тұрысы ширақ болғандықтан, 
Абай  Қанымбаланы «шипақай» деп атаған. Әлмағамбеттің 
әкесі Қапсалям денесі ірі қарулы, палуан тұлғалы адам 
екен. Өзі кедей болған. Әншілік қасиеті де болыпты, бірақ 
кедейшіліктен ән салып, серілік құрып жүруге мүмкіндігі 
болмаған. 1875 жылдары Топай Беркінбайдың ауылынан  
Абайдың шақыртуымен Абай ауылына көшіп келіп, 1904 
жылға дейін Ақшоқы бойында Абай жылқысын бағады.

Әлмағамбет 1870 жылы Қыдыр бойында туып, 1932 жылы 
маусым айының бас кезінде Абай ауданының орталығы 
Қарауылда қайтыс болған. Бейіті Қарауыл өзенінің оң жақ 
жағалауында. «Кейіннен бейітін өзім жөндеп, 1954 жылы 
қайта салғыздым» дейді баласы Шабдан ақсақал. Одан 
кейінде Абай аудандық әкімшілігінің көмегімен зираты 
қайта жөнделіп, кесене түрінде тұрғызылды. Басына «Бұл 
жерде Абай сүйіп тыңдаған әнші Әлмағамбет мәңгі ұйқы 
құшағында жатыр» деген тас орнатылды.

Қапсалям Абай ауылына барғанда Әлмағамбет бес 
жастағы бала екен. Ол Абай балаларымен бірге болып, 
ескіше арабша оқыған. «Әкем осы Абай аулында болғанда 
ондағы Кішкентай молда, Мүрсейіттерден оқып сауатын 
ашқан. Жиырма жасқа дейін өнер іздену соңында болған. 
Атақты әнші-күйші Мұқадан көп үйреніп, өзінің ұстазы 

санаған. Абай Мағауия, Тұрағұл мен Әлмағамбетті үш қыс 
Семейде орыс музыкантына беріп, скрипка үйреткен» дейді 
Шабдан ақсақал естелігінде.

Абай атамыздың Әлмағамбетті іш тартып, өз әншісі етіп 
шығарудың бірнеше себептері болған. Абай 1889 жылдары 
6-7 ән шығарған екен. Бұл кез ақын Абайдың қырық жастан 
асқан шағы, өлең, ән қуаты тасқындап, кемеліне келген кезі 
еді. Абай өлеңдерінде жастық махаббатты, ыстық сезімді, 
ой-толғаныстарын дәл Әлмағамбеттей жете сезініп, дөп 
басып, жеріне жеткізер әнші некен-саяқ еді. Оған себеп, 
ең алдымен, Әлмағамбеттің бойына туа біткен әншілік 
дарындылығымен қоса албырт жастығы, сондай-ақ Абай 
әндерінің жаңашылдығы да әсер етсе керек. Екінші жағынан, 
Абайдың өз балаларымен бірге ойнап өсіп, сол ортада 
тәрбиеленген Әлмағамбет Абай балаларымен бірге өнер 
үйреніп, қаладағы музыканттардан дәріс алуы себеп болды. 
Жастайынан пысық, зерделі, жүйрік көңілді Әлмағамбет 
өзге өнерпаздардан қара үзіп, дараланып,сол жас кезінің 
өзінде-ақ «Абай әншісі» деген атаққа ие болады.

Әлмағамбет жиырма жасында Маржан деген қызға 
үйленген. Ол кісі жай түсіп бір баласымен өлген. Одан кейін 
руы тарақты Төлепбердінің қызы Құнапияға үйленген. Ол он 
бір бала көтерген. Тұңғышы – Шабдан, одан кейін – Қабылан, 
ең кенжесі – Уалхан. Өзгелері жастай қызылшадан қайтыс 
болған. Уалхан Қасқабұлақтағы жеті жылдық мектепті 
бітірісімен 1942 жылы әскерге алынып, соғыста қаза тапқан.

Әлмағамбеттің тұңғыш баласы – Шабдан 1908 жылы 
туған. 1980 жылы Қасқабұлақта қайтыс болған. Ол өз 
заманындағы сауатты адамдардың бірі еді. 1930 жылдардың 
бас кезінде халық милициясы болып қызмет атқарды. 1934 
жылы Қасқабұлақта мектеп ашылғанда мектептің алғашқы 
мұғалімі етіп тағайындалды. «Мектепте үш парта болды. 
Тақтаны қаңылтырдан өзім жасадым» дейтін.

Шабдан – әкесі Әлмағамбеттің домбырасын Абай 
мұражайына табыс етумен қатар әкесінің ғұмырына 
байланысты естеліктер қалдырған адам. Ол орта бойлы, 
қоңыр өңді, қалың мұртты, жүріс-тұрысы, сөйлеген сөзі 
салмақты, жиын-тойда, қонақта домбыра тартып, ән 
салатын. Үні жіңішке, ашық шығатын. Ол кісінің Әсемхан, 
Несіпхан, Рүстемхан, Алтынхан атты ұлдары, Салтанат 
атты қызы болды. Ұлдарының барлығынан да ұрпақтар 
бар. Бәрі Семей қаласында тұрады. Қызы Әлмағамбетова 
Салтанатқа атасының, әкесінің әншілік өнері қонған 
деуге болады. Жас кезінде ауылдағы «Қаракөз» ансамблін 
ұйымдастыруға ұйытқы болды, қалалық филармонияда 
әншілік қызмет атқарды. Қазір көпшілік орындарда, жиын-
тойларда, қонақтарда  қолқа салушылардың бетін қайтармай, 
ел көңілінен шығатындай әндерді айта біледі. Салтанат 
Семейдегі Орталық неке сарайында қызмет атқарады.

Ал Әлмағамбеттің Шабданнан кейінгі баласы – Қабылан, 
одан – Жеңісхан. Әкелі-балалы екеуі де қайтыс болған. 
Олардың ұрпағы әрі домбырашы күйші, әрі әнші болатын. 
Қанат әншілік өнерімен жас болса да ауыл, аудан көлеміне 
танылып отыр. Семейдегі музыкалық колледж бітірген ол – 
қазіргі күнде ауылда музыка пәнінің мұғалімі.

Әлмағамбет Абайдың «Жарқ етпес», «Айтым сәлем, 
қаламқас», «Татьяна», «Бойы бұлғаң», «Сегіз аяқ», «Өзгеге, 
көңілім, тоярсың», т.б. әндерін қалың жұртқа насихаттаушы, 
таратушы да болған. Сондай-ақ Абай тапсырмасымен Біржан 
сал әндерін де орындаған. «Жиырма бес», «Жамбас сипар», 
«Топай көк», «Гауһар тас», «Ағаш аяқ», «Қарғаш-ау» сияқты 
әндерді тұрақты түрде айтып жүрген.

Әлмағамбет әнші ғана емес, күйші де болған. Ол «Бұлғаң 
жігіт», «Тепең көк», «Түрікпен», «Бозайғыр», «Саймақтың 
сары өзені» сияқты күйлерді бабына келтіріп тартатын 
болған. Скрипкада ойнауды жақсы меңгергендіктен орыс 

күйлерін де тартқан.
Әнші Жәнібек Кәрменов «Ақылбайдың әні» атты 

кітабында былай жазады: «Қайнына ұрын кетіп бара жатқан 
Мекайлдың серігі Әлмағамбет Ақылбайға келіп: «Ақыл 
аға, матайлар – сауықшыл, өнерлі ел. Олар Абай ағамның 
әндерінің бәрін біледі. Құдалар «Жаңа бір ән естігіміз келеді» 
десе не дейміз? Бір ән тауып беріңіз» деп қолқа салады. 
Ақылбай Әлмағамбетке «Сен ағамның (Абайды айтады) 
әндерін бір айтқаннан жаттап алатын құйма құлақтығың бар 
еді. Кәне, сынап көрейін» деп қолына домбырасын алып, 
біраз іштей ыңылдап отырып, сол жерде «Ақылбайдың әні» 
деген әнді шығарады. Осы әнді қазақ еліне жайған – әнші 
Әлмағамбет» (А., 1980, 108-б.).  

Абай қайтыс болғаннан кейін де Әлмағамбет өзінің ұлы 
ұстазы Абай әндерін халыққа таратуды жалғастыра берген. 
Қазақтың зиялы қауымы Семейде қазақтың тұңғыш театрын 
ұйымдастырғанда соның белсенді мүшесі болған.

ӘНШІ  ӘЛМАҒАМБЕТ

           Күйші де өзі бал тамған бармағынан,
           Тұрған да жұрт қаумалап жан-жағынан,
           Болған еді сол кезде нағыз сынақ –
           Шыға білу Абайдың талғамынан.

           Әлмағамбет сол сыннан сүрінбеген,
           Туа біткен дарыны дүрілдеген.
           Тамылжытып, жан тербеп салған әнін
           Тыңдағанда жан жоқ-ау сүйінбеген!

Авторлық бағдарлама

Жанбике ДӘРІБАЙ,
Маңғыстау облыстық білім беру 

ұйымдары қызметкерлерінің біліктілігін 
арттыру  институтының  

«Оқыту теориясы мен әдістемесі» 
                        кафедрасының аға оқытушысы.

ЕРЕСЕК ОРАЛМАНДАРҒА 
АРНАЛҒАН ТІЛ ҮЙРЕНУ КУРСЫ 

Түсінік
Тарихи Отанына қайта оралған ересек қандастарымызға 

ана тілін жедел меңгерту – кезек күттірмейтін, аса маңызды 
мәселе. Маңғыстау өлкесіне көшіп келуші оралмандар 
тобын, негізінен, Иран, Түркменстан, Өзбекстаннан 
қоныстанушылар құрайды.

Оралмандар ана тілін оқып үйренуді қажет етіп, сұраныс 
білдіреді. Осы ұсынылып отырған Ересек оралмандарға 
арналған жеделдетілген курс – «Қазақ тілінің жедел 
жәрдем» бағдарламасы оралмандардың тілді білуге, 
үйренуге деген мұқтажын өтей алады. 

БАҒДАРЛАМАНЫң МАҚСАТЫ МЕН МІНДЕТТЕРІ. 
Мақсаты: қазақ тілінің жазу мен сөйлеу тілін ересек 

оралмандарға үйрету. 
Міндеті: қазақ тілінің дыбысталуынан бастап оқыту; 

жүргізіп оқу, сауатты жазу, мәтін мазмұнын түсініп айтуға, 
сөйлеуге үйрету; тілдесу арқылы мәлімет алу, іс қағаздарын 
талапқа сай жүргізуді үйрету, қазақ әдебиетінен мағлұмат 
беру, әдеби тіл нормасын сақтап сөйлеуге дағдыландыру. 

Әдіс түрі арнайы курста оқыту, топтық оқыту, отбасылық 
оқыту, жеке оқыту арқылы жүзеге асады. 

Тіл үйрену бағдарламасының тақырыптық жоспары
Р/
с Тақырып атауы

Сағат 
саны

1  Қазақ әліпбиін оқыту.Дыбыстарды дұрыс айтуға 
жаттықтыру. Әліппемен жұмыс. Сөздерді дұрыс оқу, 
дұрыс жаза білуге үйрету. Әр дыбысқа 5-6 сөзден 
диктант жазып үйрету. 

2

2 Фонетика. Дауысты, дауыссыз дыбыстардың жіктелуі 
/Блогты таблицаны қолдану/. Фонетикалық талдау. 

2

3 Қосарлы дыбыстар, ұқсас дыбыстардың ерекшелігін 
оқыту. Жұптық дыбыстарды ажырата білуге оқыту. 
А-ә, ы-і, қ-к, ғ-г, ұ-ү, о-ө т.б. ерекше дыбыстар, 
жеке һ, ң дыбыстарының оқытылуы /Қазақ тілін 
үйренушілерге арналған оқулықтар мен көмекші 
құралдардан осыған сәйкес материалдарды 
қолданыңыз/. 

2

4 Буын және оның түрлері. Тасымал. Үндестік заңы. 
Буын үндестігі. Дыбыс үндестігі. Ілгерінді ықпал. 
Кейінді ықпал. Тоғыспалы ықпал /Әр ережеге сәйкес 
шағын диктанттарды үнемі жүргізіп отыру/.          

3

5 Орфография және орфоэпиялық норма /диктант/.         2
6 Лексика. Сөздердің тура және ауыспалы мағыналары. 2
7 Көп мағыналы сөздер                       2
8 Омонимдер. Синонимдер. Антонимдер. 2

Фразеологизм сөздер. 2
9 Сөз құрамы. Түбір мен қосымша, жұрнақ, жалғау. 

Сөздердің түрленуі: көптік, септік, тәуелдік, жіктік  
жалғаулар.                           

4

10 Дара сөздер мен күрделі сөздер /Негізгі сөз. Туынды 
сөз. Қос сөз. Біріккен сөз. Қысқарған сөз. Тіркес сөз/.

2

11 Сөз таптары. Зат есім. Сын есім. Сан есім. Есімдік. 
Етістік /көсемше, есімше, тұйық етістік/. Үстеу.
Еліктеу. Шылау. Одағай. Сөз табына талдау. 

5

12 Оқшау сөздердің тыныс белгісі.                                              1
13 Сөйлем мүшесі. Бастауыш. Баяндауыш. Толықтауыш. 

Пысықтауыш. Анықтауыш.                                                                                         
2

14 Сөйлемнің бірыңғай мүшесі.                                                          1
15 Сөйлем түрлері. Жай және құрмалас сөйлем, тыныс 

белгілері.  
2

16 Өтілген ережелерді бекітуге, қайталауға арналған 
жұмыстар.    

2

17 Тіл сындыру. Жергілікті басылымдар арқылы 
географиялық ұғымдарды, жер-су аттары туралы 
танымдық мәлімет беру.                               

3

18 Тілдесу /Сәлемдесу, танысу, қоштасу, т.б./.                               1

19 Іс-қағаздары: Мәлімет /резюме/. Арыз. Сенімхат. 
Қолхат. Хабарландыру. Хаттама. Ақпарлама. 
Мінездеме. Анықтама. Бұйрық. Бұрыштама. Ресми 
хаттар. Жарнама.Еңбек шарты/Контракт/.Факс 
арқылы жіберілетін құжаттар, т.б. 

6

20 Тіл тазалығы. Түрлі танымдық тақырыптарда 
сөйлеу.
Атамекен. Егеменді Қазақ елі. Қазақстан рәміздері. 
Ән ұран /жаттау, диктант/. Ұлттық теңгедегі 
белгілердің мәні. Ақтау. Астана. Алматы. Біздің 
ата жұртқа келудегі мақсатымыз. Бала – біздің 
келешегіміз. Желтоқсан. Тәуелсіздік. 

2

21 Мәтіндерді оқу және мазмұндау /Тілдік 
кемшіліктерді түзету, әдеби тіл нормасын сақтай 
отырып сөйлеу, дұрыс дыбысталу дағдысын 
қалыптастыру/. Әбу Насыр әл Фараби. Қожа 
Ахмет Иассауи. Абылай хан. Қазақ хандары. Қазақ 
батырлары. Ежелгі қазақ жерлері. Би-шешендер. 
Тарихи қалалар: Отырар. Түркістан. Түркі тілдері, т.б.                                  

2

22 Қазақ әдебиеті. Халық ауыз әдебиеті. Тұрмыс-салт 
жырлары. Мақал-мәтел. Жұмбақтар. Ертегілер («Аяз 
би», «Ер Төстік»). Аңыз әңгімелер. Батырлар жыры. 
Лиро-эпостық жырлар( «Қыз Жібек»). Айтыстар.                                                                                                  

10

23 Абай өлеңдері мен қара сөздері.                                                        3
24 Бес арыс: Шәкәрім, Ахмет, Мағжан, Жүсіпбек , 

Міржақып.         
2

25 Сәкен Сейфуллин. «Аққудың айырылуы»                                                2
26 Ілияс Жансүгіров. «Құлагер» поэмасы                                                      2
27 Бейімбет Майлин. «Шұғаның белгісі» (үзінді).                          3
28 Мұқағали Мақатаев өлеңдері:  «Қара өлең», «Үш 

бақытым», т.б.                                                                     
2

29 Мұхтар Шаханов өлеңдері:  «Отырар», «Арман», т.б.  
Тәуелсіздікке байланысты өлеңдері.                                                                       

2

30 Жұбан Молдағалиев. «Мен қазақпын» (поэмадан 
үзінді). 

1

31 Махамбет «Қызғыш құс», «Ереуіл атқа ер салмай», 
«Соғыс», т.б. өлеңдері.                                            

1

32 Мұхтар Әуезов. «Абай жолы» романы /үзінді/.                                           3
33 Жергілікті әдебиет /Қашаған. Сәттіғұл. Әбіш/.                                 2
34 Өтілгенді қайталау. Сынақ.                                                                 1

Барлығы: 86

Майра ӘБІЛОВА,
Өспен ауылындағы 
мектептің мұғалімі.

Әсем БІЛӘЛОВА, 
Сәкен Сейфуллин ауылындағы 

мектептің мұғалімі.
Қарағанды облысы, 

Шет ауданы.

«СӘКЕНТАНУ» КУРСЫНЫң          
7-8-СЫНЫПТАРҒА АРНАЛҒАН 

ЖҰМЫС ДӘПТЕРІ

                                        (Бастапқы бөлігі өткен санда)

«Бабаларыма»
1. «Бабаларыма» өлеңін түсініп оқы.
2. Ақынның ата тегі туралы не білесің?
________________________________________________

___________________________________________________
3. Осы өлең жолдары ақынның қай шығармасымен  

байланысты?
________________________________________________

___________________________________________________
4. 
Білемін Білгеніме сәйкес 

келеді
Жаңа білім Зерттеймін

«Қамыққан көңілге»
1. «Қамыққан көңілге» өлеңін түсініп оқы.
2. Өлеңнің негізгі идеясы не?



94

________________________________________________
___________________________________________________

3. Ақын қамыққан көңілі арқылы халыққа қандай ойды 
жеткізбек болды?

________________________________________________
___________________________________________________
___________________________________________________

4. Ахмет Байтұрсынұлының «Адамдық диқаншысы» 
өлеңімен  салыстыра отырып, рухани құндылықты тап.

________________________________________________
___________________________________________________
___________________________________________________

Шығарма: «Мен тәуелсіз елдің ұрпағымын»
________________________________________________

___________________________________________________
__________________________________________________

 «Қашқынның ауылы»
1. «Қашқынның ауылы» өлеңін түсініп оқы.
2. Бұл өлең арқылы ақынның қандай сезімін байқадың?
________________________________________________

___________________________________________________
___________________________________________________

3. Өлеңнің идеялық мазмұнын тап.
________________________________________________

___________________________________________________
___________________________________________________

4. «Ақсақ  киік» өлеңінің жазылу тарихы туралы ақпарат 
жина.______________________________________________
___________________________________________________
__________________________________________________

5. «Тар жол тайғақ кешу» романынан үзінді оқы. Алған 
әсерің.

________________________________________________



95

___________________________________________________
__________________________________________________

«Сыр сандық»
1. «Сыр сандық» өлеңін түсініп оқы.
2. «Дос» сөзін топтастыр.

3. Өлеңдегі айшықты сөздер мен сөз тіркестерін 
пайдалананып шығарма не ойтолғау жазыңдар.

Тіркестер мен айшықты сөздер: нағыз дос, сымбатты 
тау, құзды шат, аққан су, сылдыраған бұлақ, шың басы, 
алтын жазу, қымбат жасау, сыр перне, алтын сарай, сұлу 
сым, т.б.

________________________________________________
___________________________________________________

4. «Сыр сандық» өлеңінің жазылу тарихы туралы 
мұғалімнің көмегімен ақпарат жина.

________________________________________________
___________________________________________________

Лирикалық кейіпкер – өлеңдегі ішкі сезімін, көңіл-
күйін білдіретін ақынның өз бейнесі,жиынтық образы.

 Символ (рәміз) – әдебиетте ойды астарлап суреттейтін 
ерекше балама бейне.

5. «Сыр сандық» өлеңі желісімен психологиялық  
тренинг тапсырмалар:

а) Достық деген не?
ә) Жақсы досты қалай  табамыз?
б Нағыз достықты жасауға бола ма?
в) Ата-анаңмен ақылдасасың ба?
г) Дос қатесін кешіруге,түзеуге бола ма?
(Оқушы ойларын тыңдау немесе жаздырту).

 
Дос 

6. «Досқа айтылар сыр» ішкі толғаныстарын  монолог 
ретінде қағаз бетіне түсіру.

________________________________________________
___________________________________________________
___________________________________________________
__________________________________________________

«Аспанда» және «Біз»
1. «Аспанда» және «Біз» өлеңдерін түсініп оқы.
2. «Өмір» сөзін топтастыр.

3. Өлеңді қара сөзбен түсіндір.
4. Ақын поэтикасында орын алатын образ-рәміздерді тап.
________________________________________________

___________________________________________________
___________________________________________________

«Жұмыскерлерге»
1.«Жұмыскерлерге» өлеңін түсініп оқы.
2.Жұмыскер деп кімді айтамыз?
________________________________________________

___________________________________________________
___________________________________________________

3. Осы өлең арқылы қандай еңбек адамын көре аласың?
________________________________________________

___________________________________________________
__________________________________________________

4. Өлең несімен құнды?
________________________________________________

___________________________________________________

 
Өмір 

Сәкен туралы өнер адамдарының ойлары мен пікірлері
________________________________________________

___________________________________________________
___________________________________________________

Ақын өлеңдеріндегі еңбек тақырыбы: «Бұлшық ет», 
«Біздің Сәуле», «Сәрсен».

1. «Бұлшық ет», «Біздің Сәуле», «Сәрсен»  өлеңдерін 
түсініп оқы.

2. Өлеңдегі күрескерлер бейнесін тап.
________________________________________________

__________________________________________________
3. Өлеңнің идеясы мен мазмұны.
________________________________________________

___________________________________________________
__________________________________________________

Өлең жолдарын қалай түсінгендеріңді жазыңдар.
________________________________________________

___________________________________________________
___________________________________________________

Зерттеу жұмысы
(Мұражайға саяхат)

«Сәкен жүріп өткен тар жол, тайғақ кешулер»
________________________________________________

___________________________________________________
__________________________________________________
«Ананың хаты», «Анаға жауап», «Ауыл байғұс, мінекей»

1. «Ананың хаты», «Анаға жауап», «Ауыл байғұс, 
мінекей» өлеңдерін түсініп оқы.

2. «Ана» сөзін топтастыр.

 
Ана 

3. Осы өлеңде  ақынның анасына деген махаббаты қалай 
берілген?

________________________________________________
___________________________________________________

4. Ақынның туған жерге деген, анаға деген сағынышын 
тауып оқы.

________________________________________________
___________________________________________________

Өлеңде кім туралы
айтылады?

Анасы кімге хат
жазған?

Ананың көңіл-күйі
қандай?

 «Анамның хаты», «Анаға жауап» өлеңдері бойынша 
дәйекті шағын мінездеме.

Тақырып Бөлімнің аты Өлеңнен үзінді Мінездеме

«Ардағы ауылымның – Сәкен аға»
1. «Ардағы ауылымның – Сәкен аға» тақырыбына әдеби-

драмалық-музыкалық қойылымға сценарий жаз.
________________________________________________

___________________________________________________
Сәкен өлеңдерінің құрылысы

1. Өзі сүйіп оқитын бір көркем туындыны мұғалім жатқа 
оқиды.

Осы шығарманы тыңдап отырғанда көз алдыңа нені 
елестетеді? Осы шығармадан алған әсеріңді  сөзбен, 
суретпен жеткіз.

Сұрақ-жауап:
а) Сені толғанысқа, тебіреніске әкелген ненің әсері?
ә) Өз тебіренісіңді қалай жеткіздің? (Егер оқушы алған 

әсерін суретпен жеткізген болса, сол сурет туындысын 
сөзбен айтып қорғап шығу керек).

2. Өзіңе ұнаған бір өлеңіне сатылай кешенді талдау жаса.
Сәкен жайлы не жазылды?
Жоба тақырыптары:
1.«Сәкен – тұғыры биік тұлға».
2. «Сәкеннің      қазақ поэзиясына қосқан  жаңалығы».
3.«Сәкен және ол туралы аңыздар мен ақиқаттар».                      
Сыныптан тыс оқуға ұсынылған шығармалардың 

тізімі
(Мұғалім ұсынған шығармалар тізімін жазып қой)

________________________________________________
___________________________________________________
__________________________________________________

Тест сұрақтары.
1. «Сыр сандық» кімнің өлеңі?
а) Сәкен;            ә) Ілияс;       б) Абай.
2. Сәкеннің шын есімі:
а) Ибраһим;       ә) Шоқан;    б) Сәдуақас.
3. Сәкен достық туралы қай өлеңінде жазды?
а) «Тұлпарым»;     ә) «Сыр сандық»;    б) «Көкшетау».
4. Сәкентанушы ғалым кім?
а) Тұрсынбек Кәкішов;       ә) Серік Қирабаев;       
б) Ахмет Байтұрсынұлы.
5. Сәкеннің туған жерін ата.
а) Жетісу өңірі;    ә) Ақмола облысы;   б) Семей өңірі.
6. Сәкен Сейфуллин қашан ақталды?
а) 1917 жылы;      ә) 1980 жылы;     б) 1957 жылы.
7. Сәкен Сейфуллин кім?
а) лирик ақын, композитор;  ә) суретші, ғалым; 
б) автор, тұлпар, күйші.
8. «Өткен күндер» жинағының авторын анықтаңыз.
а) Сәкен Сейфуллин;  ә) Жамбыл;  б) Ғ.Мүсірепов.

Өнеге сағаты                                                      
Гүлайым СҰЛТАНГЕРЕЕВА,

Ыбырай Алтынсарин атындағы жалпы 
орта білім беретін мектептің мұғалімі.     

                                                      Батыс Қазақстан облысы, 
Тасқала ауданы. 

АРДАҚТАЙЫҚ АНАНЫ
(5-сыныпта аналар мейрамына байланысты өткен 

мерекелік шара)

Мақсаты: оқушыларды аналарды ардақтауға баулу, 
аналарды балалары жүрген ортамен жақын таныстыру, 
оқушылардың анасы мен ұстаздарына мерекелік тартуы, 
оқушы, ата-ана, ұстаз ынтымақтастығы. Қатысқандар: 
аналар, оқушылар, ұстаздар.

Жүргізуші: - Қазақтың ұлы ақыны – Абайдың «Адамның 
адамшылығы ақыл, ғылым, жақсы ата-ана, жақсы құрбы, 
жақсы ұстаздан болады» дегені қандай көркемдікпен 
айтылған! Балаларыңыз қандай білім ордасында ғылым 
негізін біліп, қандай құрбы достарының ортасында жүр, 
ұстаздардың қандай адамдар екенін  таныту ретінде және 
алда келе жатқан мерекелеріңізбен құттықтау мақсатымен 
осы сынып сағатына шақырып отырмыз. Қош келдіңіздер!

Хор: «Ана туралы жыр».
Жүргізуші: - «Ата-ана қадірін білмеген халық қадірін 

білмес» деген екен жазушы Ғабиден Мұстафин. Шынында 
да, бізге осы жарық дүниені сыйлаған жан кім? Анамыз! Ал 
сонда ең жақын адамды қадірлей де қастерлей білеміз бе? 
Ризалығымызды күнделікті көрсетіп, білдіріп отырмыз ба? 
Біз оны «ой+сөз+іс=анаға» деген махаббат формуласымен 
білдіре аламыз. Жақынына жақсылық жасай алмаған 
басқаны (қоршаған ортаны, халқын) жарылқай қоймас. 
Өткен сабақта балаларыңыз «Анаға хат» атты шығарма 
жазды, сол жазғандарынан үзінді тыңдаңыздар.

(Оқушылар шығармасынан үзінді оқылады).

Ана тақырыбына ән шашу.
Аналар сайысы (ән жалғасын табу).
«Кім болғым келеді келешекте?» ойыны. Ана мен баланың 

байланысын, баласының кім болатынын, болашақта қандай 
мамандықты қалайтынын білу.

№ Негізгі көмекші сөз Мектеп, білім Жақсы маман
1 Аудармашы
2 Қаржыгер
3 Банкир
4 Әскери адам
5 Әнші
6 Жұрналист
7 Полиглот
8 Зерттеуші
9 Биші
10 Жазушы
11 Полиция қызметкері
12 Экономист
13 Инженер
14 Кеден қызметкері
15 Заңгер
16 Технолог
17 Шаштараз
18 Ұшқыш
№ Мамандық атауы Ата-ана Оқушы

Поэзиялық сәлем. Ана тақырыбына өлеңдер оқылады.
Мақал-мәтел жарысы. 
1. Ананың сүті – бал, баланың тілі – бал. 2. Ана сүтін 

ақтамағанды ешкім жақтамайды. 3. Ердің анасы – елдің 
анасы. 4. Анаға баланың алалығы жоқ. 5.  Ағайын – алтау, ана 
– біреу. 6. Ағайынның алтын сарайынан анамның жыртық 
лашығы артық. 7. Ана жақсылығын ауырсаң білерсің. 8. 
Баланың ұяты – әкеге, қыздың ұяты – шешеге. 9. Әке көрген 
оқ жонар, ана көрген тон пішер. 10. Күннің шуағы жылы, 
ананың құшағы жылы.

Еңбек жеңісі. Әр оқушы анасына сыйлық тапсырады. 
Ол балалардың өз қолдарымен жасалған бұйымдары болуы 
қажет. Мақсат: кішкентайынан еңбекке баулу.

Қорытынды сөз.    

Сыныптан тыс тәлім

Гүлжәмила ҚАРЖАУБАЙ,
Атырау облысының

Қызылқоға ауданындағы
«Миялы» орта мектебінің

мұғалімі.                                                                               

«ОЛАР ДА БҰЛ ҚАСЫМДЫ БІР 
БАЙҚАСЫН»

(Зияткерлік  олимпиада)

Мақсаты: оқушылардың қазақ тілі мен әдебиеті пәнінен 
алған білімдерінің тиянақтылығын, Қасым Аманжоловтың 
өмірі мен шығармашылығы туралы білімдерінің жүйелілігін 
анықтау.

Түрі: зияткерлік олимпиада. Әдісі: сұрақ-жауап, 
ізденушілік. Көрнекілігі: Қасым Аманжоловтың портреті. 
Құрал-жабдығы: интерактивті тақта.

Өткізу барысы.
І. Ұйымдастыру: оқушылармен сәлемдесу; топқа бөлу, 

топ басыларын сайлау; шартын түсіндіру.
І кезең. «Білгіш болсаң – айтып көр».
Әр топ мүшелерінің әрқайсысына жеке сұрақ қойылады. 

Сұраққа «иә», «жоқ» деп жауап беріледі. 1 сұрақ 1 ұпай 
болып есептелінеді.

І топқа:
1. «У» дыбысы дауысты дыбысқа жата ма? (иә). 2. 

Етістіктен сын есім жасала ма? (иә). 3. Піл көтермегенді тіл 
көтере ме? (иә). 4. Жіктік жалғауына екпін түсе ме? (жоқ). 
5. Қасым Аманжолов Атырау облысында дүниеге келген бе? 
(жоқ). 6. Қасым көркем аударма ісімен айналысқан ба? (иә). 
7. Қасым КСРО-Германия соғысына қатысқан ба? (иә). 8. 

Ленинградтағы орман шаруашылығы институтын бітірген 
бе? (жоқ).

ІІ топқа:
1. Дауыссыз дыбыс жеке тұрып буын құрай ала ма? (жоқ). 

2. Сан есімнен баяндауыш жасала ма? (иә). 3. Көсемшенің 
-ғалы, -гелі жұрнақтары жіктеле ме? (жоқ). 4. Лексика тіл 
дыбыстарын зерттей ме? (жоқ). 5. Қасым Аманжоловтың 
әні бар ма? (иә). 6. Қасым мен Абай кездескен бе? (жоқ). 7. 
Қасымның әншілік, әртістік өнерге бейімі болған ба? (иә). 8. 
Қасым мұғалімдік қызмет атқарған ба? (жоқ).

ІІ кезең. «Жүйрік болсаң – шауып көр».
Сұрақ жалпы топқа қойылады, білетіндері жауап береді.
І топқа:
1. «Ер Тарғын» жырында кездесетін жырау  (Сыпыра 

жырау). 2. Қазақтың ұлы педагогы, ағартушы-ғалым ( 
Ыбырай Алтынсарин). 3.Абайдың қайғысын ұлғайтып 
көрсететін өлеңдері (Әбдірахман өліміне арнау өлеңдері). 4. 
«Мөлдірім» әнінің авторы, жергілікті сазгер (Қ.Ізекенов). 5. 
Мақалды жалғастыр. «Ел іші – .....» (алтын бесік). 6. Қасым 
Аманжоловтың туған жері (Қарағанды облысы, Қарқаралы 
ауданы, Қызыл ауылы). 7. Ағасы Қасымды қай интернатқа 
орналастырды? (Семей). 8. 1930 ж. қай газетте жұмыс 
атқарды? («Лениншіл жас»). 9. Тұңғыш өлеңдер жинағы 
(«Өмір сыры»). 10. Қай жылы әскер қатарына шақырылды? 
(1941). 11. Ақынның бес бөлімнен тұратын ұзақ толғауы 
(«Елге хат»). 12. Лермонтовтан аударған драмасы 
(«Маскарад»). 13. 1946 жылы неше өлең жазды? (26). 14. 
1941-1945 жылдардағы соғыс тақырыбына жазған ақын 
туралы поэмасы («Ақын өлімі туралы аңыз»). 15. Қасымның 
алғашқы поэмалары («Құпия қыз», «Бикеш»).

ІІ топқа:
1. «Қарға бойлы» атанған жырау (Қазтуған). 2. 

Жеріміздегі Исатай Тайманұлының 220 жылдығы тойланған 



104

жер (Тайман жалы). 3. «Мен қазақпын» деп жар салған ақын 
(Ж.Молдағалиев). 4. «Мыңмен жалғыз алысқан қай ақын»? 
(Абай). 5. Абайдың неше қара сөзі бар? (45). 6. Қасым 
Аманжоловтың туған жылы (1911). 7. 1935-1936 жылдары 
қай қалада театрда қызмет етті? (Орал). 8. Жұрттың көбі 
жатқа білетін толғауы («Өзім туралы»). 9. Пушкиннен 
аударған поэмасы («Полтава»). 10. Қасым қандай музыкалық 
аспаптарда ойнай білген? (домбыра,мандолина). 11. Ақын 
«Василий Теркинді» кімнен аударды? (А.Твардовский). 
12. «Таңдамалы шығармалары» қай жылы жарық көрді? 
(1952). 13. Әбділда Тәжібаевтың  ақын еңбегін бағалаған 
мақаласының атауы (Дауылды жырлар). 14. Мал дәрігерлік 
техникумды қайда оқыды? (Семей). 15. Орал қаласында қай 
газетте қызмет атқарады? («Екпінді құрылыс»).

ІІІ кезең. «Бәйгеге барар жолда».
Топ басыларына сұрақ қойылады және кілтті сөздер 

беріледі. Егер топ басшысы жауап бере алмаса, келесі топ 
басшысына мүмкіндік беріледі. 1 сұрақ 10 ұпай болып 
есептеледі. 

1. Қасымның ерлік өмірдің ғажайып жасампаз қуат- күші 
бар өзіндік әлем екенін суреттеген поэмасы. Кілтті сөздер: 
Қиыр Шығыс, ақын, аңыз. Жауабы: «Ақын өлімі туралы 
аңыз».

2. Ақынның философиялық пайымдау мен эстетикалық  
мұратының ерекшелігін көрсететін өлеңі. Кілтті сөздер: 
табиғат, шың, күнге табыну. Жауабы: «Хантәңірі».

3. Заман шындығын, лирикалық кейіпкердің тебіренісін 
бейнелейтін, «Арманым бар ма, өлсем бір көріп, қайда екен, 
қайда, ......?» деген жолдар кездесетін әні. Кілтті сөздер: 
майдан, жас көңіл, көрсетпей жүзін, естіртпей сөзін, қыз. 
Жауабы: «Дариға, сол қыз».

4. Ақынның өз өмір жолын ой елегінен өткізуі, өз 
табиғатын тануға және танытуға деген талпынысы, алдағы 

болашақ күнге деген үміті суреттелетін өлеңі. Кілтті сөздер: 
Қасым, жүз ойлану, мың толғану. Жауабы: «Өзім туралы».

(Екі топтан екі оқушы «Өзім туралы» және «Дариға, сол 
қыз» әндерін орындады.) 

Қорытындылау. Топтардың берген жауаптарының 
ұпай санына қарап жеңімпаз топты және жақсы қатысқан 
жекелеген топ мүшелерін марапаттау.  

Арайлым ИБРАЕВА,
«Қарасу» жалпы орта білім

беретін мектебінің мұғалімі.
Павлодар облысы,
Екібастұз қаласы,

«Бесқауға» ауылы.

ТАУ ТҰЛҒАЛЫ ТАЛАНТ

Мақсаты: ақиық ақынның өмірінен мағлұмат, 
өлеңдерімен таныстыру, Мұқағали Мақатаев поэзиясының 
халыққа кең таралуының және оның өлеңдерінің сыры 
неде екенін таныту, ақын шығармалары арқылы шындыққа, 
адалдыққа, әдемілікке тәрбиелеу.

Балалар екі топқа бөлінеді: «Аманат», «Мұрагер».
Сайыс бөлімдері.
І. «Поэзия минуты» (Ақынның өлеңдерін мәнерлеп оқу)
ІІ. «Мұқағали әлемі» (Мұқағали өмірінен естеліктер 

оқу)
ІІІ. «Білгенге – маржан» (Сұрақтарға жауап беру)
IV. «Құлақтан кіріп бойды алар» (Ақынның әндерін 

орындау).

V. Қызықты тапсырмалар.
VI.  «Ақынға арнау» (Оқушылар шығармашылығы).
Мұғалімнің кіріспе сөзді айтуы. 
Сайыс салтанаты ақынның сөзіне жазылған  

«Саржайлауым» әнімен ашылады.
1-жүргізуші: - Бүгінгі «Тау тұлғалы талант» атты әдеби-

сазды поэзия сайысымызда мектептің 5-10-сыныптарының 
оқушылары «Мұрагер» және «Аманат» атты екі  топ болып  
өз шығармашылығы мен ынта-жігерлерін танытпақшы. 
Ендеше, сөз кезегі өздеріңізде, алдымен топ басшылары 
өздері  дайындаған  ұрандарымен таныстырып өтсін. 

2-жүргізуші: - Өлең – өнер! Оны туа біткен дарын иесі, 
шын талант қана дүниеге әкеледі, жүрек пен сезімнің отына 
орап ақ қағазға түсіреді.

Ақынның өлеңдері талай болашақтарға көшеді. Ендеше, 
сол жадымызда мәңгілік жаңғыратын жыр жолдарына құлақ 
салайық: «Поэзия минуты».

1-жүргізуші: - Қазақ поэзиясының аспанында ерекше 
нұрланып, жанып, жарқырап өткен біртуар ақын Мұқағали 
Мақатаев бүгінгі күнде 81 жасқа толатын еді. Құдіретті 
поэзияның тас қалаушысы атанған Мұқағали Мақатаевтың 
туған күнін неге тойламасқа? 

Сайысымыздың келесі ІІ бөлімі «Мұқағали әлемі» деп 
аталады. Топ мүшелері ақын өмірі жайлы естеліктер айтады.

Ән. «Есіңе мені алғайсың». Орындайтын: Манархан 
Раушан.       

2-жүргізуші: - Келесі ІІІ бөлім: «Білгенге – маржан.
1. Ақын қай жылы, қай жерде дүниеге келді? 2. Тұңғыш 

өлеңдер жинағы қай жылы шықты? («Ильич», 1964). 3. 
Ақынның азан шақырып қойған толық аты. 4. Ақынның жары 
кім? 5. Ақынның үш бақытын ата. (Халқы, Тілі, Отаны). 6. 
Ақын неше жасында өмірден өтті? 7. Ақынның композитор 
досы кім? (Нұрғиса Тілендиев). 8. Ақынның ауылдас досы 

кім?  (Әбдіке Асанов, 10 жыл бірге оқыған).
1-жүргізуші: - Мұқағали ақынның поэзиясы бүгінде әнге 

айналды. Оның сөзіне жазылған әндер қаншама. Әндері 
халық жүрегінен берік орын алып, қуанышы  мен қайғысын 
бөлісетін жан серігіне айналды. 

Сайысымыздың келесі ІV бөлімінде әнге кезекті берейік. 
Әр топ ақынның өлеңіне жазылған екі-үш әнді орындайды.  

2-жүргізуші: - Келесі V бөлім «Қызықты тапсырма-
лар» деп аталады. Мына конверт  ішіне түрлі  тапсырмалар 
жасырылған. Сол тапсырмаларға жылдамдық танытып 
жауап беру керек.

1-тапсырма. Мұқағали Мақатаев кім? (ойтолғау)
2-тапсырма Ән жазылған өлеңдерін ата («Сәби болғым 

келеді», «Дариға, домбырамды берші маған», «Сүйікті 
мектебім», «Қаздар қайтып барады», «Наурыз айы туғанда», 
«Фариза, Фаризажан, Фариза қыз», «Отыздан асып 
барамын», «Күрең күз», т.б).

3-тапсырма. «Өмір – өзен» кітабы қай жылы, қайда 
жарық көрді? Мұқағали қай жылы, қайда қайтыс болды?

4-тапсырма. Ғасырлар тоғысында Мұқағали ақынға 
қандай атақ берілді? 

VІ бөлімде өмірден от болып өткен жалынды ақынға әр 
топ өз арнау өлеңдерін оқиды. 

МҰҚАҒАЛИ

               Көп көрсе де өмірді жолы бұлтақ,
               Көп кешсе де тірлікті күні бұрқақ,
               Мұқағали ақындай тау тұлғалы
               Азаматқа еліктеп өсер ұрпақ!

Жас маманға жәрдем   

 Бибігүл ЕЛЕУСІЗОВА, 
«Мағжан Жұмабаев атындағы  
№19 орта мектеп-гимназиясы

 мектепке дейінгі шағын орталығымен»
 мемлекеттік мекемесінің мұғалімі. 

Талдықорған қаласы.

ЖАңА ТЕХНОЛОГИя 
ЭЛЕМЕНТТЕРІН ҚОЛДАНУ

Білім берудің мазмұнына енгізіліп жатқан өзгерістер 
мен жаңалықтардың барлығы да ғылым негіздері бойынша 
білімді меңгертумен қатар, оқытуды дараландыруға жағдай 
жасау арқылы, оқушылардың жеке және жас ерекшеліктерін 
ескере отырып, қажеттіліктері мен қызығуларына сай білім 
беруге бағытталып отыр.

Мен де өз сабағымда қолданған жаңа технология туралы 
айта кетсем деймін. «Қос сөздер» тақырыбын Д.Эльконин 
мен В.Давыдовтың «Дамыта оқыту технологиясы», 
Ә.Нұрпейісовтің «Қан мен тер» романынан алынған 
үзінді – «Балықшылар» әңгімесін Марал Жанпейісованың 
«Модульдік оқыту» технологиясы негізінде, «Ертегілер», 
«Есімшенің сөйлемдегі қызметі» «Одағайды оқыту», т.б. 
сабақтарымды сын тұрғысынан ойлау стратегиялары, 
Жауынбай Қараевтың «Деңгейлеп саралап оқыту», т.б. жаңа 
технология элементтерін қолдану арқылы өткізудемін.

Әбдіжәміл Нұрпейісовтің «Қан мен тер» романынан 
алынған «Балықшылар» атты үзінді әңгімені Марал 
Жанпейісованың «Модульдік оқыту» технологиясы 
бойынша өткіздім. Бұл үзінді әңгіме  3 сағатқа бөлінген.

Бөлімі.
              Сабақ саны 
Әдістер

Модуль мазмұны

Кіріспе. 1-сабақ.
Шолу.

1. Әбдіжәміл Нұрпейісовтің 
өмірі мен шығармашылығы
2. «Балықшылар» әңгімесі

Сөйлесу. 2-сабақ. 
Әңгімелеу, түсініктеме.
«Кім тапқыр?» ойыны.

1. Әңгімедегі басты 
көріністерді табу
2. Табиғат апатымен арпалыс
3. Түсініксіз сөздермен жұмыс

Қорытынды. 3-сабақ. 
Талдау. 
«Түсін мені» ойыны.
Шығармашылық 
ізденіс.

1. Шығарманың 
композициялық элементтері.
2. «Кейіпкер келбеті»
3. а/ Арал тағдыры; 
ә/ Табиғат апаттары; 
б/ Өнерімен тамсандырған.

3-сабақ қорытындылау болғандықтан «Талдауда» 
оқушылар шығарманың композициялық құрылымына 
күрделі жоспар құрып, әңгіменің әр бөліміне тақырып 
қойды.

«Түсін мені» ойыны оқушыларды сергіту мақсатында 
тиімді қолданылды. Әңгімедегі кейіпкер келбетінің есімі 
жазылған қағаз топ бастаушысына беріледі, ол топтың 
қалған мүшелеріне кейіпкер есімін атамай, оның бойындағы 
қасиеттерін сипаттайды. Топ мүшелері әңгімедегі кейіпкер-
дің кім екендігін, іс-әрекетінің қай сәтте бейнеленгенін 
әңгімелейді. Ал шығармашылық ізденісте осы шығарма 
бойынша түсірілген фильмдегі өнер майталмандары туралы 
сөз қозғайды. 

«Қос сөздер» тақырыбы бойынша өткізген сабағымда 
қолданған жаңа технология «Дамыта оқытудың», СТО-
ның Венн диаграммасы, Инсерт таблицасы арқылы және 
«Адасқан қос сөздер», «Сыңарын тап» ойындары арқылы 
оқушылардың білімді меңгеруге деген құлшынысы біршама 
артты.

«Адасқан қос сөздер» ойыны. Әліпбилік тізбек қатарынан 
қайталама қос сөздерді табу.

аэбвгтаудежзикқтау
лмнңкөреопрскөрет
«Сыңарын тап» ойыны.
Алуан-...    Жылмың-...  Ет-...
... -қу     ...-әдемі  ...-жұлт
Венн диаграммасы

Қос сөздер Ұқсастығы Біріккен сөздер
Дефис арқылы 

жазылады 
Күрделі сөздер Бірігіп жазылады

Осылайша жаңа технология элементтерін қолдана 
отырып сабақтарды шығармашылықпен өткізудемін.

Лаура ТӨЛЕУОВА,
М.Х.Дулати атындағы 

Тараз мемлекеттік
 университетінің магистрі.

АХМЕТ БАЙТҰРСЫНҰЛЫ 
МАҚАЛАЛАРЫНДАҒЫ                

ОҚУ-БІЛІМ
Ахмет Байтұрсынұлы 1912-1915 жылдар аралығында 

отыз шақты мақала жазған. 1913 жылы ол «Қазақша оқу 
жайынан», «Оқу жайы», «Білім жарысы», «Білім жарысы 
хақында», «Орысша оқушылар», «Оқыту жайынан» атты 
мақалалар жазды.

Қазақ балаларының болашағы – қазақ мектептерінде. 
Әрбір маман иесі өз деңгейінде жұмыс істеуі қажет. Осы 
орайда Ахмет Байтұрсынұлы қазақ балаларын оқытуда 
мұғалімдердің екі кемшілігін айқын көрсетті. 1. Қазақ 
мұғалімдері түгіл ноғай мұғалімдерінің көбі дыбыс айыру 
жағына шорқақ көрінеді. Дыбысты жақсы білмей, балаға 

дұрыс білім берілмейді. Қазақ тілінде неше дыбыс бар екенін 
білмейді және олардың қалай дыбысталатынын ажырата 
алмайды. 2. Мұғалімдер оқуды дыбыспен жаттықтыруды 
бастамайды. Дыбыспен жаттықтырудың оқуды, жазуды 
жеңілдететінін білмеді. 

Дыбыспен балаларды жаттықтыру – оқу мен жазуды 
үйретудің негізі, істің басы түзу болса, барысы да түзу 
болатынын анықтады.

Мақалада сол кезеңдегі оқудың бірнеше жетістіктері 
мен кемшіліктерін дәл көрсетті. Жетістіктері: 1) қазақ 
балаларының қазақ мектебінде білім ала бастауы; 2) қазақ 
әліпбиі арқылы қазақша білім алуы; 3) сол білім негізінде 
бір кәсіпті игеруі; 4) бастауыш мектептердің пайда болуы; 5) 
жас мамандардың мұғалім мамандықтарын алуы; 6) қазақша 
оқу жайында насихат жүргізіле бастауы.

Кемшіліктері: 1) қазақ мектептерінің өте аз болуы; 2) 
бағдарламалардың жасақталмауы; 3) қазақша кітаптардың 
жоқтығы; 4) қазақ мектептеріне қарағанда орыс мектеп-
теріне көп көңіл бөлінетіндігі; 5) мұғалімдердің әлі де дайын-
дықтарының төмендігі; 6) арнайы мамандарды даярлайтын 
педучилищелердің болмауы.

Ахмет Байтұрсынұлы былай деп жазады: «Бала оқытуын 
жақсы білейін деген адам, әуелі, балаларға үйрететін 
нәрселерін өзі жақсы білерге керек, екінші, баланың 
табиғатын біліп, көңіл сарайын танитын адам боларға керек. 
Оны білуге баланың туғаннан бастап, өсіп жеткенше тәнімен 
қатар ақылы қалай кіретін жолын білерге керек. Баланың 
ісіне, түсіне қарап ішкі халінен хабар аларлық болу керек».

Ғалым бұрын айтқан пікірінен тағы да келтіріп, үдетіп 
беру машығынан таймай: «Орысша оқу орыс қолтығында 
тұрған жұртқа керек, керек болғанда, қазақша оқығанның 
үстіне керек. Қазақша оқи, жаза білген соң, шама келсе, 
орысша білу қажет» деп тағы пысықтай түседі. Мұғалім 

мәдениеті, білімі, оқыту әдісінің жолдары талданады.
ХХ ғасырдың бас шегінде баспа ісі дамыған жоқ. 

Оқулық басатын машиналардың болмағандығынан қазақша 
оқулықтар басылмады. Ғалым оқу үш жақты үдеріс екенін 
атап көрсетті: 1) бағдарлама, 2) оқулық, 3) мұғалім. Мұғалім 
туралы Ахаңның мынадай бір пікірі бар: «Мұғалімдік оңай 
нәрсе емес».

Ахмет Байтұрсынұлы бір сөзінде мұғалімдердің 
білімділігі арқылы халықтың ілгері дамитынын, қазақтардың 
бір кәсіп игеретіндігін айтқан. Әуелі адам баласы болыс, би, 
мұғалім болмай тұрып білімді игеруі қажет. Білімді игермей 
маман бола алмайсың. Қазақ ісіндегі неше түрлі кемшіліктің 
көбі оқумен ғана түзеледі. Болашақ оқыған жастардың 
қолында екенін сол кезде-ақ айтып кеткен. 

Ахмет Байтұрсынұлының ақын, публицист, ғалым, 
қоғам қайраткері санатында жасаған барлық еңбегі, тартқан 
қорлық, көрген азабы, болашаққа сенген үміт-арманы 
– баршасы туған халқы үшін қасықтай қаны қалғанша 
қалтқысыз қызмет етуге арналған.

                                                                          Шырын ЖИРЕНОВА,
                                                                                 Алматы қаласындағы

№104 жалпы білім беретін
мектептің мұғалімі.

ЕТІСТІК
(2-сынып)

Сабақтың мақсаты: білімділік – тіл білімі саласындағы 
сөз таптары деген ұғым туралы, оның ішінде етістік 
жөнінде теориялық тұрғыдан жан-жақты мағлұмат беру; 
дамытушылық – оқушылардың ойлау қабілеттері мен 

сөйлеу тілдерін дамыту, әдеби нормаға сәйкес сөйлеуге,  
ұлттық тілдің құндылықтарын бағалай  білуге, құрметтеуге  
үйрету; тәрбиелік – оқушыларды имандылыққа, 
адамгершілікке, мәдениетті сөйлеуге, ана тілін құрметтеуге 
тәрбиелеу. 

Түрі: аралас сабақ. Әдісі: түсіндіру, сұрақ-жауап, ой 
қозғау, жаттығу жұмыстары. Көрнекілігі: интерактивті 
тақта, тақырыптық кестелер, слайдтар. Пәнаралық 
байланыс: ана тілі, дүниетану. 

Сабақтың барысы.
Ұйымдастыру: сәлемдесу, оқушыларды түгелдеу, 

сабаққа дайындығын қадағалау.
Үй тапсырмасын сұрау  4-жаттығу. Дәптерлерін қарап 

шығу.
Жаңа сабақ. Өтілген тақырыпты топтастыру әдісі 

арқылы қайталау, жаңа сабақпен байланыстыру. «Данышпан 
қария». Баяғы бір заманда ақылгөй, білімді, данышпан қария 
өмір сүріпті. Қарияның тоғыз ұлы болыпты. Олар: Зат есім, 
Сын есім, Сан есім, Етістік, Одағай, Үстеу, Шылау, Есімдік, 
Еліктеу сөздер...

Сөз таптары деген ұғымды түсіндіру, сөз таптарымен 
таныстыру. 

Заттың қимылын, іс-әрекетін білдіретін сөздерді етістік 
дейміз. Етістік сөз табы не істеді, қайтті, не қылды деген 
сұрақтарға жауап береді.

Оқулықпен жұмыс. 1-жаттығу. Мәтінді түсініп оқып, 
етістіктерді теріп жазу. 2-жаттығу (өздік жұмыс). Жұмбақты 
көшіріп жазу, етістіктерді тауып сұрақ қою.

Сергіту сәті. 
3-жаттығу (ауызша). Өлеңді мәнерлеп оқу, етістіктерді 

тауып сұрақ қою.
4-жаттығу. Көп нүктенің орнына тиісті етістіктерді 

тауып жазу.

Ой толғаныс: «Ағаш бүршігі». 
- Балалар, көктемде қандай өзгерістер болады? (Күн 

жылынады, қар ериді, ағаштар бүршік жарады, құстар ұшып 
келеді т.б.)

- Олай болса, балалар, біз де мына ағашымызды 
бүршіктендірейікші. Бүршіктердің артында сұрақтар 
берілген. Егер сол сұраққа дұрыс жауап берсеңдер, 
бүршіктерді  ағашқа қондыра аласыңдар. 

1. Қазақ тілінде қанша сөз табы бар? 2. Зат есім деген не? 
3. Зат есімнің сұрақтары. 4. Жалқы есім деген не? 5. Жалпы 
есім деген не? 6. Зат есімнің қанша түрін білесің? 7. Етістік 
деген не? 8. Етістіктің сұрақтары. 9. Етістік нешеге бөлінеді? 
10. Дара етістік деген не? 11. Күрделі етістік деген не?

Үйге тапсырма: 5-жаттығу.

Ерназар ҚИСАХМЕТОВ,
Құрманғазы атындағы 

жалпы орта білім беретін 
мектеп-балабақшасының мұғалімі.

Батыс Қазақстан облысы,
Бөкейордасы ауданы.

ЫБЫРАЙДЫң ПРОЗАЛЫҚ 
ШЫҒАРМАЛАРЫ

(10-сынып)

Сабақ мақсаты: а) Ыбырай шығармаларымен жете 
танысу, әңгімелерінің көркемдік, тәрбиелік ерекшеліктерін 
тану; ә) шығармашылықпен жұмыс істеу дағдысын жетілдіру, 
зерттеушілік қабілетін дамыту, ойлау шеберлігін, сөйлеу 

мәдениетін жетілдіру; б) еңбексүйгіштікке, адамгершілік 
қасиеттерге тәрбиелеу, көркем әдебиетке сүйіспеншілігін 
арттыру.

Түрі: іздену-зерттеу сабағы. Әдісі: сұрақ-жауап, 
пікіралмасу, СТО стратегиялары. Көрнекілігі: 
Ы.Алтынсарин. «Таза бұлақ»; Ә.Ламашев «Ы.Алтынсарин 
және оның достары мен ізбасарлары». Техникалық 
көрнекілік: интерактивті тақта.

Сабақ барысы.
Ұйымдастыру.
Үй тапсырмасын тексеру.

Тест
1. Ыбырай Орынбор орыс-қазақ мектебін қалай 

бітірді?
а) бітірген жоқ;          ә) нашар;        б) орташа; 
в) жақсы;                    г) өте жақсы.
2. Алғашқы мектеп қайда, қай жылы ашылды?
а) Торғай, 1864 ж.;  ә) Ырғыз, 1887 ж.;  б) Орск, 1881 ж.;
в) Омбы, 1883 ж.;   г) Орда, 1841 ж.
3. Ыбырай «Қазақ хрестоматиясын» қай жылдары 

жазды?
а) 1841-50;                 ә) 1850-57;       б) 1876-79; 
в) 1879-83;                 г) 1884-89.
4. «Қазақ хрестоматиясы» қандай шығармамен 

басталады?
а) «Таза бұлақ»;     ә) «Кел, балалар, оқылық»; 
б) «Өнер, білім бар жұрттар»;  в) «Өзен»;  г) «Жомарт».
5. «Жаман жолдас» әңгімесін кімнен аударды?
а) И.Крылов;        ә) Л.Ушинский;         б) Л.Толстой; 
в) И.Паульсон;     г) Ф.Достоевский.
Жаңа сабақ.
 1. Асан деген бай баласы, Үсен деген жарлы баласы...
Бұл әңгімені білмейтін бірде-бір қазақ баласы жоқ. Олай 

болса, Ыбырай әңгімелеріне көңіл бөлейік.
2. Оқушылардың зерттеуі бойынша. Ыбырай 

әңгімелеріне сатылай кешенді талдау жасау:
1. «Атымтай Жомарт» әңгімесі мен «Аяз би» ертегісінің 

үндестігі.
2. «Қыпшақ Сейітқұл» әңгімесіндегі жазушы идеясының 

өміршеңдігі.
3. «Бақша ағаштары» әңгімесінің тәрбиелік мәні.
4. Ыбырай әңгімелерінің көркемдік ерекшелігі.
3. Проблемалық сұрақтар:
1. «Қанағат» сөзін қалай түсінесің?
2. «Мал берген иесіне күнәлі болармын деп қорқамын» 

деді. Мал берген иесі кім?
3. Күтімді кімнен күтесің? Абай өлеңдерінен үндестік 

іздеу.
4. Сейітқұл қайғысы мен Асан қайғы қайғысының 

байланысы.
5. «Он тоғызыншы қара сөздегі» «... Естілердің айтқан 

сөздерін ескеріп жүрген кісі өзі де есті болады...» деген 
жолдар Ыбырайдың қай әңгімесін еске түсіреді?

6. «Ауылда жұмыс жоқ» деген пікірмен келісесің бе?
4. Бекіту. 1. Ыбырай мен Абай үндестігін қалай түсінесің? 

2. Ыбырай – дала қоңырауы.
5. Үйге тапсырма: 1. Оқушылық деңгей. Ыбырай әң-

гімелерін мазмұндау. 2. Алгоритмдік деңгей. Ыбырай 
әңгімелеріне сатылай кешенді талдау. 3. «Мен таныған – 
Ыбырай» тақырыбында ойтолғау. 

Жанат ОМАРХАНОВА,
Абай атындағы мектеп-гимназияның 

мұғалімі.
Шығыс Қазақстан облысы,

Жарма ауданы,
«Қалбатау» ауылы.

СИНТАКСИС БІРЛІКТЕРІН 
ОҚЫТУДЫң ИННОВАЦИяЛЫҚ 

ӘДІСТЕРІ
Қай кезеңде, қай заманда болмасын мектептегі басты 

тұлға – мұғалім. Қазіргі заманның мұғалімі заман талабына 
сай білім беруге жаңалықпен қаруланған, оқытудың жаңа 
инновациялық технологияларын жете біліп, шебер қолдана 
алуы керек. Педагогика  ғылымының докторы Б.Баймұқанов 
жаңа технологияның әдіс-тәсілдеріне мынадай талаптар 
қояды: мұғалімнің оқыту кезінде билік жүргізу әдісінен 
арылуы; оқыту үрдісі кезінде сабақтағы басты тұлға білім 
беретін мұғалім емес, осы білімді қызыға қабылдауға дайын 
оқушы екендігі; балалардың оқуға деген ынтасын күшейту; 
өз дербестігін, белсенділігін дамыту; оқу-тәрбие жұмысын 
ұтымды жүргізу үшін баланың табиғи талабын, қасиетін 
дер кезінде айқындау [«Бастауыш мектеп», №8-9, 2000, 12-
бет].

Осы қағидалар негізінде сабақты жаңа инновациялық 
технология әдістерін қолдану арқылы жүргізу оқушының  
өзін-өзі дамытуына, өз біліміндегі олқылықтарды өзі 
тауып, өз сұрағына өзі жауап іздеп жан-жақты білім алуына 
көмектеседі.

Алынған жаңа білімді бекіту мақсатында жаңа жағдайда 
қолдану үшін қазақ тілі пәні сабақтарында тіл саласының әр 
түріне байланысты әр түрлі талдаудың түрлері қолданылады: 
фонетикалық талдаудың математикалық ықшамдалған 

үлгісі, лексико-грамматикалық мағынасына талдау, т.б.
Әріптестеріме үлгі ретінде сабақта өз тәжірибемде 

қолданып жүрген сөз тіркесі, сөз тіркесінің байланысу 
тәсілдері, байланысу түрлері мен сөз тіркесін білдіретін 
синтаксистік қатынастар туралы талдаудың тиімді тәсілін 
ұсынбақшымын.

Мәселен, «Оқушылар сабақта ақылды қоян туралы 
ертегіні ұйып тыңдады» деген сөйлемді алып, сөйлемдегі 
барлық жалғау түрлерін белгілеп шығамыз да, байланысу 

тәсіліне жіктейміз.
Оқушылар сабақта (жатыс септігінің жалғауы) ақылды қоян туралы 
ертегіні(табыс септігінің жалғауы) ұйып тыңдады (нөлдік форма – 
жатыс септігінің ІІІ жағы)

Байланысу тәсілдері Сөз тіркестері
1. Жалғау арқылы. жатыс, табыс септігінің жалғауы, 

жіктік жалғауының ІІІ жағы.
2. Орын тәртібі арқылы. ақылды қоян, ұйып тыңдады.
3. Септеулік шылау арқылы. қоян туралы.
4. Интонация арқылы. Оқушылар ...тыңдады (ұласпалы 

интонация).

Сөйлемді сөздердің байланысу тәсіліне толық жіктеп 
алған соң байланысу түрлерін анықтаймыз.

Байланысу түрлері Сөз тіркесі
1. Қиысу оқушылар ... тыңдады.
2. Матасу -
3. Меңгеру сабақта тыңдады, ертегіні тыңдады
4. Қабысу ақылды қоян
5. Жанасу ұйып тыңдады
Келесі кезекте сөз тіркесінің түрін және синтаксистік 

қатынастарды анықтаймыз.
Сөз тіркесі Сөз тіркесінің 

түрлері
Синтаксистік 
қатынастар

сабақта тыңдады. етістікті тіркес. толықтауыштық.
ертегіні тыңдады. етістікті тіркес. толықтауыштық.
ақылды қоян. есімді тіркес. анықтауыштық.
ұйып тыңдады. етістікті тіркес. пысықтауыштық.

Соңында сөйлем мүшесіне  талдап, сөйлемнің түрлерін 
анықтаймын. 

Оқушылар сабақта ақылды қоян туралы ертегіні ұйып 
тыңдады (Айтылу мақсатына қарай: хабарлы; құрылысына 
қарай: жай сөйлем, жақты, толымды, жайылма сөйлем).

Бұл талдаудың үлгісін орындағанда оқушы білгенінен 
білмегеніне, қарапайымнан күрделіге деген ұстанымды 
басшылыққа алып жүргізеді.

Талдаудың бұл түрі арқылы тілді оқытудың жүйелілігі 
мен ғылымилығын дәлелдейді; синтаксис саласы бойынша 
меңгеруге тиісті білім, білік, дағдыларының кешенді түрлерін 
меңгереді; оқу материалын қарапайымнан күрделіге қарай 
меңгереді; қайталау, қайталау арқылы есте сақтау, зерттеу, 
іздену, өз бетімен жұмыс істеу, қорытындылап диагностика 
жасау дағдыларын қалыптастырады.

Бақытгүл НАЙМАНБАЕВА,
Әл фараби атындағы 

№145 жалпы білім беретін 
мектептің мұғалімі.

Алматы қаласы.

СЫН ЕСІМНЕН ӨТКЕНДІ 
ҚАЙТАЛАУ

Сабақтың мақсаты: сын есімнен алған білімдерін 
қалыптастыруға жағдай жасау.

Оқушының міндеті: а) оқушы сын есімнің ерек-
шеліктерін ажырата біледі; ә) сын есімді басқа сөз табынан 
ажыратады, сөйлемді  түрлендіреді; б) оқушылар бірін-бірі 

тыңдап, сауатты сөйлейді.
Әдісі: сын тұрғысынан ойлау. Көрнекілігі: ту, елтаңба, 

бәйтерек суреттері, мәтіндер.
Сабақтың барысы: 
I. Ұйымдастыру.
Үй тапсырмасын дәптерлерінен тексеремін. Жұмыс 

барысы «Тәуелсіз Қазақстан» тақырыбында болады.
II. Қызығушылықты ояту сатысы.
Миға шабуыл стратегиясы. Тәуелсіздіктің қандай 

белгілерін білесіңдер?                                                                             
Оқушылар сұрақтың жауабын А3 форматты қағазға 

жазады.  Оны тақтаға іліп, оқып шығады.
III. Мағынаны тани білу сатысы.
Блум таксономиясы стратегиясы.
Осы белгілердің ішінен I топқа тудың, II топқа елтаңба-

ның, III топқа «Бәйтеректің» суреті беріледі. Сурет бойынша 
мәтін құрайды. Мәтінде негізгі және туынды, дара және 
күрделі, сапалық және қатыстық сын есімдер болуы керек. 
Жазған мәтіндерін оқып, сын есімдерді тақтаға жазады, 
талдайды, дәлелдейді.

Кітаппен жұмыс. 153-жаттығу (жазбаша). 
154-жаттығу (ауызша). 
Сергіту сәті. «Ойлан, тап» ойыны.
Оқушылар орындарынан тұрып, тақтаға шығады. Олар 

жарыса жауап береді.
Оңға оқыса да, солға оқыса да заттың сынын білдіретін 

сөзді табыңыз.
Синоним сын есімдерді табыңыз.
Антоним сын есімдерді табыңыз.
Оқушылардан сын есім қатысқан мақал-мәтелдерді 

сұраймын. Оқушы назарын интерактивті тақтаға аударып, 
берілген мақал-мәтелдердің ішіндегі сын есімдерді 
тұлғасына қарай талдайды.

1. Туған жердің жуасы да тәтті.
2. Қуаттының қолы ұзын,
    Талаптының жолы ұзын.
3. Ел іші – алтын бесік.
4. Саналы ерде сауап бар,
    Санасыз ерде қауіп бар.
5. Жаман жолдас жауға қалдырар.
IV. Ойтолғаныс сатысы.
Оқушылар «Сүйікті Қазақстаным» тақырыбына 

берілген сөздердің көмегімен сын есімдерді қатыстырып, 
өлең шумақтарын құрайды.

1................................... ойладым,
..................................... бойладым.
..................................... мен балаң,
..................................... ойнадым.

2................................... көркем едің,
..................................... есейгенмін.
..................................... туған елім,
..................................... көркейтемін.

3................................... жайнаған,
..................................... қайнаған.
..................................... ұлымын,
..................................... ойнаған.

V. Үйге тапсырма: 155-жаттығу.
VI. Бағалау.

Роза БЕКМОЛДИНА,
Қарағанды облысының

Ақтоғай ауданындағы
«Айыртас» жалпы білім беретін

орта мектебінің мұғалімі.

НЕГІЗГІ САТЫДА ҚҰЗЫРЕТТІЛІКТІ 
ҚАЛЫПТАСТЫРУ ТАПСЫРМАЛАРЫН 

ЖОБАЛАУ

Қазақстан Республикасының 12 жылдық жалпы орта 
білім беру Тұжырымдамасында «12 жылдық білім берудің 
басты мақсаты – өзінің және қоғамның мүддесінде өзін-
өзі белсенді етуге дайын, өзгермелі даму үстіндегі ортада 
өмір сүруге бейім, бәсекеге қабілетті және құзыретті, 
шығармашыл білімді тұлғаны дамыту және қалыптастыру» 
деп нақты көрсетілген. Тұжырымдамада көрсетілгендей, 
құзыреттіліктің өзі бір-біріне тәуелсіз бірнеше бөліктен 
тұрады. 

Тұлға құзыреттілігі: өзінің даралығын сезініп, өзін-
өзі дамыта білуі; өзінің қызметін бағалай білуі; түйткіл 
мәселені шешудің ең тиімді жолдарын асыра білуі; өз 
әрекетінің нәтижелерін бағалай білуі; өз бетінше алынған 
ақпаратты талдай, таңдай білуі; түрлі өмірлік жағдайларды 
пайдаланып, тиімді шешім қабылдай білуі.

Құзыреттілік – білім мен тәрбиенің  біртұтастығын сақтай 
жеке тұлғаның өзіндік дамуын жүзеге асырып, өмір сүруге 
қажетті өзіндік бағдарын айқындауға мүмкіндік беретін, 
құзырлыққа жеткізуде күтілетін түпкі нәтиже. 

Әдебиет пәні мұғалімі алдындағы шәкіртінің рухани 
жетілуіне, әсіресе, сөздік қорының бай болуына, сондай-
ақ жас ұрпақтың бойына халықтық салт-сана  мен жаңа 
деңгейдегі мәдени талаптарды қатар сіңіру арқылы оларды 
тұрлаусыз уақыттың сынынан сүрінбей өтуге тәрбиелеу 
бағытындағы жұмыстар төңірегінде ізденіспен жұмыс 

атқарғаны абзал. 
12 жылдық білім берудегі басымдылық – оқушының 

«қоғамдық субъекті» ретіндегі өзінің іс-әрекетін дамытуға 
бағытталады да, оның еліміздің әлеуметтік, экономикалық 
және саяси өміріне белсенді қатысуға дайын, құзыретті 
тұлға болып қалыптасуына ықпал етеді. 

Білім беру жүйесіндегі құзыреттіліктер жиынтығын 
қолдана отырып 7-сыныптың қазақ әдебиеті пәні бойынша 
өткізген сабағымды өз әлімше жобалап отырмын. 

Тақырып: Мұхтар Әуезов. «Көксерек» әңгімесінің  
сыры мен сипаты.

Дең-
гейі

Проблеманы шешу
 құзыреттілігі

Ақпараттық
құзыреттілік

Коммуникатив-
тік құзыреттілік

I
Проблеманы сәй-
кестендіру
Топтар: «Даттаушы», 
«Ақтаушы».
Резолюция
1. Адам – ең саналы 
тіршілік иесі.

Шыңғыс 
Айтматов 
«Жанпида»

 Көксерек-  
Тасшайнар

Құрмаш-
Бостон
және қарсы 
көзқарас-
тағы 
кейіпкерлер 

Пенделік 
түсінік 

Рөлдік 
ойындар:
Сот,
Ақтаушылар,
Даттаушылар, 
Көксерек,
Бүгінгі ауыл 
Көксерегі.

Мақал-мәтелдер 
пайдалану.

«Қасқырды 
қанша асыра-
саң да орман-
ға қарап ұли-
ды», «Қасқыр 
да қас 
қылмайды 
жолдасына», 
т.б.с.с.

2. Қасқыр да – табиғат-
тың бір бөлшегі.
Критерийі:
1. Барлығы адамға 
бағынуы керек.
2. Табиғатта барлық
тіршілік иелерінің өмір 
сүруге қақысы бар.
Аргументі: 
1-топ. 
1. Қасқырды қанша 
асырасаң да ұлиды.
2. Малға, адамға қауіпті.
3. Қоғамға қауіпті қас-
қырды аяуға болмайды.
2-топ. 
1. Қасқыр – табиғат 
еркесі.
2. Адам мен табиғат 
бірлігі.
3. Қасқырдың да өз сезімі 
бар, түйсігі, жан айқайы 
бар.

II
Әрекетті жоспарлау
1. Ұйымдастыру.
2. Әр топқа өз пікірлерін 
білдіруге сөз беру.
3. Қарсы пікір айту.
4. Рөлдік ойын:
а)  Көксерекке сөз беру;
ә) Қорғаушысы ауыл 
Көксерегіне сөз беру;
б)  Тұжырым.

Кітаппен 
жұмыс.  
Көксерек 
өзінің іс-
әрекетін 
ақтайды.

Ауыл 
өмірімен 
байланыс.
Ауыл 
Көксерегі-
нің мұңы. 

Шығармашы-
лық жұмыс. 
«Ақтау 
теориясы» 
негізінде.

Өмірге қасқыр 
көзімен қарау. 
Шешендік 
талап. Монолог. 

III Технологияны қолдану.
Ойын түріндегі сот сабақ.
«Венн диаграммасы».

Заң: 
Қылмыстық 
кодекс 
баптары. 
Құқықтық 
оқытумен 
байланыс.

Дәптермен 
жұмыс. Венн 
диаграммасы-
мен тұжырым. 

Бағалау.
«Барлығы да адам  
игілігі, адам өмірі үшін 
жаратылған». Шынында 
солай ма? Пікірлесу 

«Адам және 
табиғат» 
(шығарма 
жазу).

  

    

Гүлбарам ӘБДІКӘРІМОВА,
«Қожакент» ауылындағы 

№184 негізгі мектептің мұғалімі.  
Қызылорда  облысы,
Жаңақорған ауданы.

АБАЙ. «ОН ЖЕТІНШІ ҚАРА СӨЗ»
(8-сынып)

Сабақтың мақсаты: білімділік – қара сөздің  мәнін, 
мағынасын  ұғындыру; дамытушылық – түйінді ой  

айта   білуге, өзіндік пікір қалыптастыруға жетелеу, 
шығармашылықпен жұмыс істеуге ұмтылдыру; тәрбиелік –
имандылыққа, адамгершілікке, елжандылыққа, сыйластыққа, 
еңбексүйгіштікке, өз елін, жолдастарын, отбасын сүюге 
тәрбиелеу.    

Көрнекілік: портрет, буклет, альбом, қабырға газеті, 
кестелер, таблицалар, үлестірмелі материалдар. Пәнаралық 
байланыс: музыка, қазақ тілі, бейнелеу.

Сабақтың барысы.
Сыныпты төрт топқа бөлу (1. Қайрат; 2. Ақыл; 3. Жүрек; 

4. Ғылым).  
Үйге   Абайдың  «Адамның  кейбір  кездері» өлеңін жатқа 

айтуға берілген.  Әр топтың оқушылары айтады.  
Жаңа сабақ .   Ребус  шешу. Сол арқылы жаңа сабақтың 

тақырыбы  шығады.  
Жаңа  тақырыпты  төрт  топқа  бөліп  беру.  Оқушылар  

өздері  түсіндіреді. 
«Жинақтау» кестесі. Төрт топ өздері тауып толтырады. 

Қайрат Ақыл Жүрек Ғылым 
Құдайға 
лайықты 
ғибадат 
қылу.  
Күнәкарлік-
тен , нәфсі 
шайтанның 
азғыруынан 
құтқару, 
бойды 
жиғызу.

Дүниеде не 
ахиретте не 
пайдалы, не 
залалды екенін 
білдіру. Менсіз  
пайданы  іздей 
алмау, залалдан 
қаша алмау, 
ғылымды ұғып 
үйрене алмау. 

Адам денесінің 
патшасымын, 
қан менен 
тарайды, жан 
менде мекен 
қылады. Адам 
баласын 
алаламау.  
Әділет, ұят, 
рақым, мейірбан 
менен шығады. 

Үшеуің 
басыңды 
қос, бәрін 
жүрекке 
билет, бір 
кісіден 
табылсаң-
дар, қасиетті 
адам – сол.

«Адасқан сөздер» ойыны. Абай өлеңдерінің сөздерін өз 
орнына қойып құрастыру. 

І топқа.    Ақыл, қайрат, жүректі  бірдей ұста, 
                 Сонда толық боласың елден ерек. 
ІІ топқа.   Үш-ақ  нәрсе адамның  қасиеті:
                  Ыстық қайрат, нұрлы ақыл, жылы жүрек.  

ІІІ топқа.   Дүние  де өзі, мал да өзі,
                   Ғылымға көңіл бөлсеңіз. 
 ІV топқа.  Тегінде,  адам  баласы  адам  баласынан  ақыл, 

ғылым, ар, мінез  деген  нәрселермен  озады. 
«Сәйкестендіру» кестесі. 

1. Абай айтқан бес дұшпан:                1. Талап, еңбек, терең 
                                                               ой, қанағат, рақым.                
2. Абай насихаттаған үш қасиет         2. 27.
3. Абайдың қанша қара сөзі бар?       3. Өсек, өтірік,
                                                               мақтаншақ, еріншек, 
                                                               бекер мал  шашпақ.
4. Абай насихаттаған бес асыл іс        4. Ыстық қайрат, 
                                                                нұрлы ақыл, 
                                                                жылы жүрек. 
5. Лермонтовтан қанша шығарма аударды?  5. 45.

Проблемалық сұрақтар:
1. Абай неге адамның көп қасиеттерінің ішінен тек қайрат, 

ақыл, жүрек үшеуін ғана таңдап алған?
2. Сендердің өз бойларыңда  осы  қасиеттер бар ма?                
3. Осы қасиеттер бойында бар адам қандай адам болады 

екен?
Үйге тапсырма: «Он  жетінші  қара сөзді» түсініп оқу, 

жаттау. 

АБАЙ

                  Әр сөзі – нағыз алтын түсінгенге,
                  Ұға білсең – толысар күшің демде.
                  Алайда оған әлі де мән бермейміз,
                  Тисе абырой пайдалы ісің елге.

Бағымкүл ӘБДЕШОВА,
«Майдакөл» ауылындағы

№98 орта мектептің мұғалімі.
Қызылорда облысы,

Қазалы ауданы.

 «ШОҚПАРДАЙ КЕКІЛІ БАР 
ҚАМЫС ҚҰЛАҚ» ӨЛЕңІ

(6-сынып)

Сабақтың мақсаты: білімділік – Абайдың өмірі жайлы 
мәлімет, өлеңнің мазмұнын игерту, өлеңді түсініп, мәнерлеп, 
көркем оқи білуге баулу; дамытушылық – талдау арқылы 
оқушының білім дағдыларын, шығармашылық қабілетін 
дамыту; тәрбиелік – сөз өнерін бағалауға, өнердің басқа 
түрлерін құрметтеуге тәрбиелеу.

Түрі: аралас сабақ. Әдісі: түсіндіру, сұрақ-жауап, 
топтастыру, салыстыру, ой дамыту. Пәнаралық байланыс: 
қазақ тілі, бейнелеу. Көрнекілігі: Абай суреті, бәйге атының 
суреті, үлестірмелі қағаз.

Сабақтың барысы.
1. Ұйымдастыру.
2. Үй тапсырмасын тексеру.
Сүйінбай Аронұлының «Жақсы мен жаман адамның 

қасиеттері» өлеңі.
1. Сүйінбай өлеңдерінің негізгі тақырыбы не? 2. Ұлы 

жазушы Мұхтар Әуезов Сүйінбайға қандай баға берген? 3. 
Өлеңдегі теңеу сөздерді тап. 4. Ақын жақсы адамды неге 
«миуалы алмаға» теңейді? 5. Ақын жаман адамды неге 
«Көкірегі – көр, көзі – соқыр» деп бағалайды?

Үй тапсырмасын бекіту. Жақсы адам, жаман адам 
туралы мақал-мәтел, үлестірмелі қағаз.

Жаңа сабақ. Бүгінгі сабағымызда Абай Құнанбайұлы-
ның бәйге атын сипаттаған «Шоқпардай кекілі бар қамыс 
құлақ» өлеңін оқимыз.

Өлеңді мәнерлеп оқу. Бәйге атының суреті көрсетіледі.
Сөздік жұмысы.
Сағақ – жылқының мойыны. Кең сауырлы – жылқының 

жамбастан жоғарғы бөлігі. Шідерлігі – жылқының тірсегі. 
Өлеңде ақын аттың сынын айшықты сөздермен сипаттаған. 

«Шоқпардай кекілі бар қамыс құлақ» өлеңінен эпитеттерді 
табамыз.

Эпитет – белгілі бір құбылысты көз алдына елестету 
үшін бейнелеп айтылатын сөздер.

Аттың түр-тұлғасы Жүріс-тұрысы Шабыс-желісі
Шоқпардай кекілі 
бар қамыс құлақ, қой 
мойынды, қоян жақ

Бейне жел... Иек 
қағып, еліріп жүрсе... 
Жүрдек көсем

Бөкен желіс

Өлең құрылысына талдау. 8 шумақ, 4 тармақ, 3 бунақты, 
11 буынды қара өлең ұйқасына (а, а, б, а) құрылған.

Венн диаграммасы. Абайдың «Шоқпардай кекілі бар 
қамыс құлақ» өлеңіндегі аттың сынын «Қобыланды батыр» 
жырындағы Тайбурылмен салыстыру.

Жылқы малы туралы қандай мақал-мәтел білесіңдер?
«Ер қанаты – ат» тақырыбына эссе жазу, сурет салу. 
Үйге тапсырма: Абай Құнанбайұлының «Шоқпардай 

кекілі бар қамыс құлақ» өлеңін жаттау.

Сара РАХИПОВА,
Қаныш Сәтбаев атындағы орта 

мектеп-гимназиясының 
мұғалімі.

Алматы облысы,
 Ақсу ауданы.

МАҚАЛ-МӘТЕЛ АРҚЫЛЫ            
ОЙ-ӨРІСІН, ТІЛІН ДАМЫТУ

Мақал-мәтелдер – халықтық сипат алған даналық сөздер 
жиынтығы. Мақал-мәтелдердің тақырыбы сан алуан: ел мен 
жер, оны сүю, құрметтей білу, батырлық пен батылдық, оқу- 
ғылым, ерлік пен еңбек, т.б.

XXI ғасыр ұстаздарының алдында тұрған басты міндет 
– ата-бабамыздың қанында болған еркін де батыл қазақы 
мінезді баланың бойына сіңіріп, ұлттық рухы биік, ана 
тілінің қадір-қасиетін түсінетін саналы да сауатты шәкірт 
тәрбиелеу. Мен өз сабақтарымда балалардың жазба тілінің 
сауаттылығымен қатар, ауызекі сөйлеу тіліне де баса назар 
аударып отырамын. Сабақ үстінде мақал-мәтелдерді өз 
орнымен ұтымды пайдалана білу сабақтың сапасының 
жоғары деңгейде өтуіне оқушылардың ой-өрісінің дамуына, 
айтар ойын әдемі де әсерлі етіп жеткізуіне ықпал етеді. 
Мәселен, «Зат есім» тақырыбын өткенде оқулықтағы 
берілген жаттығулармен шектелін қалмаймын, үйге тапсырма 
бергенде әр оқушыға зат есімі бар мақал-мәтелдерді жазып 
келуді тапсырамын. Оқушылар оны жазып келеді, сыныпта 
әр оқушының жазғанын оқытып, талдау жасап отырамыз. 
Бұл – баланы шығармашалыққа баулу жолы болып табылады. 
Мысалы: «Ана үшін аянба – ант ұрады», «Өнер алды – қызыл 
тіл», «Бала – ананың бауыр еті», т.б. «Сын есім» тақырыбын 
өткенде де «Дәл осылай кім өте мағыналы, тәрбиелік мәні 

бар мақал-мәтелдерді жазып келер екен?» деп ескертіп, 
жақсы мақал-мәтел жазған топ оқушылары жеңімпаз болып 
табылып, жақсы бағалар қойылатынын айтып  отырамын. 
Бұл әдіс оқушылардың сабаққа деген қызығушылығын 
оятады әрі шығармашылықпен жұмыс істеуге үйрететін 
бірден-бір ыңғайлы әдіс екенін өзім сабақ беретін сынып 
оқушыларынан байқап жүрмін.

«Сын есім» тақырыбына арналған мақал-мәтелдерді 
жазып келіп, сыныпта талдағанда жай ғана сыдыртып оқып 
шықпай, оларды сөз құрамына, сөйлем мүшесіне де талдау 
жасап отырамыз. Мысалы: «Жақсы адам – елдің ырысы, 
жақсы жер – жанның тынысы», «Әдепті бала – арлы бала, 
әдепсіз бала – сорлы бала», «Жақсы қыз – жағадағы құндыз, 
жақсы ұл – аспандағы жұлдыз», т.б. Әр тақырыпта бекіткен, 
пысықтауға арналған сабақтарда сынып оқушыларын 
топқа бөліп, келесі сабағымызда «Қай топ көп мақал-
мәтел біледі?» деп 10-15 минуттық ойын-жарыс түрінде 
сабақты түрлендіріп өткізу де жақсы нәтиже береді. Онда 
топ мүшесіндегі оқушылар бірінің жазғанын бірі тексеріп, 
ізденіп, өз беттерінше дайындық жасайды. Әр топ мүшелері 
өз топтарының оқушыларының жеңіске жетулеріне 
атсалысады, яғни, оқушылар арасында өзара бәсекелестік 
жарыс пайда болады.

Шығармашылық жұмыстың тағы бір түрі – өтілген 
тақырыптарға байланысты «Сөзжұмбақтар», «Ребустар» 
құрастырту, мұндай тапсырманы да балалар қызығушылық-
пен тыңғылықты орындауға тырысады.

Әр мұғалімнің алдына қойған мақсаты – сабақ сапасын 
көтеру, оқушыларымыздың ана тілінің жанашыры болып, 
туған тіліміздің мәртебесінің өсуіне өз үлестерін қосатын 
азаматтар тәрбиелеу. Қазіргі мәдениетті, жан-жақты білімді 
жастарымыздың ақыл-ой көрінісі (әр сөзді өз орнына 
жұмсап, мағыналы сөйлей білуі) – заман талабы.

Әр халықтың тарихта қалуы туған ана тіліне байланысты. 
Сабақты үнемі жарыс түрінде түрлендіріп, танымдық 
ойындар мен мақал-мәтелдерді, жұмбақ, жаңылтпаштарды 
кіріктіре өткізу, оқушылардың танымдылық қызығушылы-
ғын арттырып, логикалық ойлау қабілетін, жазба тілмен 
қатар ауызекі сөйлеу тілдерінің жақсы дамуына ықпал етері 
сөзсіз.

  

    
София РАМАЗАНОВА,

«Жұмыскер» ауылындағы
Исатай Тайманұлы атындағы 

орта мектептің мұғалімі.
Атырау қаласы.

«ҚЫЗ ЖІБЕК» ЖЫРЫНДАҒЫ 
ТӨЛЕГЕН МЕН ЖІБЕК

Сабақтың мақсаты: білімділік – оқушыларға лиро-
эпостық жырлардың тақырыбынан түсінік беру, классикалық 
үлгідегі жыр арқылы теориялық білімдерін арттыру; 
тәрбиелік – жас ұрпақты эстетикалық талғамға, ұлтын 
сүюге, оның дәстүрін біліп, өз ой-пікірін тиянақты, жатық, 
түсінікті түрде баяндай білуге тәрбиелеу; дамытушылық 
– берілген тапсырманы мәнерлеп айта білуге, тез, шапшаң 
ойлау, тапқырлық, табан астында ұтымды жауап беру, 
салыстыра білу дағдысын  дамыту.

Көрнекілігі: тақта, лиро-эпостық жырлар, Қыз Жібек пен 
Төлеген суреттері, түрлі деңгейлік тапсырмалар жазылған 
бет, парақша, буклет, ребустар. Түрі: дамыта оқыту. Типі: 
аралас сабақ. Әдісі: баяндау, өзіндік ізденіс, талдау-жинақтау, 
салыстыру, сұрақ-жауап.

Сабақтың өту барысы.

Ұйымдастыру.
Үй тапсырмасын сұрау:
а) Жырдан үзінді жатқа сұралады. ә) Төлеген мен Жібекке 

мінездеме беріліп талданады. б) Тапсырма.
  Шығарманың 

тақырып, идеясы
Жағымды 

кейіпкерлер
Жағымсыз 
кейіпкерлер

Жырдың композициялық құрылымына талдау.
Басталуы: Базарбайұлы Төлегеннің жар іздеп жолға 

шығуы. Байланысы: Төлеген мен Жібектің кездесуі. 
Шарықтау шегі: Бекежанның Төлегенді мерт қылуы. 
Шешімі: Сансызбайдың Жібекке қосылуы.

Екі  түрлі түсініктеме күнделігі
                  Мәтін                 Өз пікірім
Бір жорытпай, шешеке-ау,
Сірә, көңілім тынар ма?!
Талап қылған ісінен
Ат басын ерлер бұрар ма?!

«Ер жігіттің екі сөйлегені – өлгені»
дейді атамыз қазақ. Ендеше, ер жігіт 
айтқанынан қайтпайды. Еркін 
махаббат іздеген, ескі әдетке қарсы.

Алпыс қадам жақындап,
Бір қурайды паналап
Мылтыққа білте басады.
Төлеген сынды батырдың
Қанын судай шашады.

  Бекежан  бойынан батырға тән емес 
мінезді, қарақшылық, әккілік, 
пасықтықты байқаймыз. 
Өлікті тонап,  бетін жаппауынан 
имансыз екенін  көреміз.

Білетінім Білгенім Мен үшін жаңа Таңғалдырды
«Қыз 
Жібек» 
жыры – 
ХVІІ ғ. 
лиро-
эпостық 
жыр.

«Қыз Жібек – 
лиро-эпостық
жырлардың
классикалық  
үлгісі. Ауызша 
да, жазбаша да 
тараған.

Бұл жырдағы
оқиғаның  Батыс
Қазақстандағы
Жайық өңірінде 
болғандығы. 

 Қазақ 
қыздарының 
сұлулығы мен 
паңдығына, 
ақылдылығына 
таңғаламын. 

«Ат – ер қанаты» (әңгіме жаздыру).
Үйге тапсырма: жырдан мысал келтіру, батырлардың 

тұлпарларының атын атау; жырдағы көріктеуіш құралдарды 
тапқызу;  «Махаббаттың қос шынары» тақырыбында 
шығарма жазу.

Қалдықыз НҰРТАЗАЕВА, 
№247 орта мектептің мұғалімі.

Қызылорда облысы,
Жаңақорған ауданы, 

«Бесарық» бекеті.

КӘСІБИ ҚҰЗЫРЕТТІЛІК - 
НӘТИЖЕГЕ БАҒЫТТАЛҒАН БІЛІМ 

БЕРУ НЕГІЗІ

Құзыреттіліктің мазмұны жеке кәсіптік, интегралдық 
сипаттама ретінде төмендегі функцияларын жүзеге асырумен 
анықталады: болжау, ұйымдастыру, бақылап реттеу, 
үйлестіріп сәйкестендіру,белсенділігін арттыру, зерттеу. 

Қазіргі кезде жоғары білім жүйесін реформалаудың 
басты мақсаты – білімді игеру кезінде күтілетін нәтижелерге 
қол жеткізу. Мұнда басты назар оқытушыдан жеке тұлғаға 
ауысады. Бұл кезде тұлға өзінің өмірлік проблемаларын 
тиімді және рухани тұрғыдан шешетіндей өмір сүре 
алуды үйренуге міндеттеледі. Жеке тұлға бұрын білімді 
қабылдаушы, жинақтаушы болса, ал жаңа талап бойынша 
өздігімен білім алушы, үйрене білуші ретінде танылады. 

Қазіргі біздің қоғамда жоғары білікті, кәсіби дайындалған, 
шығармашылықпен ойлайтын мамандар қажет. Сондықтан 
да жоғары білім беруді модернизациялау қажеттілігі туындап 
отыр. Қазіргі заманғы білім берудің модернизациялау 
стратегиясын «құзыретті білім беру»   деп атап жүр. 

Қазіргі заманғы ғылым тарихында түрлі әдіс-тәсілдер, 
әдістемелер пайда болып, жаңаша білім жолдары 
іздестірілуде. Соның айғағы ретінде өз біліміңді жетілдіру 
мақсатында Джордж Соростың  ашық қоғам институтының 
«Сорос Қазақстан» қоры арқылы келген Қазақстан  оқу 
қауымдастығы ұйымдастырған «Оқу мен жазу арқылы сын 

тұрғысынан ойлауды дамыту»  жобасын терең меңгеру 
бағытында оқу курсына қатысып, бірер жылдан бері өз 
тәжірибемде қолданудамын. Сын тұрғысынан ойлаудың 
авторлары: Джинни Стилл, Курт Мередит, Чарлз Темпл.

Сын тұрғысынан ойлаудың 100-ге тарта әдіс-тәсілдері 
бар. Сын тұрғысынан ойлау стратегияларының оқушыларды 
еркін сөйлеуге, сөз ұшқырлығын ұштауға, өз ойын қысылмай 
жеткізе білуге мол әсері бар.  Сабақ құрылымы үш кезеңнен 
тұрады.

І. Қызығушылығын ояту стратегиялары. Ой қозғау. 
Топқа бөлу. Топтастыру. РАФТ. Дөңгелек үстел, т.б.

ІІ. Мағынаны тану стратегиялары. ДЖИГСО. Венн 
диаграммасы. Бес жолдық өлең. Өзара оқыту. Ассоциация, 
т.б.

ІІІ. Толғаныс стратегиялары. Автор орындығы. ББҮ. 
Эссе. Кейіпкерге хат. Иә, Жоқ, т.б.  

Бүгінгі күні өркениетті елдерде қоғамды ақпараттандыру 
кең өріс алуда. Осыған байланысты жаңа ақпараттық 
технологиялар кәсіби қызмет пен білім беру үрдісінде 
де үлкен сипатқа ие. Ақпараттарды өз бетімен алуға, 
талдауға, қайта өңдеуге үйрету ақпараттық құзыреттілікті 
қалыптастыру сабақ сайын жүргізілетін күрделі үрдіс болып 
табылады. Бұл құзыреттіліктерді қалыптастыруда жеке 
тұлғаның танымын кеңейтіп қана қоймай, құзырлы тұлға 
болуына, яғни, бір сөзбен  айтқанда, «Сегіз қырлы, бір сырлы» 
болуына лайықтау мақсаты алға қойылады. Құзыреттерді 
меңгерту үшін оқушының психикалық әрекеттерін дамыту 
қажет екендігін ғалымдар дәлелдеп отыр. 

Құзыретті маман дайындау мәселесін құзыретті білім 
беру арқылы шешуге болады. «Қазіргі заман талабына сай 
құзыретті маман қандай болу керек?» деген сұрақ әркімнің 
көкейінде тұрады.

Құзыретті маман – өз бетінше білім алып, құбылмалы 

заманға ыңғайланып, жаңа ақпараттық технологияларды 
меңгерген жеке тұлға.

Өз ұлтымызды, мемлекетімізді өркендететін білімді, 
болашағы зор шәкірттер тәрбиелеу үшін бірінші кезекте 
балалардың сезімталдығын, ойын, тілін дамытуды қолға 
алған жөн деп ойлаймын.  

    

Зәрия ОМАРБАЙ,
Шоқан Уәлиханов атындағы 

орта мектептің мұғалімі.
Қарағанды облысы,

Шет ауданы,
Ақшатау кенті.

ПІКІРТАЛАС ТҮРЛЕРІН 
ПЫСЫҚТАУ

(11-сынып)

Сабақтың мақсаты: білімдік – оқушылардың  пікірталас  
түрі , оның  мәні, сөз әдебі, ерекшелігі  туралы  түсініктерін  
пысықтау, тиянақтау,  шығармашылық  қабілетін жетілдіру; 
дамытушылық – оқушылардың  алған  білім  дағдыларын, 
есте  сақтау  дағдыларын, логикалық  ойлау  қабілетін,  
әдеби  тілде ойларын  жеткізе  білуін  дамыту; тәрбиелік 
– шығармашылықпен  жұмыс  істеуге, шапшаңдыққа,  
сауаттылыққа,  сүйіспеншілікке, өнерлі, шыншыл, 
мәдениетті болуға,  шешендікке  тәрбиелеу.

Түрі: шығармашылық,  танымдық  әрекетті  дамыту. 
Оқыту  формасы: электронды  ақпараттық  сабағы, тест  
түрлерін қолдану. Ұстанымдары:   біртұтастық,  жүйелілік, 

белсенділік,  саналылық. Әдісі: сұрақ-жауап, ойбөліс, 
шығармашылық  шеберлікті  шыңдау, дәлелдеу, проблема-
лық, ізденушілік. Көрнекілік: «Пікірталас», «Ойбөліс,  оның  
құрылымы» тақырыбында жасалған  кестелер  тізбегі,  тірек- 
сызбалар, т.б.

Сабақ барысы.
Ұйымдастыру. Өткен  сабақты пысықтауына  даярлау, 

оқушыларды түгелдеу.
- Балалар, біздің өтіп  жатқан  пәніміздің  өзі –

шешендік  өнер, оның ішінде  пікірталас түрлерін қайталау  
болғандықтан, алғашқы тілдесуімізді сөз қағыстырудан  
бастайық.

Шоқтығы  биік  топтарым  аманбысың,
Сабаққа  бәрің  бірдей  қарармысың?
Екі ауыз  сөздің  басын  құрайтұғын 
Өнерге бәрің бірдей жарармысың?
Өткен  материалды  бекіту.
- Біз  қазіргі  таңда  “Пікірталас   мәдениеті” тарауын  

оқып  жатырмыз.
Қане,  кім  айтады,  пікірталас  дегеніміз  не? 
- Пікірталас   дегеніміз – белгілі  бір  қоғамдық  мәні  

бар  мәселені  не  болмаса  ғылыми  жұмысты  талқылау  
барысындағы  айтыс-тартыс, дау.

- Оның  түрлерін  аталық... /атап  шығу/ 
Экраннан пікірталас  түрі  көрсетіледі.     

Пікірталас түрлері

 
Пікір 

алмасу 

 
Айтыс  

 
Ойталқы  

 
Сөзталас  

 
Пікірсайыс  

 
Ойбөліс  

Әрқайсына  сипаттама  беру.
Жаңғырту.    
Ойбөліс  мәні.  
Шешендікке  тәрбиелейді, білімді  жетілдіреді.
Өз  өмірімізге,  қоршаған  ортаға  сын  көзбен  қарауға  

баулиды.
Өз көзқарасыңды  жүйелі талдауға  үйретеді.
Жақсы  маман  ретінде  қалыптастырады.
Ойбөліс  арқылы  жаңа  ортамен  танысуға  мүмкіндік  

туады.
Сөз әдебі.
“Рахмет  сізге,  армысыздар ...” : амандасуға  үйретеді.
“Рахмет  сізге, мен  қарсы  сұрақ-жауапқа  даярмын”:   

сөйлеу  әдебін меңгертеді. 
Қарсыласқа  құрметпен  қарауға , пікірталасқа  үйретеді.
Сыпайылыққа  тәрбиелейді. Ұстамдылыққа  үйретеді.    
 Қарсыласын мәдениетті сөйлеуге үйретеді.
Ойбөліс – ресми  пікірталас. Өзінің арнаулы құрылымы  

бар, шектеулі  уақытқа құрылған  әртүрлі тақырыпқа  
арналған екі жақтың айтысы.

Ерекшелігі: екі топтың бір-бірімен белгілі ереже, тәр-
тіпке сәйкес дауласуы.

Заңдылықтары: ойбөліс сөз үйрену үшін керек; білім алу 
үшін, білімді тереңдетіп алу үшін керек; жеңімпаз  болуды 
мақсат етсеңіз – қателесесіз.

Шыншылдық. Шыншылдық әрбір ойдың, түйіннің 
өзегі болып табылады. Сіз шындық іздеген адамдарға 
көмектесесіз.

Бір-біріңізге  құрметпен қарап пікір таластырасыз. Пікір 
сыпайы айтылуы керек.

Дебаттың шарты.
Екі қарсы топ берілген қарар бойынша бір-біріне кереғар 

бағыттар  ұстанады.  Төрешіні өз бағыттарының дұрыс 

екендігіне көндіруі тиіс.
Мамандық  жайында әңгіме қозғау. Мамандық дегеніміз 

не? Мамандық  таңдау дегеніміз не? 
Шығармашылық  жұмыс
“Менің  болашақ  мамандығым” тақырыбында  ойтолғау, 

жоба  қорғау, өлең  шығару, т.б. жұмыстар орындалады.  
Ойбөліс өткізу.
Тақырып: “Компьютердің пайдасы  мен зияны”
Мамандық таңдау – адам өміріндегі ең жауапты кезең. 

Ересек адам өмірінің  үштен бірі жұмыста өтеді.
Тапсырма. Әділдікті мойындау – адал кісінің ісі.  

Бауыржан Момышұлы
Сабақты қорыту. 
Сабақтан алған әсерім. Өз пікірін ортаға салу.
Ойбөліс қоғамның мүшесі ретінде бізге қоғамның саяси 

дамуын түсіну және өз сенімімізді дәлелдеу үшін ең қажетті 
құрал деп ұқтық.

Үйге тапсырма: ойбөліске тақырып қарастырып келу, 
салалас құрмалас сөйлемді қайталау.

ІЗГІЛІКТІ  БІЛІМ
           Дәл осындай білім алған – шын мықты,
           Маңайына жолатпайды ынжықты.
           Тығырықтан шығар жолды табады ол,
           Қорғайды анық қысым көрген шындықты.

           Иман жүзді білім қорын мол жина,
           Сол жолға бар күшті салып, жан қина.
           Сонда ғана еңсең биік болады,
           Құрар сәнді патшалығын Ар мида.

Тәрбие кеші                                                                                                        
Марат ЖАКЕНОВ,

Қарағанды облысының 
Жаңаарқа аудандық 

                                  Білім беру, дене шынықтыру
және спорт бөлімінің әдіскері.

ЖЫЛҚЫ – ЕР ҚАНАТЫ
Мақсаты: оқушылардың жылқы туралы танымдық 

ұғымдарын кеңейту, жылқыға қатысты халықтық салт-
дәстүрлерді насихаттау, әсемдік пен сұлулықты сезіне бі-
луге, еңбексүйгіштікке тәрбиелеу.

Көрнекілігі: интерактивті тақта, фото-слайдтар, жылқы 
туралы қанатты сөздер, танымдық ойындар, сөзжұмбақ, 
буклет, үнтаспа, ертоқым, қамшы, жүген.

Барысы.
І. Ұйымдастыру. Үнтаспада күй ойнап тұрады.
ІІ. Кіріспе әңгіме.  
- Құрметті оқушылар, қонақтар! Бәріңізді Тәуелсіздіктің 

20 жылдығы мерекесімен құттықтай отырып, жоспарымызға 
сәйкес «Жылқы – ер қанаты» деп аталатын тәрбие сағатын 
бастауға рұқсат етіңіздер.

Адамзат өмірінде жылқының алар орыны ерекше. 
Әлемдік өркениетті жиырма бірінші ғасырдың дәрежесіне 
жеткізген адамның ақыл-ойы, күш-жігері десек, 5-6 мың жыл 
бойы адамзатқа серік, жаугершілікте көлік болып, ғасырдан 
ғасырға мойымай бар ауыртпалықты бірге көтерісіп келе 
жатқан жылқының қасиеті қазіргі ақпараттық технологиялар 
заманында да бір мысқал кеміген емес. Ежелден жылқы 
десе ішкен асын жерге қоятын, ат құлағында ойнап өскен 
көшпенді халықтарды былай қойғанда, егін егіп, қала салған 
отырықшы халықтардың өзі жылқы малына мың да бір 
қарыздар.

Жылқы малын дәл қазақтай қастерлей білетін ұлт бар ма, 
сірә?! Халық асылды, ең жақсыны жылқыға теңеп жатады. 

Соның бірі мінезге байланысты. Жаны жайсаң, көңілі ашық 
адамдарды «жылқы мінезді» дейді, өйткені жылқы кірпияз, 
текті. Лас су ішпейді, таза, қайратты. Өсіп-өнген жеріне де 
махаббаты ерекше. 

ІІІ. Жылқы туралы жазылған шығармаларға, ауыз 
әдебиеті үлгілеріне шолу.

1. Жылқы туралы жазылған қандай ақын-жазушылардың 
еңбектерін білесіңдер? 

2. Эпостық жырлардағы батырлардың мінген аттарын 
ата. (Оқушылар үзіндіні жатқа айтады).

Жылқы, оның сипаты жайлы Абайдан асыра жырлаған 
ақын жоқ шығар. Ұлы Абайдан кейін тұлпарлар тақырыбына 
қалам тартқан ақын Ілияс Жансүгірұлы екен. Кейінгі 
шығармалардан Тәкен Әлімқұловтың «Ақбоз ат», «Абсент», 
романы мен әңгімесі, Әбіш Кекілбаевтың «Бәйге торысы», 
т.б.

Жылқы жайында жазылған сөздің үлкені – Құрандағы 
Ғадият сүресі. Ол «Бісміллә, рахмани рахим, қатты ентігіп 
шапқан, тұяғынан от шашқан, таңсәріден шабуыл жасаған, 
тозаңдатып шаңдатқан, сөйтіп жаудың ортасына кірген 
аттарға серт» деп басталады.

Ауыз әдебиетіндегі эпостарды парақтап отырсақ, 
Қобыландының Тайбурылы, Алпамыстың Байшұбары, 
Қамбардың Қарақасқасы, Тарғынның Тарланы өз иелерімен 
тілдесе білген  және олардың өтініш, тапсырмаларын 
бұлжытпай орындап отырғанын байқаймыз. Кейбіреулері, 
тіпті, өмірге деген өз көзқарастарын, ұстанымын білдіріп, 
иесінің пікірімен келіспейтінін аңғартады. Мәселен, 
«Алпамыс батыр» жырында

«Таудан асқан тасқындай, Төгіліп Шұбар жөнелді... Сонда 
Алпамыс сөйледі: - Айналайын, Шұбар ат, Қолтығыңда бар 
қанат. Жазым болып жығылсаң, Бір шұқырға тығылсаң, 
Өлмеймін бе мен?- деді. Бұл сөзге Шұбар шамданып, Онан 
әрі өрледі» дейтін тұстары бар.

                                                             (Жалғасы бар).

Мерейтой - 60
Төкен ЖҰМАЖАНОВА,

педагогика ғылымдарының 
докторы, профессор.

ӘДІСКЕР-ҒАЛЫМ  ҰЛАҒАТЫ
Егеменді елімізде болып жатқан тың ізденістер, түбегейлі 

өзгерістер білім беру жүйесіне де игі әсерін тигізіп, білім 
мазмұнын, оқыту әдістемесін жетілдіруге жол ашты. 
Педагогикалық жаңаша ойлауға, білім беруді, тәрбие беруді 
ізгілендірудің, бір шеті көркем шығарманы, әдебиетті 
оқытудағы ұтымды тәсілдерді жетілдіру екенін бүгінде әр 
ұстаз жете ұғынуда.

Осы бағытта әдіскер-ғалым Бақтияр Өрісбайұлының 
талмай ізденісін, көп жылғы еңбек жемісін ерекше 
көрсетуімізге болады.Кезінде кандидаттық диссертациясын  
Москва қаласында (НИИ) қорғап, докторлық  диссертацияға 
жалғастырған ғалымның ғылыми-зерттеу еңбектері, 
әдістемелік нұсқаулар, ғылыми мақаларының қай-қайсысы 
болмасын мұғалімдер үшін, әдебиетші ұстаздар дайындауда 
көп көмегін тигізуде. Әдебиетті  сөз өнері ретінде,өзіндік 
табиғатын саралап, аша отырып,оны оқушыға жеткізіп 
талдаудың жолдарын нақты мысалдармен бекітіп, көрсеткен 
ұсыныстарының мәні ерекше.Бұл еңбектерде  ғалым өз 
пікірі,эстетикалық талғамы бар сауатты, білімді оқырман 
дайындауда, ауызша, жазбаша да еркін, шешен, көркем 
сөз сөйлеуге  бағыттайтынын, көркем әдебиетке  деген 
қызығушылық туғызатынына баса көңіл бөледі.Әдебиеттен 
білім берудің қаншалықты маңызды екенін айқындай 
түседі.Бақтияр Өрісбайұлының  «М.Әуезовтің өмірі мен 
творчестволық жолын» оқытуға байланысты (1987) жазған, 
жинаққа енген мақаласының мәні бүгінге дейін құндылығын 
танытады.

Автор ақын-жазушылар өмірін оқытудың маңызы  зор 
екенін, ол әдебиетті оқытудың  күрделі бір саласы болып 
табылатынын жете түсіне отырып, суреткер өмірі мен 

оның шығармашылығын біртұтас алып қарастырған.Әдеби 
шығарманы оқып-үйренуде  оқырманның шығармашылық 
ойлау қабілетін дамытып,сол ақын туындысы негізінде 
ой-тұжырымдар, дұрыс пайымдау, тың қорытынды жасап, 
өзіндік пікір қалыптасатынын жете түсінген ғалым 
«Мектепте көркем шығарманы талдау негіздері» атты 
монографиясында алған тақырыбын толық, жан-жақты  
саралап, жүйелі түрде көрсете білген. Бұл еңбекте көркем 
туындыны талдаудың ғылыми-әдістемелік негіздері жатық 
тілмен баяндай алуымен көңілге жылылық ұялатады.

М.Әуезовтің «Абай жолы»  роман-эпопеясын талдау 
жолдары,сол арқылы оқушыларды жеке тұлға ретінде 
қалыптастырып, құзыреттілігін арттыруға ықпал етудің тиім-
ді әдіс-тәсілдері берілген. Көркем шығарманы сабақ үрдісінде 
талдаудың алғашқы үлгілері, кіріспе жұмыстар,тұтастай 
талдау, образ бойынша талдау, проблемалық-тақырыптық 
талдаудың, т.б. әдістемелік жолдары танытылады. 
Шығарманың сюжеті, композициясы, әдеби кейіпкерлері, 
сондай-ақ туындының идеялық-көркемдік қуатын танытуда 
атқарылатын жұмыстар бұлтартпас мысалдар арқылы 
дәлелденуімен көкейге қонымды.

Автор көп жылғы тәжірибелік бақылау жұмыстарына 
сүйене отырып,көркем туындыны түр мен мазмұн бірлігіне 
қарай талдаудың,кейіпкерлер жүйесін, шығарманың 
тақырыптық идеясын ашуға бағыттаудың  ғылыми-
әдістемелік жолдарын ұсынған.Автор әдебиетші мұғалімнің 
атқарар қызметі сан алуан екеніне тоқталған.

Олар:
- Шәкірттерді бейнелі ойлай білуге үйрету;
- Шығармашылықпен талдау арқылы эстетикалық 

талғамын арттырып,қабылдау мүмкіндіктерін дамыту, т.б.
Ғалым-ұстаз көркем шығарманы белсенділікпен талдау 

ұлттық құндылықтарымызды бағалай білуге, оқу-тәрбие 
ісін жақсартуға бағыттайтынын толық көрсеткен. Еңбекте 
көркем шығарманы интерактивті талдау,оқушы мен мұғалім 
арасындағы белсенді іс-әрекеттің маңызы ашылған. 
Белсенді талдаудың жолдары, шығармашылық жұмыстар, 

оқушылардың  өз ойларын  ашық  айтуға  дағдыландырудың,  
ғылыми-ізденушілік, танымдық-зерттеу жұмыстарына 
жетелеудің түрлері, әдіс-тәсілдері ұсынылған.

Деңгейлік тапсырмалар жүйесі әр тақырыпқа сай 
орынды берілген. Көркем шығарманы жаңа технология 
талаптарына сай талдап, оқып үйренудің жолдары мысалдар 
арқылы нақты бекітіліп, жұмыс түрлеріне қатысты жымдаса 
ұштастырылып, әдіс-тәсілдердің  қыр-сыры кеңінен, 
байыпты түсіндірілуі – құптарлық жай.

Сондай-ақ автор еңбекте шығарма тілін талдауға 
байланысты мұғалімдерге тиімді ұсыныстар береді. Атап 
айтқанда:

- Шығарма тілі оның тақырыптық идеясымен бірлікте 
алынуы;

- Тіл көркемдігін ашудағы салыстыру әдісі. Әр жазушының 
шығармасының өзіндік ерекшелігін жете түсіну, т.б.

Сабақ барысында тақырыпқа сай оқыту технологиялары, 
әдіс-амалдары барынша тиімді қолданылған. Мәтінді 
шығармашылықпен оқыту, өзіндік жұмыстар мен ізденістер 
әдіскер-ғалым назарынан тыс қалмаған.

Автор «Абай жолы» роман-эпопеясын талдаудың 
жолдары, Ғ.Мүсірепов шығармалары арқылы оқушыларды 
отансүйгіштікке тәрбиелеудің әдіс-тәсілдерін орынды 
жүйелей келе, көркем шығарманы талдаудың ғылыми-
әдістемелік негіздерін қалады. Бақтияр Өрісбайұлының 
көркем шығарманы талдауға байланысты еңбегі мектеп 
мұғалімдері, болашақ ұстаз-студенттер үшін өте қажетті оқу 
құралы деп толық айтуымызға болады. Мұғалімдер еңбектен 
көркем туындыларды оқытудың сан-алуан үлгілерімен 
танысады. Әдістеме ғылымында шығармашылық ерекше 
орын алатын болғандықтан, әдіскер-ғалым еңбектерінің 
құндылығы, қай уақытта болса да, қажеттілігі зор екеніне 
күмән жоқ.

Сондықтан да біз бүгін білікті ұстаз, тәжірибелі 
тәлімгер, айтулы мерейтой иесі – парасаты педагог Бақтияр 
Өрісбайұлына зор денсаулық, шығармашылық шабыт, 
отбасылық баянды бақыт тілейміз.

